
Сæйраг уагæвæрдтæ  
Статья 1. Кодексы архайды сферæ  
1.  Ацы Кодекс бæлвырд кæны:

а) Гуырдзыстоны тыгъдады пъланкæнынады æмæ горæты арæзтады пъланты системæ, йæ сæ​й​​раг принциптæ, нысæнттæ æмæ хæслæвæрдтæ, афтæ ма тыгъдады пъланты æмæ горæты арæзтады пъланты иерархи æмæ композици, уыдон арæзт æмæ сфидар кæныны уагæвæрдтæ;

б) зæххы хайы арæзтадæн спайда кæныны уавæрты æмæ бæстыхай-агъуысты тыххæй бындурон домæнты;

в) арæзтады барлæвæрды дæттыны, арæзтадмæ цæстдарды, арæзтады бархæлдты хи​цæн хуызты, бæрндзинады мадзæлтты æмæ арæзтады бархæлдты цаутæм æркæ​сыны фæдыл административон хъуыддæгты уагæвæрдты.

2. Гуырдзыстоны æмбæлон закъондæттынадæй бæрæг цæуы объектты арæзтад фыл​дæр техникон рискъимæ, культурон бынты хъахъхъæд, социалон цæрæнуæтты æмæ æндæр ахæм фарстытæ.

Статья 2. Кодексы нысан æмæ хæслæвæрдтæ  
1. Ацы кодексы нысан у Гуырдзыстоны территорийыл тыгъдады пъланкæнынад, горæты арæзтады сплан кæнын, архитектурон æмæ арæзтадон архайды барадон æгъдауæй ифт​онг кæнын.

2. Ацы Кодексы хæслæвæрдтæ сты:

а) Гуырдзыстоны æппæт территорийы æмæ йæ хæйтты спайда кæнын æмæ райрæзын кæнын, æхсæнадон æмæ сæрмагонд интересты ифтонг кæныны бындурыл арæзт æмæ фидаргонд æрдзы нывæст æмæ горæты арæзтады пъланты æххуысæй регулирад;

б) адæймаджы царды æмæ архайдæн аккаг уавæр саразын, адæймаджы æнæниздзинад, æрдз, æрдзон ресурстæ æмæ культурон бынтæ хъахъхъæнын территорийы пълан​кæны​ны, горæтарæзты æмæ арæзтады процессы;

в) ифтонг кæнын æхсæнады эффективон хайадист бынæттон æмæ горæтон пълан​кæны​ны процессы;

г) архитектурон æмæ арæзтадон архайды хæрзхъæддзинад фæбæрзонддæр кæнынæн пад​дзахадон æххуыс;

д) архитекторы сфæлдыстадон сæрибардзинад æмæ архитектурон ахуырады райрæзт паддзахады рдыгæй сифтонг кæнын;

е) бæстыхай-агъуысты конструкцион фидардзинадимæ, æууæнкдзинадимæ, сейсми​кон ныхмæлæудимæ, зынгсирвæзты ныхмæлæудимæ, энергийы эффективон​дзина​ди​мæ æмæ хъæлæбайæ хъахъхъæдимæ баст сæйраг домæнтæ сфидар кæнын;

ж) горæтты рæзт ифтонг кæнын, кæцы у æдас адæймаджы æнæниздзинад æмæ цар​дæн, арæзтадон архайды хуыздæр практикæтæ æвæрын æмæ арæзтады хæрзхъæд фæ​хуыздæр кæнын;

з) арæзтады барлæвæрдтæ райсынимæ баст административон процедурæтæ фæхуымæ​тæгдæр кæнгæйæ æмæ арæзтадмæ цæстдарды эффективондзинад фæбæрзонддæр кæн​гæйæ, стабилон инвестицион уавæр сифтонг кæнын.

Статья 3. Терминты æмбарынад
Ацы Кодексы нысанæн спайдагонд терминтæн ис ахæм нысаниуæг:

а) агломераци – моноцентрон кæнæ полицентрон конфигурацийы ахæм цæрæн бынæ​т​​ты тыгъдадон къорд, кæцытæ кæрæдзимæ баст сты интенсивон бизнес, инду​стр​ион, куль​турон-ахуырадон, транспортон æмæ инженерон инфраструктурон бастдзинæдты фæрцы;

б) архитектурон эскиз – архитектурон сфæлдыстады фæстиуæгæн арæзт архитектурон концепци æвдисæг контур, кæцы дзуапп дæтты Гуырдзыстоны хицауады æмбæлон уынаффæйæ бæрæггонд домæнтæн;

в) архитектурон проект – бындурон документ, кæцы æвдисы архитектурон сфæл​дыстад æмæ профессионалон архайды фæстиуæгæн арæзт архитектурон концеп​ци, кæцы дзуапп дæтты Гуырдзыстоны хицауады æмбæлон уынаффæйæ бæрæггонд домæн​тæн;

г) архитектурон архайд – архайд, кæцы æвдисы бæстыхай, арæзтад, мидæггаг, æддаг бакаст проект кæныны, бынæттон пъланкæныны фарстатæ скъуыддзаг кæныны æмæ про​е​кты инженерон, техникон, технологон æмæ æндæр хæйтты проект кæныны хæс​лæ​вæрдтæ бæрæг кæныны;

д) ног арæзтад – арæзтад, кæцы арæзт цæуы зæххы хайы ахæм хайыл, цыран нæй уæвæг бæстыхай, кæнæ уæвæг бæстыхай кæнæ арæзтад æххæстæй ивд кæм æрцæуы; рæстæгмæ бæстыхæйтты монтаж/æвæрын;

е) пайдакæныны хуыз − территорийы пайда кæныны хуыз, куыд бæрæггонд у фа​к​тивон кæнæ горæтарæзтадон документы. Пайда кæныны хуыз у иугъуызон (доми​нир​гонд хуыз), кæд æмæ территорийы иуылкъаддæр 75% пайдагонд цæуы иугъуызон функци​йæн, фæлæ пайда кæныны хуыз у æмхæццæ, кæд æмæ территорийы 25%-æй фылдæр пайдагонд цæуы æндæр функцийæн;

ж) рæзты пълан – ацы Кодексы 40-æм статьямæ гæсгæ нысангонд пълан;

з) деталон рæзты пълан – ацы Кодексы 41-аг статьямæ гæсгæ нысангонд пълан;

и) рæзты регулирады хахх (сырх хахх) – æрхъуыдыгонд ​​арæн, кæцы æвæрд цæуы горæты рæзты документы зæххы хайæн, кæцыйы фæстæ хъуамæ уа бæстыхай кæнæ арæзтад. Зæххы хайæн гæнæн ис æмæ æвæрд æрцæуа иу кæнæ цалдæр сырх хаххы;

к) æнæмæнгхъæуæг рæзты хахх (цъæх хахх) – æрхъуыдыгонд ​​арæн, кæцы нысангонд цæуы горæты рæзты документæй зæххы хайæн, кæцыйыл хъуамæ уа бæстыхай кæнæ арæзтад. Иу кæнæ цалдæр цъæх хаххы гæнæн ис æвæрд æрцæуа зæххы хайæн;

къ) арæзт фæзуат – цæрæнуаты территорийы хай, кæцымæ гæнæн ис æмæ хауой бын​дурон уагæвæрдтæй бæрæггонд кæцыфæнды зонæ дæр, алфæмблайы хъахъхъæ​нын​ады зонæ, ландшафтон æмæ фæлладуадзæн зонæ, хъæууон-хæдзарадон зонæ, транс​пор​тон зонæ 2-йы æмæ æфсæддон нысаниуæджы зонæ 2-йы йеддæмæ;

л) сæрмагонд регулирады зонæ – муниципалитетæн кæнæ йæ территорийы хайæн лæ​вæрд статус бæрзонд социалон, экономикон, экологон, гуманитарон, хъахъхъæ​ны​н​ады, спортивон-æнæниздзинад æмæ фæлладуадзæн, культурон кæнæ/та æндæр фак​т​орты бындурыл;

м) сæрмагонд регулирады фæзуат – Гуырдзыстоны хицауады барадон актæй цæрæн​уатæн лæвæрд сæрмагонд регулирады (рекреацион, курортон, хъахъхъæнынады кæнæ Гуырдзыстоны хицауады барадон актæй лæвæрд æндæр) статусы уæвæг территори;
н) сног кæнын – цæрджыты экономикон æмæ æндæр архайды хуызты дистрибуци Гуыр​дзыстоны æппæт территорийыл;

о) генералон пълан – ацы Кодексы 39-æм статьямæ гæсгæ нысангонд пълан;

п) цæрæнуат − Гуырдзыстоны органон закъонæй «Бынæттон хæдуынаффæйады Ко​декс» бæрæггонд цæрджыты цæрæнбынаты территориалон иуæг;

р) цæрæнуаты мидæгон рæзт — горæты рæзты процесс, кæцыйы нысан у сфидаргонд цæрæнуаты потенциал фæфылдæр кæнын, бæрæг бынæтты рæзты тыхтæ фæфылдæр кæнгæйæ (рæзты интенсивондзинад фæфылдæр кæнгæйæ), ныппырхгонд фæзуæттæй ногæй спайда кæнгæйæ æмæ æндæр ахæм мадзæлттæй;

с) демонтаж – уæвæг бæстыхайы кæнæ йæ хайы организацигондæй ныппырх кæнын/​сыхалын;

т) (ист у – 20.12.2019, No 5693);

тъ) инсолаци – территорийы уæлцъар кæнæ/та бæстыхайы мидæггаг, цæрæн хæйттæ хуры тынтæй рухс кæнын;

у) аккредитацигонд инспектирады орган – продукты æдасдзинады æмæ сæрибар змæл​ды Кодексы 15-æм статьяйы «е» дæлпунктæй бæрæггонд орган;   
ф) инфраструктурæ – инженерон-техникон, транспортон æмæ бастдзинады объектты, бæстыхæйтты æмæ хызæгты æмбырдгонд;

х) историон рæзты хъахъхъæды зонæ − «Культурон бынты тыххæй» Гуырдзыстоны закъонмæ гæсгæ бæрæггонд историон рæзты хъахъхъæды зонæ;   

хъ) консерваци – бæстыхайы кæнæ арæзтады уæвæг уавæр бахъахъхъæныны нысанæн, Гуырдзыстоны закъондæттынадæй сфидаргонд процедурæмæ гæсгæ æххæстгонд ма​д​зæ​л​тты æмбырдгонд, пырх кæнынæй кæнæ æнæивгæ ивындзинæдтæй йæ бахъахъ​хъæныны нысанæн;

ц) конструкцион проект – деталон (кусæн) документ, кæцыйы æвдыст цæуынц арæзтады реализацийæн æнæмæнгхъæугæ структурон хыгъдтæ æмæ уынаффæтæ, кæцытæ дзуапп дæттынц Гуырдзыстоны хицауады æмбæлон резолюцийы банысан​гонд домæнтæн;

цъ) структурон схемæ – сæйраг документ, кæцы æвдисы структурон скъуыддзаг æмæ хыгъдтæ, кæцытæ æнæмæнгхъæугæ сты арæзтады реализацийæн, кæцы дзуапп дæтты Гуырдзыстоны хицауады æмбæлон уынаффæйы банысангонд домæнтæн;

ч) культурон бынтæ хъахъхъæнæг зонæ − «Культурон бынты тыххæй» Гуырдзыстоны закъонмæ гæсгæ бæрæггонд культурон бынтæ хъахъхъæнæг зонæ;

чъ) сыхбæсты арæны зонæ - зæххы фадыгы хай, кæцы зæххы хайы сыхбæсты арæнтæй 3 метрæй къаддæр дæрддзæг у хицæнгонд;

ш) арæзтад – арæзтадон  объект цæттæ кæныны, ног арæзтады, рацарæзты, ныппырх кæныны, хъахъхъæныны кæнæ/та бæстыхæйтты кæнæ сæ хæйтты цалцæджы рæстæ​джы цы архайдтытæ æххæст цæуынц, уыдоны æмбырдгонд;

щ) арæзтад æххæстгæнæг гоймаг – арæзтады барлæвæрды хицау кæнæ гоймаг, кæцы æххæст кæны æнæбарлæвæрд арæзтады;
э) арæзтады организацион проект – арæзтады проекты æнæфæхицæнгæнгæ хай, кæцы де​талонæй нысан кæны арæзтады реализацийы уавæртæ, уыцы нымæцы: арæзтадон куыстытæ райдайыны бон, арæзтады этаптæ æмæ дæргъвæтиндзинад, арæзтады этап​тæ хынцгæйæ арæзтады реализацийы график, арæзтадон кусæнгæрзтæ æмæ арæзтадон æрмæгæн нысангонд бынат арæзтады бынаты æмæ бæстыхайы рæстæгмæ æдасдзинад сифтонг кæныны структурæтæ, методтæ æмæ мадзæлттæ, æмбæрзт куыстыты ном​хыгъд, басгæрсты æмæ фæлварæны хыгъдлæвæрдтæ, конкретон куысты реализа​цийы оптимал​он период æмæ Гуырдзыстоны закъондæттынадæй нысангонд æндæр фарста​тæ;

ю) арæзтады хъусынгæнинаг – I-II кълæсты бæстыхæйтты арæзтады æххæсткæныны нысанæй арæзтады æххæстгæнæг гоймаджы рдыгæй арæзтады бар дæттæг барлæвæрд органæн фехъусын кæнын (хуымæтæг хъусынгæнинаг, деталон хъусынгæнинаг);

я) конструкци – арæзтадон æрмæджыты æмæ арæзтытæй конд конструкцион системæ, кæцы æнæзмæлгæйæ баст у зæххимæ;

я1) реконструкци – уæвæг бæстыхай кæнæ/та йæ хайы сæйраг ивддзинад сæ физикон, хæрзхъæдон æмæ миниуæгон сног кæныны нысанæй;

я2) этапон протокол − арæзтады хицæн этапты фæуды тыххæй арæзт æмбæлон доку​мент;

я3) æхсæнадон арæны зонæ – зæххы хайы æхсæнадон арæнæй арæнгæнæг æхсæнадон тыгъдады астæуккаг хаххы онг иуылфылдæр 15 метры дæргъы (кæд спъланкæнынады  деталон пъланæй фылдæр дæрддзæг нæу снысангонд) зонæ; 

я4) æхсæнадон тыгъдад – регистрацигонд кæнæ æнæрегистрацигонд бынат, кæцы ис зæххы хайы фарсмæ, кæцыйæ пайда кæнынц æхсæнадон нысанæн, ома, уынг, фæндаг, автомагистрал, аллейæ, тротуар, цæхæрадон, фæзуат, донуадзæн, æфснайд æмæ хиир​хæф​сæн зонæ, æхсæнадон фæндаг, сервитут æмæ æндæр ахæм бынæттæ;

я5) агентад − министрады системæйы паддзахадон барадмæ гæсгæ юридикон гоймаг − тыгъдады æмæ горæты рæзты агентад;

я6) арæзтады документаци − Гуырдзыстоны закъондæттынадмæ гæсгæ сфидаргонд/​бадзырдгонд ​​барлæвæрды документаци, кæцы у арæзтады реализацийы бындур;

я7) арæзтадон æрмæг – арæзтадон нысанæн конд продукт;

я8) арæзтадон æрмæджы хæрзхъæддзинад − арæзтадон æрмæджы хæрзхъæдон мини​уæг​ты æмбырдгонд;

я9) арæзтадон фæзуат – арæзтадон организацийы проектæй нысангонд фæзуат, кæцы æнæмæнгхъæуæг у арæзтадон куыстытæ æххæст кæнынæн æмæ сæ лæггад кæнынæн;

я10) арæзтадон куыстытæ – объекты арæзтад æххæст кæныны процесс;

я11) арæзтады/барлæвæрды уавæртæ − арæзтады уавæртæ, кæцытæ нысангонд сты арæзтады барлæвæрды кæнæ арæзтады хъусынгæнинаджы æмæ арæзтады докумен​тацийы;

я12) арæзтадон архайд – барлæвæрдон документаци бацæттæ кæнын, арæзтадон бына​ты организаци, арæзтад æххæст кæнын æмæ арæзтады/барлæвæрды уавæртæ æххæст кæнын – ацы архайдтытæй алкæцы дæр хицæнæй кæнæ иумæйагæй;

я13) барлæвæрды документаци – Гуырдзыстоны закъондæттынадмæ гæсгæ арæзт доку​менттæ, кæцытæ лæвæрд цæуынц арæзтадон барлæвæрд дæттæг админист​ра​ти​вон ор​ганмæ арæзтадон барлæвæрд райсыны тыххæй. Барлæвæрды документацийы домæнтæ бæрæггонд цæуы ацы Кодексы 106-æм статьямæ гæсгæ;

я14) тыгъдады спъланкæнынад – æхсæнады экономикон (уыцы нымæцы хъæууон-хæ​дза​радон, индустрион, транспортон æмæ æнд.), социалон, культурон æмæ экологи​он по​литикæты географион æвдисæн, кæцытæ арæзт цæуынц бирæвæрсыг æмæ бирæ​дис​ци​п​ли​нон ахасты фæлгæтты æмæ ифтонг кæнынц иумæйаг стратегимæ гæсгæ, балансиргонд рæзт æмæ тыгъдады физикон организаци;   
я15) тыгъдады спъланкæнынады æмæ горæты рæзты спълан кæныны æнæмæнгдзинад – тыгъдады спъланкæнынады æмæ горæты рæзты спълан кæныны нысæнтты, хæс​лæ​вæ​рдты æмæ сæйраг принципты бындурыл бæрæггонд приоритет æмæ æнæмæнг​дзинад,  кæцы​ты бæлвырд кæны æмбæлон барлæвæрд орган;  
я16) стратегион экологион аргълæвæрд – Гуырдзыстоны закъондæттынадæй сфидар​гонд процедурæ, ацы Кодексы 5-æм статьяйы фыццаг хайы нысангонд пъланы реали​зацийы фæстиуæгæн, æрдзон æмæ адæймаджы æнæниздзинадыл гæнæн æндæвдады тыххæй ахуыр кæнын æмæ иумæйаг прогнозтæ аразынæн, æмбæлон ахуырты бын​дурыл;

я17) технологон схемæ – сæйраг документ, кæцы æвдисы арæзтады реализацийæн æнæ​мæн​гхъæуæг технологон ифтонггæрзтæ кæнæ/та системæты монтаж æмæ функци​о​ни​рад;

я18) æнæбарлæвæрдон арæзтад – арæзтад, кæцы æххæстгонд цæуы Гуырдзыстоны за​къон​дæттынадæй сфидаргонд барадон бындурты æдде кæнæ арæзтадон документа​цийы ахæм хæлдæй, кæцыйы рæстæджы дæр бæстыхайы кæнæ структурæйы функци ивы кæнæ/та æрцæуы рæзынады интенсивондзинады коэффициенты фылдæрад;
я19) урбанон бынтæ - горæты царды материалон æмæ æнæматериалон аргъдзинæдты арæзт æмбырдгонд;

я20) функцион зонæ − регулиргонд зонæ, кæцыйæн ис иумæйаг миниуæгтæ, нысан, пай​да æмæ йын ис бæлвырд арæнæвæрдтæ. Функцион зонæ дихгонд цæуы дæлзонæ​тыл æндæр æмæ æндæр нысанæн (конкретон миниуджыты уæвæг зонæтыл);

я21) горæты рæзты пълан – генералон пълан, рæзты пълан кæнæ/та деталон рæзты пълан, кæцы у нормативон административон-барадон акт. Горæты рæзты пълан бацæ​т​​тæгæнæн ис горæтæн, стыр хъæуæн кæнæ хъæуæн;

я22) Горæты арæзтад спъланкæнынад – æнæфæцудгæ рæзты принциптыл æмæ культу​рон бынтæ хъахъхъæныны принциптыл бындуриуæггæнгæйæ адæймаджы царды, ар​хай​ды æмæ фæлладуадзæны аккаг, æнæниз æмæ æдас уавæры сарæзты нысанæй цæр​æн бынæт​ты æмæ æндæр æмæ æндæр типы территоритæн горæты рæзты пъланы бак​уысты процесс; 
я23) горæты рæзты зонирад – цæрæнуаты территорийы спъланкæнынад функционалон зонæтæ сбæрæг кæныны æмæ рæзты регуляцийы параметртæ сфидар кæныны нысанæй;

я24) горæты рæзты мадзал – горæты рæзты мадзæлтты системæ, кæцы æххæстгонд цæуы территорийы транспортон-инженерон инфраструктурæйы кæнæ/та бæстыхæйт​ты куыс​ты уавæртæ фæхуыздæр кæныны нысанæн, уыимæ санитарон-гигиенон уавæртæ фæ​хуыздæр кæныны нысанæн;

я25) цалцæг – арæзтад, кæцыйы реализацийы рæстæджы хæндзинæдтæ аиуварс кæнынц, бæстыхайы кæнæ конструкцийы æддаг бакаст æмæ йæ конструкцитæ нæ аивгæйæ;

я26) бæстыхай-агъуыст, кæцы аразы æмбæрзт тыгъдады æмæ æмбондгонд у къултæй кæнæ/та æндæр æхгæнæн конструкцитæй;

я27) бæстыхай-агъуыст – бæстыхай кæнæ/та арæзтад;

я28) бындурон уагæвæрдтæ − Гуырдзыстоны хицауады уынаффæ «Территоритæй пайда кæныны æмæ рæзынады регуляцийы бындурон уагæвæрдты тыххæй»;

я29) проекты размæйы иртасæн − топографион-геодезион иртасæн, инженерон-геоло​гон иртасæн, экологион уавæры иртасæн, бæстыхайы уавæры иртасæн, рæзты ирта​сæн, доку​менталон иртасæн кæнæ/та æндæр æмбæлон иртасæн;

я30) проекты агъоммæйы иртасæнты фæстиуджытæ – барлæвæрды документацийы хай, кæцы Гуырдзыстоны закъондæттынадæй снысангонд процедурæмæ гæсгæ æвди​сы топографион-геодетикон, инженерон-геологон, экологон уавæры, бæстыхæйтты æмæ конструкциты уавæры, рæзты, документалон кæнæ/та æндæр æмбæлон иртасæ​ны фæс​тиуджытæ;

я31) министрад − Гуырдзыстоны экономикæ æмæ æнæфæцудгæ рæзынады министрад;

я32) зæлдфæлынды проект – арæзтадон территорийыл спълангонд зæлдфæлынды (бæ​лæ​с​​тæй, кæрдæгæй, дидинджытæй фæлындзын) проект, кæцы гæнæн ис æмæ нымад​мæ рай​са æмбæлон фадыджы уæвæг цъæх зайæгойтæ/плантацитæ, уыцы нымæцы хъæддаг зайæгойтæ (бæлæстæ, къутæртæ) æмæ æнæхъæд зайæгойтæ, сæ компенсацион нысса​дзын кæнæ/та цъæх зайæгойты æрзайын кæнын Гуырдзыстоны закъондæт​тына​д​æй сфи​даргонд фæткæй.

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2022 азы 26 апрелы закъон №1516 – веб-фарс, 13.05.2022аз.
Гуырдзыстоны 2023 азы 5 апрелы закъон №2738 – веб-фарс, 18.04.2023аз.
Сæр II
 Тыгъдады спъланкæнынад æмæ горæтты арæзтад спълан кæнын  
 Статья 4. Тыгъдады спъланкæнынад æмæ горæтты арæзтад спълан кæныны хæслæвæрдтæ   
1. Тыгъдады спъланкæнынад æмæ горæты рæзты спълан кæныны хæслæвæрдтæ сты: Гуыр​дзы​с​тоны æнæхъæн территори æмæ йæ хæйттæ, цæрæн бынæтты регуляци кæнын, рæзын кæнын æмæ æмбæлонæй сифтонг кæнын, æндæр æмæ æндæр фадыгон интересты æмбырд кæнын æмæ пъланкæныны æндæр æмæ æндæр æмвæзады хсæн гæнæнуæвæг ныхмæвæрддзинæдты аиуварс кæнын, афтæ-ма адæймаджы цæрæн алфæмблайы гармо​нион рæзтæн уавæртæ аразын.

2. Гуырдзыстоны территорийы хицæн хæйтты райрæзт хъуамæ æххæст кæна террито​рион пъланкæныны бындурон принциптæ, Гуырдзыстоны æппæт территорийы æрдзон пъланкæнынады та хъуамæ хынцгæйæ йæ хицæн хæйтты райрæзты сæйраг домæнтæ.

3. Гуырдзыстоны тыгъдады планкæныны сæйраг нысæнттæ хъуамæ æххуыс кæной уый æх​хæстаргъон интеграцийæн европæйаг æмæ æхсæнадæмон райрæзты сæйраг домæн​тимæ.

Статья 5. Тыгъдады пъланкæнынад æмæ горæтты арæзтады пъланты системæ, уыдон иерархи æмæ æмбынат
1. Гуырдзыстоны архайы тыгъдады пъланкæнынады æмæ горæты рæзты пъланты ахæм иерархи:

а) тынъдады спъланкæнынады пълантæ. Уыдонмæ хауы:

а.а) Гуырдзыстоны тыгъдады спъланкæнынады пълан;

а.б) автономон республикæйы тыгъдады спъланкæнынады пълан;

а.в) мултимуниципалон/муниципалитеты тыгъдады спъланкæнынады пълан;

б) горæты рæзты пълантæ. Уыдонмæ хауы:

б.а) генералон пълан;

б.б) рæзты пълан;

б.в) рæзты деталон пълан.

2. Тыгъдады пъланкæнынады æмæ горæты рæзты пъланкæныны процессы хъуамæ æх​хæ​с​тгонд æрцæуа иерархион дæлбар пъланты æмæ иерархион уæлдæр пъланты æмбæлонад.

3. Иерархион уæлдæр пълан кæнæ пъланы сконды хицæн хæйтты нæ уæвын нæ къуы​лым​пы кæны иерархион дæлбар пъланы райрæзты. Ацы цауы хъуамæ нымад æрцæ​уой ацы Кодексы 4-æм статьяйы 2-аг хайы цы домæнтæ снысан кодтой, уыдон.

4. Иуæй-иу цауты гæнæн ис æмæ арæзт æрцæуа цæрæнбынæтты агломерацийы пълан. Уымæ хауынц, мултимуниципалон/муниципалитеты тыгъдады спъланкæнынады пъла​ны бакусын æмæ сфидар кæныны тыххæй цы фæтк æвæрд æрцыд, уый.

5. Домæнтæ, кæцытæ сты бындуронæй хицæн иерархион уæлдæр пъланы домæнтæй, гæнæн ис æмæ æвæрд æрцæуой иерархион дæлбар пъланæй æрмæстдæр иерархион уæлдæр пъланмæ æмбæлон ивддзинæдтæ бахæссыны фæстæ кæнæ йемæ æмрæстæджы.

Статья 6. Интегрирон пълантæ æмæ фадыгон пълантæ  
1. Тыгъдады пъланкæнынад æмæ горæты рæзты спълан кæнын æххæстгонд цæуы интег​рир​гонд пъланты æмæ фадыгон пъланты фæрцы.

2. Ацы Кодексы 5-æм статьяйы фыццаг хайы нысангонд пълантæ сты интегриргонд пълантæ.

3. Интегриргонд пълан иу кæны æппæт сæйраг фарстыты æмæ сфидар кæны æмбæлон территорийæн тыгъдады рæзты сæйраг æрдæмадтæ, ацы Кодексы 16-æм статьяйы 3-аг æмæ 4-æм хæйттæм гæсгæйæ.   
4. Интегриргонд пъланæй гæнæн ис рахицæн уа æмæ сбæлвырд уа хицæн аспекттæ хæдбар пъланты хуызы (ландшафты хъахъхъæнынады, фæлхæрты пайда кæныны, сейс​ми​кон зонæты æмæ æнд.). Уый тыххæй æнæивгæйæ архайы ацы Кодексæй тыгъдады пъланкæнынады æмæ горæты арæзтады пълантæн сфидаргонд домæнтæ.   
5. Фадыгон пълан (алфæмблайы хъахъхъæнынады, культурон бынтæ хъахъхъæнынады, энергетикæйы райрæзты, хъæууон хæдзарады райрæзты, транспортон системæйы рай​рæз​ты æмæ æнд.) у æмбæлон барлæвæрд органы ардыгæй бакуыстгонд æмæ сфидар​гонд документ, кæцыйы мидис, райрæзт æмæ сфидар кæнынимæ баст фарстатæ æмбæлон фадыджы закъондæттынадæй регуляцигонд цæуынц æмæ кæцытæ сты актуалон тыгъ​дады спъланкæнынады æмæ горæты рæзты пълантæн.

6. Территорийы фадыгон рæзты пъланты сæйраг аспекттæ хъуамæ хаст æрцæуой æмæ гармонизацигонд æрцæуой Гуырдзыстоны тыгъдады спъланкæнынады æмæ горæты арæз​тады пъланты системæмæ.

Статья 7. Фадыгон пъланы æмбынат интегриргонд пълантимæ  
1. Фадыгон пълан хъуамæ дзуапп дæтта тыгъдады пълан æмæ горæты арæзтады пъланты домæнтæн.

2. Тыгъдады спъланкæнынады  æмæ горæты рæзты пълантæ ма хъуамæ ныхмæлæууой иерархион æгъдауæй уæлдæр фадыгон пъланæн æмæ хъуамæ æвдисой уый домæнты.
3. Ацы статьяйы нысанæн æмбæлонад ифтонггонд хъуамæ цæуа  куыд пъланкæныны ны​​сæн​тты æвæргæйæ æмæ пъланкæныны концепцийы аразгæйæ, афтæ пъланты проект​ты аразыны, æркæсыны, бадзырды æмæ сфидар кæныны процессы рæстæджы дæр. 

Статья 8. Тыгъдады пъланкæнынады æмæ горæтты арæзтады спълан кæныны ахуырадон принциптæ æмæ пъланты ног æууæлтимæ æмбæлонад  
1. Тыгъдады пъланкæнынад æмæ горæты рæзты спълан кæнын бындуриуæг кæны æнæ​фæцуд​гæ рæзты принциптыл, кæцытæ ифтонг кæнынц æмбæлон территорийæ пайда кæныны æмæ рæзын кæныны экономикон æмæ социалон уæлæмхасы гармонизаци уæл​вæ​ткон уа​вæр​ты рискъы фæкъаддæры æмæ æрдз хъахъхъæныны домæнты. Ацы ныса​нæй, Гуырдзыстоны тыгъдады пъланкæнынад æмæ горæты рæзты спълан кæнын æххæст цæуы ахæм принциптæм гæсгæ:

а) куыд цæрæнуат территорийыл, афтæ æнæцæрæг территорийыл дæр адæймагæн аккаг царды уавæртæ аразын æмæ хъахъхъæнын;

б) бæстæйы экономикон, социалон æмæ экологион рæзтæн æмхуызон уæлæмхасæн уавæртæ аразын, рæзты дæргъвæтин гæнæнтæ хъахъхъæнын æмæ æмбæлон æгъдауæй ифтонг кæнын;

в) цæрæнуатты полицентрон структурæйы райрæзт, горæттæ æмæ хъæуты хсæн баст​дзи​нады урбанон фæрæзтæй фæхуыздæр кæнын;

г) æнæцæрæн бынæтты (се ‘хсæн, деградиргонд кæнæ ныууадзгæ цæрæн бынæтты) сног кæнын кæнæ/та фæкарздæр кæнын æнæцæрæг бынæтты рæзтæй, зæххæй æнæ​хъæ​н​æй æмæ экономикон æгъдауæй пайда кæнгæйæ, тыгъдады пайда кæныны æндæр æмæ æндæр гæнæнты фидæнæн бахъахъхъæнын;

д) æнæцæрæг территориты системæйы хъахъхъæнын æмæ æрдзон кæнæ/та культурон æгъдауæй арæзт бирæхуыздзинады бахъахъхъæнын;

е) лæмæгъ рæзт инфраструктурæимæ цæрæнбынаты саразын хæдбар (хиифтонг) фун​к​​цион иуæгæй, кæцы бындуриуæг кæны горæттимæ æмæ æндæр рæзты центр​тимæ æмгуыстады бындурыл;

ж) лæггæдты æмæ транспортон/инженерон инфраструктурæйы цæрæг æмæ æнæ​цæ​р​æг бынæтты системæйы эффектонæй æххæст кæнын, æнæхъæн бæстæйы коммуни​ка​​цитæ æмæ информацийы æнцонвадатдзинад, социалон инфраструктурæйы рæзт, æм​бæ​лон территориалон уæлæмхасæнтæ аразыны фæрцы экономикон архайды раз​æн​​гард кæнын æмæ йæ парахат кæнын;

з) цæрæн бынæтты иугонд транспортон системæйы сырæзтæн ахъаз кæнын æмæ æхсæнадон транспортæн фыццаградон бынат дæттын;

и) транспортон/инженерон инфраструктурæйы æппæрццаг æндæвдад алфæмблайыл фæ​къаддæр кæнын, æмæ æндæр æнхъæлмæкæсинаг æппæрццаг æндæвдад аиуварс кæнын;

к) историон æмæ культурон бастдзинæдтæ, культурон æмæ æрдзон ландшафттæ, сæ характерон æууæлтæ, историон æмæ æрдзон цыртдзæвæнты хъахъхъæнын æмæ бахъа​хъ​хъæнын;

л) хъахъхъæд территориты æмæ рекреацион территориты бахъахъхъæнын æмæ рай​рæ​зын кæнын, æрдз, дон, зайæгойтæ, цæрæгойтæ æмæ климат бахъахъхъæнын, æх​хæст кæнын æмæ сног кæнын;

м) цæрæг æмæ æнæцæрæг территоритæ æрдзон, техногенон æмæ социалон тæссагдзи​нæдтæй æмæ æнæнхъæлæджы уавæртæй (уыцы нымæцы зынгсирвæзтæй) бахъахъ​хъæ​нын æмбæлон пълангæнæн скъуыддзæгтæй, инженерон æмæ экономикон æмæ органи​зацион мадзæлтты æххуысæй;

н) сноггæнæн энергийы райрæзтæн перспективон бынæтты бахъахъхъæнын, атмос​фе​р​он уæлдæфæй парникон газтæ райсынæн ахъазгæнæг бынæттон æмæ территори​алон уавæртæ саразын;

о) Гуырдзыстоны территориалон денджызы (дæтты) æмæ Гуырдзыстоны сæрмагонд эксклюзивон экономикон зонæйы планкæныны рæстæджы зонадон иртасæнты фадат, навигацион маршрутты æдасдзинад æмæ эффективондзинад, æмбæлон æрдзон ресу​р​с​тæй æнæфæцудгæйæ спайда кæнын сифтонг кæнын;

п) æрдзон æмæ культурон ландшафтты бахъахъхъæнын æмæ æнæфæцудгæ рæзт, уæл​дай​дæр та хъæууон хæдзарады территориты æмæ бирæфункцион-компактон цæрæн​уæт​ты рæзтæн ахъаз кæнгæйæ;

р) тыгъдады спъланкæнынады æмæ горæты арæзтады пълан кæныны процес​сы Гуырдзыстоны уæвæг сейсмикон уавæрмæ гæсгæйæ.
2. Тыгъдады спъланкæнынады æмæ горæты рæзты спълан кæныны разамонæг прин​цип​тæм æркæсын æнæмæнгхъæугæ у спълан кæныны барлæвæрды уæвæг админист​ра​тивон орга​нæн. 
3. Тыгъдады спъланкæнынады æмæ горæты арæзтады спълан кæныны процессы хицæн​гонд территоритыл тыгъдадæй категорийы æмæ функцион зонæйы хсæн æнæмбæл​он​ады цауы фарста ацы Кодексы 9-æм статьяйæ сфидаргонд домæнтæм гæсгæ хъуамæ ас​къ​уыд​дзаг уа.   
4. Тыгъдады спъланкæнынады æмæ горæты арæзтады спълан кæныны хъæугæдзинады æмæ ногæвзæрд уавæрты уæвыны рæстæджы тыгъдады спъланкæнынад æмæ горæты арæз​тады пъланкæнынад хъуамæ ногæй райдайа.
5. Тыгъдады спъланкæнынады æмæ горæты арæзтады пълæнтты ивынад хаст æрцæу​дзæн ног пъланты бакусыны æмæ сфидар кæнынæн сфиаргонд фæткæй.   
Статья 9. Интересты æмткæй принцип 
1. Бахъуыды цауы, интересты æмткæй процессы бавдыст æмæ æркастгонд хъуамæ уа тыгъ​дады спъланкæнынады æмæ горæты арæзтады спълан кæныны альтернативон скъуы​​д​​дзæгтæ.  
2. Тыгъдады спъланкæнынады æмæ горæты рæзты спълан кæныны процессы барлæвæрд административон орган хæсджын у æппæт ахсджиаг æхсæнадон æмæ сæрмагонд инте​рес​ты баланс æмæ балансирдзинад сифтонг кæнын.

Статья 10. Стратегион æрдзхъахъхъæдæн аргълæвæрд  
Тыгъдады спъланкæнынады æмæ горæты рæзты пълантæ дæлбариуæг кæнынц стра​те​ги​он æрдзхъахъхъæнынады аргълæвæрдæн æрдзхъахъхъæнынады аргълæвæрды Ко​д​екс​æй сфидаргонд фæткæй æмæ сбæлвырдгонд цауты.  
Статья 11. Тыгъдады пъланкæнынады æмæ горæтты арæзтады пъланты структура  
1. Тыгъдады нывæзт æмæ горæты рæзты пълантæ арæзт сты текстон хай æмæ графикон хайæ.

2. Текстон хай фыстæй æвдисы тыгъ​дады спъланкæнынады æмæ æххæстгæнинаг ма​дзæлт​ты сæйраг аспекттæ: ныртæккæйы уавæр æмæ уый аргълæвæрды, сæйраг до​м​æ​н​тæ, нысантæ æмæ спълангонд мадзæлтты.

3. Текстон хай хъуамæ уа æвдисæндар, кæцыйы æвдыст цæуы æппæт ахсджиаг уавæртæ, кæцыты бындурыл дæр æрцыдысты хатдзæггонд интерестæ планкæныны процессы.

4. Графикон хай хъуамæ æххæст кæна Гуырдзыстоны закъондæттынадæй снысангонд кар​тографион нормæтæ æмæ масштабтæ.

5. Тыгъ​дады спъланкæнынад æмæ горæты рæзты пълантæ бæрæг кæнынц уыцы пълантæм ногæй æркæсыны æмгъуыд.

Статья 12. Тыгъдады пъланкæнынады æмæ горæтты арæзтады пъланты æнæмæнгдзинад  
Кæцыфæнды адæймагæн дæр æнæмæнгхъæугæ у тыгъ​дады спъланкæнынады æмæ го​рæты арæзтады пълантæй снысангонд домæнты æххæст кæнын.

Статья 13. Тыгъдады пъланкæнынады æмæ горæтты арæзтады пъланты проактивондзинад  
Информацийы æххæст æмæ рæстæгыл æгцонвадаты нысанæй пълангæнæны æххæст​ба​р​​ты уæвæг административон орган хæсджын у, цæмæй æмбæлон органы официал​он веб-фарсыл тыгъдады пъланкæнынады æмæ горæты арæзтады пълантæ ныммых​уыр кæна. Кæд ацы пълантæм ивддзинæдтæ хаст æрцæуой, уæд сæ хъæуы раног кæ​нын.

Статья 14. Тыгъдады пъланкæнынады æмæ горæтты арæзтады пъланты информацион системæ  
1. Тыгъдады æмæ горæты пъланкæныны информацион системæйы нысан у, æппæты æх​хæстдæр æмæ объективондæр информацион бæрæггæнæнтæ саразын, цæмæй æххæст​гонд æрцæуа тыгъдады пъланкæнынад æмæ горæты пъланкæнынад.

2. Тыгъдады пъланкæнынады æмæ горæты пълангæнæны информацион системæйæн ра​за​​мынд дæттынц агентады æмæ муниципалитеты/муниципалитетты æмвæзадыл, кæ​цы​тæ гæнæн ис æмæ бындуриуæг кæной ацы фадыджы алыгъуызон информацион ба​зæйæн.

3. (Ист у 26.04.2022, №1516). 

4. Бынæттон æмвæзады пълангæнæн бартæ кæмæн ис, уыцы административон орган хæсджын у йæ территорийы фæлгæтты тыгъдады пъланкæнынад æмæ горæты рæзты пълагæнæны информацион системæйы къухдариуæгад сорганизаци кæнын æмæ йæ къухы цы информаци ис, уый иууылдæр дæттын агентадæн. 

5. Агентад æххæст кæны пълангæнæны æххæстбарты уæвæг административон органы кæнæ/та æндæр органы рдыгæй балæвæрд бæрæггæнæнты кæнæ/та сæрмагонд инициа​ти​вæй райсгæ информацийы систематизацийы кæнæ/та бакуысты.   
6. Агентад хæсджын у ацы статьяйы 5-æм хаймæ гæсгæ арæзт информацийы мыхуыр кæ​нын Гуырдзыстоны закъондæттынадæй сфидаргонд фæткæй.

7. Гуырдзыстоны хицауад снысан кæндзæн тыгъдады пъланкæнынад æмæ горæты арæз​тады пъланкæныны информацион системæйы къухдариуæг кæныны фæтк.

Гуырдзыстоны 2020 азы 15 июлы закъон №7011 – веб-фарс, 28.07.2020аз.
Гуырдзыстоны 2022 азы 26 апрелы закъон №1516 – веб-фарс, 13.05.2022аз.
Статья 141. Агентады архайды нысан, уый барлæвæрдтæ, уагдæттын æмæ структура  
1. Агентад у ацы Кодексæй арæзт, министрады системæйы уæвæг хай æхсæнадон барады юридикон гоймаг.  
2. Агентады барадон статус, йæ архайды нысантæ æмæ агентады æххæстбартæ бæрæг​гонд цæуынц ацы Кодексæй, Гуырдзыстоны æндæр закъондæттæн æмæ закъоны​дæлбар нормативон акттæй æмæ агентады уагæвæрдæй.

3. Агентады архайды барадон бындуртæ сты: Гуырдзыстоны Конституци, Гуырдзы​с​тоны æхсæнадæмон бадзырдтæ, ацы Кодекс, Агентады уагæвæрд æмæ Гуырдзыстоны æмбæлон закъондæттынад.

4. Агентады структурæ æмæ уый структурон дæлхайæдты функцитæ бæрæг цæуынц агентады уагæвæрдæй. Агентады уагæвæрды фидар кæны министрад.

5. Агентады къухдариуæггæнæгы бæрнон бынатыл снысан кæны æмæ йæ бынатæй ссæрибар кæны Гуырдзыстоны экономикæйы æмæ æнæфæцудгæ рæзынады министр.

6. Агентады сæргълæууæгæн бар ис нормативон акттæ рауадзынæн.

7. Агентады административон-барадон акттæ бахъастгæнæн ис тæрхондонмæ.

8. Агентады паддзахадон контролы æххæст кæны министрад.

9. Агентадæн бар ис Гуырдзыстоны закъондæттынадмæ гæсгæ, агентады лæвæрд лæг​гæд​ты æххæст кæныны тыххæй фиддон райсын, кæцы агентады хыгъдмæ хаст цæуы.

10. Агентады рдыгæй лæвæрд лæггæдты хуызтæ, æмбæлон фиддонты фадгуытæ, фиддонты фидыны фæтк, фиддонтæй ссæрибар кæнын æмæ бафидгæ фиддонты фæстæ​мæ​​здæхт бæрæггонд цæуы Гуырдзыстоны хицауады уынаффæйæ, ахæм уавæр​тæм гæс​гæ:

а) агентады æххæстбарты фæлгæтты тыгъдады спъланкæнынады пъланимæ/горæты рæзты пъланимæ кæнæ/та уыдон сконды хæйттимæ баст лæггæдты фиддоны фадыг ма хъуамæ уа фылдæр ахæм пъланы бакуысты аргъы 10%-æй;
б) тренингты, консультациты, æмбæлон зонæйы статусы лæвæрды, развæлгъау аргъ​лæ​вæрды документты æмæ хатдзæгты раттыны лæггады фиддоны фадыг 50 000 ларийæ фылдæр ма хъуамæ уа.

11. Агентады финансты гуырæнтæ сты: Гуырдзыстоны паддзахадон бюджетæй рахицæн​гонд нызанмæздæхт фæрæзтæ, агентады рдыгæй лæвæрд лæггæдты тыххæй фиддонтæ, Гуырдзыстоны закъондæттынадæй барлæвæрд æндæр æфтиæгтæ. 

12. Архайды нысæнтты райсынæн æмæ сæрмагонд функцитæ сæххæст кæнынæн агентадæн ис мулк. Агентады мулкы саразыны фæтк Гуырдзыстоны закъондæттынадæй бæрæггонд цæуы.

Гуырдзыстоны 2022 азы 26 апрелы закъон №1516 – веб-фарс, 13.05.2022аз.
Сæр III
Гуырдзыстоны тыгъдады пъланкæнынады пълан

Статья 15. Гуырдзыстоны тыгъдады пъланкæнынады пъланы хæслæвæрдтæ   
1. Гуырдзыстоны тыгъдады спъланкæнынады пъланы хæслæвæрдтæ сты: бæстæйы æнæ​хъæн территорийы тыгъдадон регулирад, размæцыд æмæ æмбæлонæй сифтонг кæнын, афтæ-ма дæллаг æмвæзадыл координиргонд тыгъдады спланкæныны реализацийы раз​уа​вæрты саразын.

2. Специалон тыгъдады пъланкæныны хæслæвæрдтæ æрбæстон кæныны тыххæй, исто​рион-культурон кæнæ/та экономикон миниуджытæй бæрæггонд пълангæнæн иуæг гæн​æн ис æмæ æрцæуа бæрæггонд Гуырдзыстоны хицауады барадон актæй.

3. Ацы статьяйы 2-аг хайæ нысангонд плангæнæн иуæгæн Гуырдзыстоны хицауад сбæлвырд кæндзæн æмбæлон тыгъдады пълан, кæцыйы райрæзт хъуамæ æххæст кæна ацы Кодексы снысангонд домæнтæ.

Статья 16. Гуырдзыстоны тыгъдады пъланкæнынады пъланы сконд  
1. Гуырдзыстоны тыгъдады спъланкæнынады пълан хъуамæ конд уа ахæм фарстатæй:

а) цæрæнуаты (цæрæг æмæ æнæцæрæг территориты) уæвæг æмæ перспективон струк​ту​рæ, цæрæнуаты центрты иерархи æндæр æмæ æндæр æмвæзадыл, демографийы æууæл​тæ, урбанизаци æмæ децентрализацийы аспекттæ;

б) тыгъдадæй категоритæ (цæрæн фæзуат, хъæууон-хæдзарадон нысаны фæзуат, æрдзон ландшафт, æндæр фæзуат);

в) рæзты центрты системæ;

г) куыстдæттыны бынæттæ, цæрæнуаты интенсивон рæзты бынæттæ, лæмæгъ арæзт структурæ кæм ис, ахæм фæзуæттæ;

д) æнæцæрæг территоритæ хъахъхъæныны, сæ функцитæ бахъахъхъæныны æмæ уыцы территориты райрæзты мадзæлттæ;

е) æнæцæрæг территориты минералон æрмæг исыны бынæттæ;

ж) дондзæуæнтæ æмæ донæмбырдгæнæнты бынæттæ;

з) хъæууон-хæдзарадон нысаны фæзуæттæ;

и) хъæд ы масивы хъахъхъæныны æмæ рæзты фæзуæттæ;

к) хъахъхъæд фæзуæтты системæ;

л) рекреацион бынæтты æмæ курортон бынæттæ;

м) культурон бынты хъахъхъæныны фæзуæттæ;

н) сæйраг инженерон æмæ транспортон коммуникацитæ;

о) инфраструктурæ æмæ тыгъдаæй-территориалон рæзты сæйраг пълангæнæн бынду​р​тæ;

п) энергетикон объекттæ;

р) амалиуæгон потенциалы уæвæг территоритæ;

с) бæстæйы хицæнгонд хæйтты уæвæг экологон уавæр фæхуыздæр кæнынæн райсинаг сæйраг мадзæлттæ, æрдзон æмæ историон-культурон бынты территоритæ бахъахъ​хъæ​ныны;  
т) хъахъхъæнынады нысанæн æмбæлгæ территоритæ.

2. Тыгъдады пъланкæнынады хъуагдзинæдтæм гæсгæ, Гуырдзыстоны тыгъдады пълан​кæнынады пъланмæ гæнæн ис æмæ æндæр нысæнттæн пайдакæнинаг сæрмагонд терри​торитæ дæр бахæссой, се хсæн, сæрибар индустрион, экономикон æмæ туристон зонæтæ.

3. Гуырдзыстоны тыгъдады пъланкæнынады пълан хъуамæ уа афтæ-ма ландшафты хъахъхъæныны, фæхуыздæр кæныны æмæ размæцыды мадзæлттæ.

4. Кæд ацы статьяйы 3-аг хайæ нысангонд домæнтæ хæдбарæй бæрæггонд сты пъланы, уæд æххæстгонд цæуынц ацы Кодексы 6-æм æмæ 7-æм статьятæй сфидаргонд фæтктæ.

Статья 17. Специалон домæнтæ Гуырдзыстоны территорион денджызы (дæтты) æмæ Гуырдзыстоны сæрмагонд эксклюзивон экономикон зонæйы тыгъдады пъланкæнынады пълантæн

1. Ацы Кодексы нысæнттæн, Гуырдзыстоны территорион денджыз (дæттæ) æмæ Гуыр​дзыстоны эксклюзивон экономикон зонæ бæрæггонд цæуы «Гуырдзыстоны ден​джы​зон фæзуаты тыххæй» Гуырдзыстоны закъонмæ гæсгæ.

2. Гуырдзыстоны тыгъдады пъланкæнынады пълан гæнæн ис уа Гуырдзыстоны терри​ториалон денджызы (дæтты) æмæ Гуырдзыстоны сæрмагонд эксклюзивон экономикон зонæйы тыгъдады пъланкæнынады пълантæ. Ацы пълантæм гæнæн ис æмæ хауой уæл​дæр ранымад зонæты удæгас æмæ æнæудгас денджызон æрдзон ресурсты æрзæт​къа​хæнтæ æмæ пайдайаг фæзуæттæ, æрмæстдæр æрдзхъахъхъæныны сæрмагонд режимтæ, аквакультурæ, туризмы рæзт æмæ зонадон иртасынæн нысангонд фæзуæттæ.

3. Гуырдзыстоны территориалон денджызы (дæтты) æмæ Гуырдзыстоны сæрмагонд экск​люзивон экономикон зонæйы тыгъдады пълантæ арæзт æмæ фидаргонд цæуынц Гуырдзыстоны тыгъдады пъланкæнынады пъланæн снысангонд процедурæмæ гæсгæ.

Гуырдзыстоны 2020 азы 24 июны закъон №6417 – веб-фарс, 01.07.2020аз.
Статья 18. Гуырдзыстоны тыгъдады пъланкæнынады пъланы бакуысты барлæвæрд
1. Тыгъдады пъланкæныны хъуагдзинæдтыл бындурæвæрдæй, агентад сифтонг кæны Гуырдзыстоны пъланкæнынады пъланы райрæзт, æмæ министрад ацы пълан Гуыр​дзыс​тоны хицауадæн сбæлвырд кæнынмæ бадæтты.

2. Агентадæн бар ис бахæс кæна сæрмагонд юридикон субъектæн Гуырдзыстоны тыгъд​ады пъланкæнынады пъланы кæнæ йæ хай кæнæ/та æндæр æнгæс документтæ бацæттæ кæнын Гуырдзыстоны закъондæттынадмæ гæсгæ.

Гуырдзыстоны 2022 азы 26 апрелы закъон №1516 – веб-фарс, 13.05.2022аз.
Статья 19. Административон кондад Гуырдзыстоны тыгъдады пъланкæнынады пъланы проекты равзарын æмæ сфидар кæныны тыххæй  
1. Гуырдзыстоны тыгъдады пъланкæнынады пъланы равзæрст æмæ сфидар кæнын æххæст цæуы æмбастдзинады, фæлæ административон кондады цæстæнгасæй хæдбар дыууæ этапæй:

а) I этап − Гуырдзыстоны тыгъдады пъланкæнынады пъланы концепцийы равзæрст æмæ сфидар кæнын;

б) II этап − Гуырдзыстоны тыгъдады планкæнынады пъланы равзæрст æмæ сфидар кæнын.

2. Гуырдзыстоны тыгъдады пъланкæнынады пъланы концепцийы хъуамæ уа бæстæйы территорийы планкæныны сæйраг нысæнттæ æмæ хæслæвæрдтæ, уыдон æнтысты æмæ аскуыддзаг кæныны амæлттæ.

3. Министрад Гуырдзыстоны хицауадæн бавдисдзæн агентады рдыгæй арæзт Гуыр​дзыс​тоны тыгъдады пъланкæнынады пъланы концепцийы æмæ ацы концепцийы экспертон хатдзæг.

4. Гуырдзыстоны тыгъдады пъланкæнынады пъланы концепцийы сфидар кæны Гуыр​дзы​​с​тоны хицауад.  
5. Гуырдзыстоны тыгъдады пъланкæнынады пъланы бакусын æххæст цæуы Гуырдзыс​тоны тыгъдады пъланкæнынады пъланы сфидаргонд концепцийы бындурыл.

6. Агентады рдыгæй бавдыст Гуырдзыстоны тыгъдады пъланкæнынады пъланы экспер​тон хатдзæг министрад бавдисдзæн Гуырдзыстоны хицауадæн.  
7. Гуырдзыстоны тыгъдады пъланкæнынады пъланы Гуырдзыстоны хицауад сфидар кæндзæн министрады бавдыстæй.

Гуырдзыстоны 2022 азы 26 апрелы закъон №1516 – веб-фарс, 13.05.2022аз.
Статья 20. Гуырдзыстоны тыгъдады пъланкæнынады концепцимæ кæнæ/та  Гуырдзыстоны тыгъдады пъланкæнынады пъланмæ ивынад бахæссын   
Гуырдзыстоны тыгъдады пъланкæнынады концепцимæ кæнæ/та Гуырдзыстоны тыгъдады пъланкæнынады пъланмæ ивынад хаст цæуы уый сфидар кæнынæн снысан​гонд фæткмæ гæсгæ.

Статья 21. Гуырдзыстоны тыгъдады пъланкæнынады пъланы æнæмæнгдзинад, уый ахаст иерархион дæлбар тыгъдады пъланкæнынады пъланимæ æмæ стæмхатт бар раттыны фæрæздзинад
1. Гуырдзыстоны тыгъдады пъланкæнынады пъланæй снысангонд домæнты сæххæст кæ​нын æнæмæнгхъæугæ у иерархионæй дæлдæрлæууæг тыгъдады пъланкæнынады пълан​тæн.

2. Гуырдзыстоны тыгъдады пъланкæнынады пъланы скондæн ис гæнæн æвдыст æрцæуа куыд æнæмæнгхъæугæ домæнты формæйы, афтæ альтернативæты бар раттыны гæнæн​дзинады хуызæй.

3. Иерархион дæлбар пълантæ гæнæн ис æмæ сфидар кæной æндæр æмæ æндæр домæн​тæ, кæд æмæ ахæм гæнæндзинад ис нысангонд Гуырдзыстоны тыгъдады пълан​кæны​нады пъланы кæнæ/та кæд æндæр æмæ æндæр домæнты сфидар кæнын йæ бындурон мидис нæ ивы, кæцы хъуамæ бадзырдгонд æрцæуа агентадимæ.

4. Иерархионæй дæлбар пълантæй бындуронæй хицæн домæнты снысан кæнын  гæнæн ис æрмæстдæр Гуырдзыстоны тыгъдады пъланмæ æмбæлон ивынады бахæссыны фæстæ.

Гуырдзыстоны 2022 азы 26 апрелы закъон №1516 – веб-фарс, 13.05.2022аз.
Статья 22. Гуырдзыстоны тыгъдады пъланкæнынадыл ахадгæ инфраструктурон кæнæ/та æндæр, æнгæс арæзтадон проектты развæлгъау аргълæвæрд  
1. Инфраструктурæйы кæнæ/та æндæр æнгæс арæзтадон проектты развæлгъау иртасыны периоды, кæцытæ æндавынц Гуырдзыстоны тыгъдады пъланкæнынадыл, цымыдис​гæнæг гоймагæн бар ис, бадæтта агентадмæ курдиат, цæмæй сбæлвырд кæна ацы проект​ты концептуалон æмбæлондзинад тыгъдады пъланкæнынады пълантимæ, прин​цип​ты æмæ хæслæвæрдтимæ, афтæ-ма сфидаргонд инфраструктурон проекттимæ дæр. 

2. Информаци, кæцы цымыдисгæнæг фарс бавдыста инфраструктурон кæнæ/та æндæр æнгæс арæзтадон проектты концептуалон æмбæлондзинад сбæлвырд кæныны нысанæн, кæцытæ æндавынц Гуырдзыстоны тыгъдады пъланкæнынадыл, хъуамæ ратта фадат æмбæлон фарстайы фæдыл уынаффæ райсынæн. Агентадæн ис бар, цæмæй уæлæмхасæй æрдома цымыдисгæнæг фарсæй, æндæр информаци æмæ документтæ раттын, кæцытæ хъæуынц фарстайы фæдыл уынаффæ рахæссынæн.

3. Агентад райсы уынаффæ ацы статьяйы фыццаг хайы нысангонд фарсты фæдыл.

4. Ацы статьяйы банысангонд скъуыддзаг гоймаджы фидæны Гуырдзыстоны закъон​дæттынадæй нысангонд хæстæй нæ сæрибар кæны, кæцыты сæххæст кæнын æнæмæн​г​хъæугæ у инфраструктурæйы кæнæ/та æндæр арæзтадон проектты фæдыл кæронбæттæн уынаффæ райсынæн.

5. Гуырдзыстоны хицауад снысан кæндзæн фæтк æмæ уавæртæ инфраструктурæ кæнæ/та æндæр ахæм арæзтадон проектты концептуалон æмбæлондзинад сбæлвырд кæнынæн, кæцытæ æндавынц Гуырдзыстоны тыгъдады планкæнынадыл.

Гуырдзыстоны 2022 азы 26 апрелы закъон №1516 – веб-фарс, 13.05.2022аз.
Статья 23. Иерархион дæлбар тыгъдады пъланкæнынады кæнæ горæтты арæзтады пълæнтты кæнæ/та тыгъдадæй-территорион цæстæнгасæй нысаниуæгон мадзæлттæм гæсгæ ифтонг кæнын кæнæ/та аивыны тыххæй хъуыдыйад бавдисын  
Агентад барджын у ацы Кодексы 21-аг статьяйы 3-аг хайæ кæнæ/та 4-æм хайæ ныса​н​гонд домæнты халыны цауы иерархионæй дæлбар тыгъдады пъланкæнынады кæнæ гор​æты рæзты пъланты кæнæ/та тыгъдадæй-территорион цæстæнгасæй нысани​уæг​джын мадзæлтты æмбæлондзинады ифтонг кæныны кæнæ/та аивыны тыххæй хъуы​ды​​йад бавдисын барлæвæрд органмæ.  
Гуырдзыстоны 2022 азы 26 апрелы закъон №1516 – веб-фарс, 13.05.2022аз.
Сæр IV
Автономон республикæты тыгъдады спълангæнæны пълан

Статья 24. Автономон республикæты тыгъдады спълангæнæн пъланы хæслæвæрдтæ, сæ бакусын æмæ сконд  
1. Автономон республикæты тыгъдады спълангæнæны пълан бæлвырдгонд цæуы Гуырдзыстоны тыгъдады спълангæнæны пъланы æмбæлон автономон республикæйы административон арæнты фæлгæтты.

2. Автономон республикæты тыгъдады спълангæнæны пъланы хæслæвæрдтæ сты: æм​бæ​лон автономон республикæйы æппæт территорийы физикон алфæмблайы æмæ инф​ра​структурæйы регуляци, райрæзт æмæ æмбæлон æгъдауæй сифтонг кæнын, афтæ ма дæлдæр æмвæзадыл тыгъдады пъланкæнынады координиргондæй æххæст кæнынæн æнæмæнгхъæуæг уавæртæ аразын.

3. Муниципалитеты гармонион рæзты ифтонг кæныны тыххæй автономон республи​кæты тыгъдады спълангæнæны пъланмæ гæнæн уæвгæйæ хъуамæ нымад æрцæуой сыхаг муниципалитетты тыгъдадæй рæзтимæ баст интерестæ кæнæ/та уæвæг фæзуаты пълан​ты æмæ горæты арæзтады домæнтæ.

4. Автономон республикæты тыгъдады спълангæнæны пълан, фæзуаты пълан кæныны хъуагдзинæдтæм гæсгæ, бæрæг кæны автономон республикæты тыгъдады пълан​кæнынады сæйраг аспектты, кæцытæ нысангонд сты ацы Кодексы 16-æм статьяйæ.

Гуырдзыстоны 2020 азы 15 июлы закъон №7011 – веб-фарс, 28.07.2020аз.
Статья 25. Æхсæнадон административон кондад автономон республикæты тыгъдады спъланкæнынады равзарыны æмæ сфидар кæныны тыххæй  
1. Автономон республикæйы тыгъдады спъланкæнынады пъланы равзарын æмæ сфидар кæнын æххæст цæуы кæрæдзимæ æмахастгонд, æрмæст административон æгъдауæй хæдбар дыууæ этапæй:

а) I этап − автономон республикæйы тыгъдадон нывæсты пъланы концепцийыл æруынаффæ кæнын æмæ йæ сфидар кæнын;

б) II этап − автономон республикæйы тыгъдадон пъланыл æруынаффæ кæнын æмæ йæ сфидар кæнын.

2. Автономон республикæйы тыгъдады пъланы концепцимæ хъуамæ хауой тыгъдады пъланы сæйраг нысæнттæ, хæслæвæрдтæ, уыдон сæххæст кæнын æмæ аскъуыддзаг кæныны мадзæлттæ.

3. I этапмæ хауы автономон республикæйы тыгъдады нывæсты пъланы концепцийы проекты равзарын æмæ сфидар кæнын. Автономон республикæйы хицауад Гуырдзыс​тоны хицауадæн бавдисдзæн экспертон хатдзæг автономон республикæйы тыгъдады пъланы концепцийы фæдыл. Автономон республикæйы тыгъдады пъланы концепци автономон республикæйы хицауад Гуырдзыстоны хицауадимæ бадзырдæй сфидар кæны.

4. II этап райдайы автономон республикæйы тыгъдады пъланы сфидаргонд концепцийы бындурыл автономон республикæйы тыгъдады пъланы проект саразыны фæстæ, уымæ æркæсын æмæ сфидар кæныны нысанæн.

5. Автономон республикæйы хицауад Гуырдзыстоны хицауадæн бавдисы экспертон хатдзæг автономон республикæйы тыгъдады пъланы фæдыл. Автономон республикæйы тыгъдады пълан Гуырдзыстоны хицауадимæ бадзырдæй автономон республикæйы хица​у​ад сфидар кæны.

6. Гуырдзыстоны хицауады барадон актæй бæрæггонд цæуы автономон республикæты тыгъдадон пъланы райрæзты фæтк æмæ ацы пъланы мидис.

Статья 26. Автономон республикæты тыгъдады спъланкæнынады пъланы æнæмæнгдзинад иерархион дæлбар пълантæн æмæ стæмхатты уадзыны фадат

1. Автономон республикæты тыгъдады пълантæ цы домæнтæ снысан кодтой, уыдон сæххæст кæнын æнæмæнгхъæуæг у автономон республикæты административон арæнты муниципалон скондты тыгъдады пълантæн æмæ горæты арæзтады пълантæн.

2. Ацы Кодексы 21-аг статьяйы 3-аг æмæ 4-æм хæйттæй цы уагæвæрдтæ сфидаргонд æрцыд, уыдон хауынц иерархион дæлбар пъланты ахæм домæнтæ сфидар кæнынмæ, кæцытæ хицæн кæнынц автономон республикæты тыгъдады нывæсты пъланы домæн​тæй. Нысангонд цауы автономон республикæты профилон органтæн бар ис æндæр æмæ æндæр домæнтыл сразы уæвынæн.

Статья 27. Иерархионæй дæлбар пъланты æмбæлонад   
Автономон республикæты æмбæлон уагдæттæн бар ис ацы акттæ скусын кæныны бар кæмæн ис, уыцы органмæ бахатын фæндонимæ, цæмæй иерархион æгъдауæй дæлбар бынæтты пълантæ æххæстгонд æрцæуой кæнæ/та сæ скусын кæной ацы Кодексы 26-æм статьяйы нысангонд домæнтæ хæлд куы æрцæуой, уæд.

Сæр V
Мултимуниципалон/муниципалитеты тыгъдады спъланкæнынады пълан 
Статья 28. Мултимуниципалон/муниципалитеты тыгъдады спъланкæнынады пъланы бакусыны бындур æмæ ацы пъланы хæслæвæрдтæ
1. Муниципалитеты административон арæнты мидæг тыгъдады пъланы райрæзт хауы æмбæлон муниципалитеты компетенцимæ.

2. Муниципалитеты тыгъдады пъланы хæслæвæрдтæ сты: æмбæлон муниципалитеты административон арæнты территориты физикон æрдзы æмæ инфраструктурæ регуляци кæнын, рæзын кæнын æмæ æмбæлон æгъдауæй сифтонг кæнын.

3. Муниципалитетты хсæн бадзырдмæ гæсгæ арæзт цæуы мултимуниципалон æрдзон нывæсты пълан. Ацы цауы, мултимуниципалон тыгъдады пъланы кæронбæттæн проект барадон цæстдарды органмæ бавдыст æрцæудзæн юридикон консультацийы тыххæй, Гуырдзыстоны органон закъоны «Бынæттон хæдуынаффæйады Кодекс» 137-æм стать​яйы снысангонд уагæвæрдмæ гæсгæ.

Статья 29. Мултимуниципалон/муниципалитеты тыгъдады спъланкæнынады пъланы сконд

Тыгъдады пъланкæныны хъуагдзинæдтæм гæсгæ, мултимуниципалон/​муниципа​ли​те​ты  тыгъдады пъланмæ хауынц ацы Кодексы 16-æм статьяйы нысангонд аспекттæ.

Статья 30. Æхсæнадон административон кондад мултимуниципалон тыгъдады спъланкæнынады пъланы бакусыны тыххæй

1. Мултимуниципалон тыгъдады пъланы райрæзт райдайдзæн ацы Кодексы 28-æм стать​яйы 3-аг хайы нысангонд бадзырды бындурыл.

2. Мултимуниципалон тыгъдады пъланы проекты бакусыны ифонгадæн æмбæлон муниципалитеты мэры бавдыстæй муниципалитеты сакребуло сфидар кæны иумæйаг советы сконд æмæ уагæвæрд.  Иумæйагон Совет йæ архайд æххæст кæнгæйæ разамынд дæтты Гуырдзыстоны иумæйаг административон Кодексы VII сæр æмæ иумæйагон советы уагæвæрдæй сфидаргонд фæтктæм гæсгæ. 

3. Мултимуниципалон тыгъдады пълан иумæйаг советы бавдыстæй фидаргонд цæуы æмбæлон муниципалитетты сакребулоты иумæйагон нормативон актæй.

4. Гуырдзыстоны хицауады уынаффæйæ бæрæггонд цæуы мултимуниципалон тыгъдады пъланы райрæзты фæтк æмæ ацы пъланы мидис.

Статья 31. Æхсæнадон административон кондад муниципалитеты тыгъдады спъланкæнынады пъланы равзарыны æмæ  сфидар кæныны тыххæй

1. Муниципалитеты тыгъдады пъланы равзарын æмæ йæ сфидар кæнын æххæст цæуы кæрæдзимæ æмахастгонд, æрмæст административон æгъдауæй хæдбар дыууæ этапæй:

 а) I этап − муниципалитеты тыгъдады нывæсты пъланы концепцийы равзарын æмæ йæ сфидар кæнын;

б) II этап – муниципалитеты тыгъдады нывæсты пъланмæ æркæсын æмæ йæ сфидар кæнын.

2. I этап райдайы муниципалитеты тыгъдады пъланы концепцийы райрæзты фæстæ, кæцыйы рæстæджы муниципалитеты тыгъдады пъланы концепци хъуамæ æркаст æрцæуа æмæ йæ сфидар кæной проекты развæлгъау иртасæнты бындурыл. Концепцимæ хъуамæ хаст æрцæуой муниципалон тыгъдады пъланкæныны сæйраг нысæнттæ æмæ хæстæ, афтæ-ма уыдон сæххæст кæныны  æмæ аскъуыддзаг кæныны мадзæлттæ.

3. Æмбæлон муниципалитет хъуамæ бавдиса муниципалитеты тыгъдады пъланы кон​цепци агентадмæ экспертон хатдзæг райсыны тыххæй. Агентад ифтонг кæны æндæр, цымыдисгæнæг министрадты/уагдæтты хайадисты æмæ йæхи фиппаинæгты æмæ цæстæнгасты бындурыл муниципалитетмæ æмбæлон экспертон хатдзæг бавдысты.

4. Муниципалитеты тыгъдады пъланы концепцийы сфидар кæны æмбæлон муниципа​ли​теты сакребуло.   

5. Дыккаг этап райдайы муниципалитеты тыгъдады пъланы фидаргонд концепцийы бы​н​дурыл муниципалитеты тыгъдады пъланы проект саразыны фæстæ, уымæ æркæсын æмæ йæ сфидар кæныны нысанæй.

6. Муниципалитеты тыгъдады пъланы кæронбæттæн проект æмæ ацы проекты фæдыл экспертон хатдзæг лæвæрд цæуы барадон цæстдарды органмæ юридикон консультацийы тыххæй, Гуырдзыстоны органон закъоны «Бынæттон хæдуынаффæйады Кодекс» 137-æм статьяйы снысангонд фæткмæ гæсгæ.

7. Муниципалитеты тыгъдады пълан сфидар кæны æмбæлон муниципалитеты сакре​було. 

8. Муниципалитеты тыгъдады пъланмæ ивындзинæдтæ хаст цæуынц муниципалон со​веты уынаффæмæ гæсгæ, кæцыфæнды гоймаджы курдиатмæ гæсгæ, муниципалитеты тыгъдады пъланмæ æркæсын æмæ йæ сфидар кæнынæн цы уагæвæрд сфидар кодтой, уымæ гæсгæ.

9. Гуырдзыстоны хицауады уынаффæйæ бæрæггонд цæуы муниципалитеты тыгъдады пъланы саразыны фæтк æмæ ацы пъланы мидис.

Статья 32. Мултимуниципалон/муниципалитеты тыгъдады спъланкæнынады пъланы арæнгæнæг муниципалитеты интерестæм гæсгæйæ   
1. Цæмæй æмдзу кæна рæзт, уый тыххæй мултимуниципалон/муниципалитеты тыгъд​ады нывæсты пълан хъуамæ нымадмæ иса æндæр, сыхаг муниципалитетты интерестæ кæнæ уæвæг пъланты домæнтæ.

2. Ацы статьяйы фыццаг хайы нысæнттæн, мултимуниципалон/муниципалитеты тыгъд​ады пълан аразын райдайгæйæ, æмбæлон муниципалитет ифтонг кæны æввахс муници​палитетты хайадист ацы пъланы райрæзт æмæ сфидар кæнынимæ баст паддзахадон административон кондады.

Статья 33. Мултимуниципалон/муниципалитеты тыгъдады спъланкæнынады пъланы æнæмæнгдзинад иерархион дæлбар пълантæн æмæ стæмхатты уадзыны фадат

1. Мултимуниципалон/муниципалитеты тыгъдады нывæсты пъланы æвæрд домæнтæ æххæст кæнын æнæмæнгхъæуæг у иерархион дæлбар горæты рæзты пълантæн.

2. Иерархион дæлбар горæты рæзты пълантæй гæнæн ис æмæ бæлвырд æрцæуой æндæр æмæ æндæр домæнтæ, кæд ахæм гæнæндзинад ис мултимуниципалон/муниципалитеты тыгъдады нывæсты пъланæй кæнæ кæд æндæр æмæ æндæр домæнты сбæлвырдæй йæ бындурон мидис нæ ивы.

3. Иерархионæй дæлбар горæты рæзты пълантæй мултимуниципалон/муниципалитеты тыгъдады пъланмæ æмбæлон ивддзинæдтæ бахæссыны фæстæ сбæлвырд кæнын ахæм сæйраг домæнтæ, кæцытæ сты мултимуниципалон/муниципалитеты тыгъдады пъланæй бæрæг хицæн.

Статья 34. Мултимуниципалон тыгъдады спъланкæнынады пъланмæ ивынады бахæссын   
1. Мултимуниципалон тыгъдады нывæсты пъланмæ ивынад бахæссын гæнæн ис æмбæ​лон муниципалитеты уынаффæмæ гæсгæ, кæд æмæ ивынад иумæйаг интерестæм нæ хауы, уæд. Ацы цауы, мултимуниципалон тыгъдады пъланмæ ивынад бахæссыны фæ​дыл административон кондады хайадисæг хъуамæ уа сыхаг муниципалитет. 

2. Кæд мултимуниципалон тыгъдады нывæсты пъланмæ бахæссинаг ивынад хауы иумæ​йаг интерестæм, уæд ацы пъланмæ хаст æрцæудзæн амынд ивынад цымыдисгæнæг муни​ципалон сконды курдиатмæ гæсгæ æмæ æппæт æмбæлон муниципалитетты разы​дзи​надмæ гæсгæ.

3. Мултимуниципалон тыгъдады нывæсты пълан тыхсæфтыл нымад цæуы ацы статьяйы 2-аг хайы нысангонд фæткмæ гæсгæ.

Сæр VI
 Горæты арæзтад спълан кæнын æмæ уый æххæст кæныны сæйраг инструменттæ   
Статья 35. Горæты арæзтад спълан кæнын
Муниципалитеты административон арæнты мидæг горæты арæзтады спълан кæныны реализаци хауы æмбæлон муниципалитеты компетенцимæ, ацы Кодексы 36-æм стать​яйæ нысангонд цауы йеддæмæ.
Статья 36. Сæрмагонд регулирады территори, сæрмагонд регулирады зонæ

1. Гуырдзыстоны хицауады барадон актæй, цæрæнбынатæн гæнæн ис лæвæрд æрцæуа сæрмагонд регуляцион (рекреацион, курортон, хъахъхъæнынады æмæ æнд.) террито​ри​йы статус, фæлæ муниципалитетæн кæнæ йæ территорийы хайæн, бæрзонд социалон, экономикон, экологион, гуманитарон, хъахъхъæнынады, спортивон-æнæниздзинадон æмæ рекреацион, культурон кæнæ/та æндæр факторты тыххæй, гæнæн ис лæвæрд æрцæуа сæрмагонд регуляцион зонæйы статус. Спортивон, æнæниздзинад хъахъхъæ​ныны æмæ фæлладуадзæн зонæтимæ баст фарстатæ регуляцигонд цæуынц сæрмагонд закъондæттынадæй.

2. Гуырдзыстоны хицауад сфидар кæндзæн ацы статьяйы фыццаг хайы бæрæггонд территорийæн генералон пълан, фæлæ агентад та сбæлвырд кæндзæн рæзынады пъланы/ рæзынады деталон пъланы. Сæ бакусыны рæстæджы æххæстгонд цæуы ацы Кодексæй горæты рæзты пъланты бакусынæн цы домæнтæ снысан ис, уыдон.

3. Ацы статьяйы фыццаг хайы нысангонд зонæйæн, агентад сфидар кæны æмбæлон режимы кæнæ/та арæзтады пъланы кæнæ/та арæзтады деталон пъланы.

4. Арæзтады барлæвæрд лæвæрд цæуы ацы статьяйы фыццаг хайы снысангонд террито​ри​йыл/зонæйы, Гуырдзыстоны хицауады уынаффæйæ æвдыст домæнты æххæст кæн​гæйæ.

5. Арæзтады барлæвæрд дæттыны фæдыл уынаффæйы райсгæйæ зæххы хайы арæзтадæн спайда кæныны уавæртæ бæрæггонд цæуы ацы статьямæ гæсгæ сфидаргонд горæты арæзтады пъланы кæнæ зонæйы бæрæггæнæн документæй снысангонд режимы бынду​рыл.

Статья 37. Горæты арæзтады пъланты хуызтæ æмæ пъланты сæйраг хæслæвæрдтæ
1. Муниципалитеты территорийыл горæты арæзтады пълан æххæстгонд цæуы дыууæ​къæпхæнон системæйæ, кæцы нысан кæны: 
а) зæххпайдакæнынады регулирады, кæцы æххæстгонд цæуы генералон пъланы фæрцы;

б) арæзтады регулирады, кæцы æххæстгонд цæуы арæзтады пъланы кæнæ/та арæзтады деталон пъланы фæрцы.

2. Генералон пъланы хæслæвæрдтæ сты: цæрæнуаты æппæт территорийы райрæзт, уый пайда кæныны æмæ арæзтады иумæйаг регулирад æмæ æмбæлон ифтонгад.

3. Арæзтады пъланы хæслæвæрдтæ сты: цæрæнуæтты территорийы хæйтты рæзт, сæ пайда кæныны æмæ арæзтады конкретон регулирад æмæ æмбæлон ифтонгад.

4. Бахъуыды цауы, арæзтады пълан гæнæн ис æмæ аххæсса цæрæнбынаты æппæт территорийыл, кæд ацы пъланы нысан у цæрæнбынаты æппæт территорийы пайда æмæ арæзтады иумæйаг регулирад сифтонг кæнын.

5. Горæты арæзтады пъланы мидис бæрæггонд цæуы Гуырдзыстоны хицауады барадон актæй.

6. Кæд арæзтады пъланмæ хауы ацы Кодексы 41-аг статьяйы нысангонд æппæт уавæртæ, уæд деталон пълан саразын æнæмæнгхъæуæг нæу.

Статья 38. Горæты арæзтады спъланкæныны сæйраг принциптæ
1. Горæты арæзтады пълан хъуамæ арæзт æмæ æххæстгонд æрцæуа афтæ, цæмæй æххуыс кæна цæрæнбынаты æнæфæцудгæ рæзтæн, æхсæнады цардæн, социалон æгъ​дауæй рæстаг зæххæй пайда кæнынæн, аккаг æмæ æдас алфамбылайы саразын æмæ рæзтæн, архитектурон, горæты рæзты æмæ ландшафты эстетикон хæрзхъæд бахъахъ​хъæнын æмæ фæбæрзонддæр кæнынæн.

2. Ацы статьяйы фыццаг хайæ сфидаргонд домæнты йеддæмæ, горæты арæзтады пъланы процесс хъуамæ ифтонг цæуа тыгъдады пъланкæнынады сферæйы æхсæнадон  интересты æмæ сæрмагонд интересты хатдзæг кæнын,  уыцы нымæцы:

а) æнæниз царды уавæртæ æмæ æдас куысты уавæртæ аразын æмæ хъахъхъæнын;

б) æнæфæцудгæ социалон инфраструктурæ аразын æмæ хъахъхъæнын;

в) цæрджыты хъуагдзинæдтæ æххæст кæнын (уæлдайдæр бинонты, сывæллæтты, фæ​си​вæды, хистæрты æмæ йе нæниздзинад хъыгдард кæмæн у, уыцы адæмы) социалон-культурон рæзты фадыджы;

г) ахуырадæн, спортæн æмæ фæлладуадзæнæн æмбæлгæ бынæттон æмæ территорион уавæртæ аразын;

д) цæрæнбынæтты социалон-техникон инфраструктурæмæ цæстдард, цалцæг æмæ рай​рæзт;

е) цæрæнбынæтты культурон, историон, архитектурон, горæтаг бынтæ æмæ эстетикон ахадындзинад кæмæн ис, ахæм пълангæнæн элементтæ (уынгты, фæзты, бæсты​хæйт​ты, цъæхгонд территориты) бахъахъхъæнын, разамынд æмæ рæзт;

ж) алфæмблай æмæ фæлладуадзæн фæзуæттæ хъахъхъæнын (биоалыхыздзинадыл, зæх​хыл, доныл æмæ атмосферон уæлдæфыл негативон æндæвдад фæкъаддæр кæнын, климат æмæ ландшафт хъахъхъæнын, æппæрст æрмæг фæкъаддæр кæнын æмæ сног​гæнæн энергийы райрæзтæн ахъаз кæнын æмæ æнд.), æрдзы хъахъхъæныны æндæр æмæ æндæр къабæзты пълантæй снысангонд домæнтæ æххæст кæнын;

з) экономикон къабæзты рæзт сифтонг кæнын;

и) æдас инвестицион уавæр саразын;

к) бастдзинады системæтæй сифтонг кæнын;

л) интегриргонд транспортон системæйы райрæзты руаджы цæрджыты змæлд сифт​онг​ кæнын, æхсæнадон транспортæй пайда кæнынæн æмбæлон уавæртæ аразын;

м) транспорты негативон æндæвдад алфæмблайыл фæкъаддæр кæнын;

н) цæрæн бынæттæ хъахъхъæнын æрдзон æмæ техногенон æнæнхъæлæджы уавæртæй (се хсæн, зынгсирвæзтæй);

о) æфсæддон хъахъхъæнынады гæнæнтæ æмæ æмбæстагон æдасдзинады комплексон рæзт.

3. Горæты арæзтады пъланы хъуамæ æркастгонд цæуа зæххæй рационалон пайда кæ​ны​ны принциптæ.

4. Горæты пъланкæнынад бындуриуæг кæны зонæты дих кæныны принципыл.

5. Кæд зæххы хай æмрæстæджы хаст цæуы культурон бынтæ хъахъхъæныны зонæмæ, кæнæ та ис æндæр секторон пъланæй снысангонд режимы дæлбар, уæд дзы арæзтадæн спайда кæныны уавæрты хъуамæ нымад æрцæуой уыцы зонæ кæнæ/та режимæн æмбæ​лон закъондæттынадæй цы домæнтæ æвæрд æрцыд, уыдон дæр.

6. Цæмæй гармонион æмæ координиргонд рæзт уа, уый тыххæй генералон пъланы æмæ рæзынады пъланы хъуамæ æркастгонд цæуой сыхаг муниципалитеты интерестæ.

Статья 39. Генералон пъланы сконд

Тыгъдады пъланкæныны хъуагдзинæдтæм гæсгæ, генералон пълан, ацы Кодексы 16-æм статьяйы нысангонд аспектты йеддæмæ, хъуамæ конд уа:

а) функционалон зонæтæй, фæлæ бахъуыды цауы та – дæлзонæтæй; 

б) социалон инфраструктурæйæн, сæрмагондæй – скъолатæн, рæвдауæндæттæн, æнæниздзинадхъахъхъæнынады, культурон, спортивон æмæ æндæр социалон уагдæттæн æмбæлгæ территоритæй;

в) техникон инфраструктурæйæн, электрон тых æмæ æрдзон газæй ифтонг кæнынæн, донуадзæн, канализацион, дондзæуæн, бастдзинады æмæ фæлхæрты куыстгæнæн системæтæн нысангонд территоритæй;

г) транспортон инфраструктурæйæн нысангонд территоритæй; комплексон транспортон схемæйы бакуысты фарстатæй;

д) æнхъæлмæкæсинаг донивылдтытæй, æрзæткъахæнтæй æмæ æндæр æрдзон цаутæй тæссаг бынæттæй;

е) æнæарæзтадон территоритæй (хъæууон-хæдзарадон нысаны территоритæ, цъæхгонд территориты системæтæ, былгæрæтты, уæлмæрдтæ æмæ æндæр);
ж) культурон бынтæ хъахъхъæныны зонæты æмæ æндæр фадыгон пъланты (уæвыны цауы) бæрæггæнæнтæй;

з) резервон территоритæй.

Статья 40. Арæзтады пъланы сконд
1. Рацарæзты пълан арæзт у текстон хай æмæ графикон хайæ.

2. Горæты арæзтадон пъланкæныны хынцгæйæ, арæзтады пълан гæнæн ис бæлвырд кæна конкретон горæты арæзтадон уавæрты, се хсæн:

а) функцион дæлзонæтæ;

б) функцион дæлзонæты территорийы пайда кæныны хуызтæ;

в) рæзты регуляцийы параметртæ;

г) рæзты хуызы (периметр, къорд, сæрибар, иугонд æмæ æнд.);

д) æндæр аспекттæ, кæцытæ сфидаргонд сты генералон пъланæн, кæд уый æвзæры горæты арæзтадон пъланы хъуагдзинадæй.

3. Рæзты пъланмæ гæнæн ис æмæ хауой ацы Кодексы 41-аг статьяйы нысангонд горæты арæзтадон уавæртæ дæр.

Статья 41. Арæзтады деталон пъланы сконд

1. Деталон рæзты пълан арæзт у текстон хай æмæ графикон хайæ.

2. Деталон рæзты пълан, зæххы хайы функцион зонæйы хайы цæстæнгасæй хъуамæ бæлвырд кæны:

а) функцион дæлзонæты, ацы дæлзонæты рæзты регуляцийы ахæм параметртæ:

а.а) рæзты максималон коэффициент;

а.б) рæзты интенсивондзинады максималон коэффициент кæнæ æмрæстæджы рæзты интенсивондзинады максималон æмæ минималон коэффициенттæ;

а.в) цъæхгæнæны минималон коэффициент;
а.д) рæзты уæладзыгты нымæц кæнæ/та бæрзæнды максималон æвдисæгты;

б) рæзты хуыз;

в) зæхх æмæ бæстыхæйттæй пайда кæныны барлæвæрды хуызтæ;

г) зæххы хайы фæзуаты параметртæ (минималон æвдисæг кæнæ/та максималон æвдисæг кæнæ/та иумæйаг габариттæ);

д) рæзты регуляцийы хаххытæ (сырх хаххытæ);

е) æнæмæнгхъæуæг рæзты хаххытæ (цъæх хаххытæ);

ж) транспортон инфраструктурæ æмæ инженерон-коммуналон хызæгтæ;

з) автомобилы лæууæн бынæтты нымæц;
и) цъæхгæнæны проект, индивидуалон цæрæн хæдзæртты æмæ уыцы функционалон зо​нæ​ты йеддæмæ, кæцыты нæу бæрæггонд минималон цъæхгæнæны коэффициент, афтæ-ма зæххы хайы цы цъæх зайæгойтæ ис, уыдоны деталон сфысты æмæ хæрзхъæды аргъ​лæ​вæрд.

3. Горæты арæзтадон пъланкæнынады бахъуыды цауы, рæзты деталон пълан гæнæн ис æмæ конд уа:

а) æхсæнадон тыгъдадæн æмбæлгæ (хъазæн фæзтæ, фæлладуадзæн бынæттæ, спортивон фæзуæттæ, лæууæн бынæттæ æмæ æнд.) бынæттæ;

б) сæрмагонд нысæнттæн æмбæлгæ (æвæрæнтæ, æхсæнадон мадзæлттæ, туризмы рæзт, наулæууæнтæ æмæ а.д.) территоритæ;

в) уыцы территориты пайдакæныны уавæртæ, кæцытæ ма хъуамæ æрцæуой арæзт;   
г) электроэнергийы æмæ æрдзон газы ифтонгад, донуадзæн, канализацион, телеком​муникациты æмæ æндæр системæтæ.

4. Деталон рæзты пъланы хъуамæ нымад æрцæуой ацы Кодексы 85-æм статьяйы нысан​гонд домæнтæ, цыбыр фадæтты уæвæг гоймæгтæн æхсæнадон тыгъдады фадат​дзи​нады ифтонг кæныны тыххæй.

5. Сæйраг уагæвæрдтæй сфидаргонд рæзты максималон коэффициент кæнæ/та рæзты ин​тен​сивондзинады максималон коэффициент гæнæн ис ахиза рæзты деталон пъланы бындурыл, кæд æмæ уый æндæр мадзæлттæй компенсацигонд цæуы, кæд æмæ уый домдæуы горæты рæзты сæрмагонд аххосæгтæй (зæгъæм, горæты аргъ хъахъхъæнын æмæ рæзын кæнын), кæд æмæ уый æхсæнадон интересты ныхмæ нæу æмæ нæ расайы санитарон-гигиенон уавæры фæфыддæрдзинады.

Гуырдзыстоны 2023 азы 5 апрелы закъон №2738 – веб-фарс, 18.04.2023аз.
Статья 42. Æхсæнадон административон кондад генералон пъланы равзарыны æмæ сфидар кæныны тыххæй 

1. Муниципалитет барджын у сæрмагонд барады субъектæн бахæс кæна генералон пъла​ны кæнæ уый хайы кæнæ/та уыимæ баст æндæр документты бакусын Гуырдзыстоны закъондæттынадмæ гæсгæ.

2. Генералон пъланы равзарын æмæ сфидар кæнын æххæст цæуы дыууæ æмбаст, фæлæ административон процессы цæстæнгасæй хæдбар этапæй:

а) I этап − Генералон пъланы концепцийы равзарын æмæ сфидар кæнын;

б) II этап - Генералон пъланы равзарын æмæ сфидар кæнын.

3. I этап райдайы генералон пъланы концепцийы райрæзты фæстæ, кæцыйы рæстæджы генералон пъланы концепци хъуамæ равзарой æмæ йæ сфидар кæной проекты размæйы иртасæнты бындурыл. Генералон пъланы концепцийы хъуамæ æвдыст æрцæуой горæтрæзты архайды сæйраг нысæнттæ æмæ хæстæ, стæй сæ къухы бафтын æмæ скъуыддзаг кæныны мадзæлттæ.

31. Генералон пъланы концепци хъуамæ агентадмæ сфидар кæнынмæ бавдиса æмбæлон муниципалитет. Агентад ифтонг кæны æндæр цымыдисгæнæг министрадты/уагдæтты хайадист æмæ уыдон æрдыгæй сæрмагонд фиппаинæгтæ æмæ цæстæнгасты бындурыл муниципалитетмæ æмбæлон хатдзæгтæ бавдисыны.

4. Муниципалитеты генералон пъланы концепци фидаргонд цæуы æмбæлон муниципалитеты  сакребуло.

5. II этап райдайы генералон пъланы сфидаргонд концепцийыл бындурæвæрд муници​пал​он генералон пъланы проект саразыны фæстæ, уымæ æркæсын æмæ сфидар кæнынæн.

6. Муниципалитеты æххæстгæнæг орган генералон пъланы проект барлæвæрд админи​ст​ративон оргæнтæм адæтты. Ацы оргæнтæ цæттæ кæнынц æмбæлон рекомендацитæ.
7. Генералон пъланы кæронбæттæн проект юридикон консультацийæн юридикон цæст​дарды уагдонмæ лæвæрд æрцæудзæн, Гуырдзыстоны органон закон «Бынæттон хæдуы​наф​фæйады Кодексы» 137-æм статьяйй сфидаргонд фæткæй.   
8. Генералон пълан сфидар кæны æмбæлон муниципалитеты сакребуло.

9. Генералон пъланмæ ивындзинæдтæ хаст цæуы муниципалитеты сакребулойы уынаф​фæмæ гæсгæ, муниципалитеты сакребулойы инициативæй кæнæ кæцыфæнды гоймаджы курдиаты бындурыл.  
10. Генералон пъланмæ æнæ сæйрагон ивддзинæдты бахæссыны цауы ацы статьяйы нысангонд I этап æххæстгонд нæ цæуы. 
11. Барлæвæрд административон орган хъуамæ ныммыхуыр кæна информаци генералон пъланы концепцийы райрæзты райдайæны тыххæй (уыимæ информаци пълангæнæн фæз​уаты бæлвырд арæнты тыххæй) административон мадзæлттæ райдайыны агъоммæ иуылæрæгмæ 3 мæймæ. 
12. Гуырдзыстоны хицауады уынаффæйæ бæрæггонд цæуы генералон пълан саразыны фæтк.

Гуырдзыстоны 2022 азы 26 апрелы закъон №1516 – веб-фарс, 13.05.2022аз.
Статья 43. Æхсæнадон административон кондад арæзтады пъланы/арæзты деталон пъланы равзарыны æмæ сфидар кæныны тыххæй

1. Административон мадзæлттæ, кæцытæ баст сты рæзты пълан/деталон рæзты пъланмæ æркæсын æмæ сфидар кæнынимæ, æххæстгонд цæуы ацы Кодексы 42-аг статьяйы нысангонд фæткмæ гæсгæ (42-аг статьяйы 7-æм хайæ дарддæр), фæлæ ацы Кодексы 42-аг статьяйы 31 хай нæ хауы административон мадзæлттæм, кæцытæ баст сты рæзты пъланы æркаст æмæ сфидар кæнынимæ цыран æххæстгонд цæуы иерархион æгъдауæй уæлдæр горæты рæзты пълан.

11. Агентад æххæст кæны административон мадзæлттæ, кæцытæ баст сты ацы Кодексы 36-æм статьяйы нысангонд территори/зонæйы рæзты пълан/деталон рæзты пъланмæ æркæсын æмæ сфидар кæнынимæ, ацы Кодексы 42-аг статьяйы нысангонд фæткмæ гæсгæ (42-аг статьяйы 31 æмæ 7-æм хæйттæй дарддæр).

2. Кæд æмæ рæзты пъланы/деталон рæзты пъланы нысан у цæрæн бынаты интенсивон рæзт, уæд уый æркаст æмæ сфидар кæнынимæ баст административон процедурæтæ арæн​æвæрд сты рæзты пъланы/деталон рæзты пъланы проекты æркæсын æмæ сфидар кæнынæй.

3. Кæд æмæ территорийы генералон пълан нæй, уæд æмбæлон муниципалитеты æххæст​гæнæн органы уынаффæ рæзты пълан/деталон рæзты пълан саразыны тыххæй хъуамæ бадзырд æрцæуа уыцы муниципалитеты сакребулоимæ.

4. Паддзахадон административон процедурæты алы этапыл дæр, кæцытæ баст сты рæзты пъланимæ/деталон рæзты пъланимæ, æвæрд цæуы уæлæмхас информацион фæйнæг адæмæн цæстуынгæ бынаты, кæцыйыл хъуамæ уа, минимум, информаци плангонд территорийы арæнты тыххæй, цымыдисгæнæг гоймæгтæй цæстæнгасты æмæ аргълæвæрдтæ райсыны æмгъуыд, æмæ пълан сфидар кæныны æмгъуыдты тыххæй.
5. Барлæвæрд административон орган хъуамæ ныммыхуыр кæна информаци рæзты пъланы райрæзты райдайæны тыххæй (уыцы нымæцы информаци планкæныны фæзуаты бæлвырд арæнты тыххæй) административон процессы райдайæнæй иуылæрæгмæ 3 мæй​мæ. Гоймаг хъуамæ æрæвæра информаци деталон рæзты пълан саразыны райдайæны тых​хæй проекты фæзуатмæ хæстæг æвæрд хъусынгæнинæгты фæйнæгыл, адæмæн цæстуынгæ бынаты, административон хъуыддæгты райдайæнæй иуылæрæгмæ 2 къуырийæ фæстæдæр нæ.

6. Рæзты пъланмæ/деталон рæзты пъланмæ ивддзинæдтæ хаст цæуы муниципалитеты сакребулойы уынаффæмæ гæсгæ, муниципалитеты сакребулойы советы хъæппæрисæй, кæнæ кæцыфæнды гоймаджы курдиаты бындурыл.  
7. Гуырдзыстоны хицауады уынаффæйæ бæрæг цæуы размæцыды пълан саразыны фæтк.

Гуырдзыстоны 2022 азы 26 апрелы закъон №1516 – веб-фарс, 13.05.2022аз.
Гуырдзыстоны 2023 азы 3 майы закъон №2818 – веб-фарс, 19.05.2023аз.
Статья 44. Генералон пъланы æнæмæнгдзинад
Генералон пъланы уæвыны цауы рæзты пълан/рæзты деталон пълан хъуамæ æвдиса генералон пъланæй сфидаргонд домæнты.

Статья 45. Функцион зонæты дихы принцип

1. Функцион зонæты дих у горæты арæзтадон документацийы фæрцы территорийы фун​к​​ци​он зонæтыл дих кæнын. Функцион зонæтæ бæрæг кæнынц арæзтадон территоритæ, æнæарæзтадон территоритæ æмæ уыдон пайда кæныны æмæ рæзты уавæртæ.

2. Функцион зонæтæ хъуамæ æххæстгонд цæуой афтæ, цæмæй æххуыс кæна цæрæн бынаты æмхæццæ пайдайы хуызты рæзтæн.

3. Зæххы хайæн функцион зонæ ивын, кæцы бæрæггонд цæуы горæты рæзты ныры пъланмæ гæсгæ, арæзт цæуы уыцы пъланмæ ивддзинæдтæ бахæссыны бындурыл.

4. Зæххы хайæн, кæцы нæ хауы горæты рæзты пъланы æххæстгæнæн фæзуатмæ, арæзтадон нысанæн бæлвырд функци сбæлвырд кæнæн ис æрмæстдæр ацы Кодексы 67-æм, 68-æм æмæ 103-аг статьяты нысангонд фæткты бындурыл.

Статья 46. Сæйраг уагæвæрдтæ  
1. Территориты пайда кæнын æмæ рæзын кæнын бындурæвæрд у функцион зонæйы дихы принципыл, кæцы хъуамæ интерпретацигонд æрцæуа ацы Кодексы 45-æм стать​ямæ гæсгæ.

2. Сæйраг уагæвæрдты хæслæвæрд у горæты арæзтадон пълантæн барадон бындурты сара​зын æмæ ацы пълантимæ иумæ зæххы хайы арæзтадæн пайда кæныны уавæрты сбæрæг кæнын.

3. Сæйраг уагæвæрдтæ бæлвырд кæнынц:

а) домæнтæ арæзтадон территориты, функцион зонæты æмæ функцион дæлзонæты тыххæй;

б) зæххы рæзты параметртæ функцион зонæты æмæ функцион дæлзонæтæм гæсгæ æмæ сæ нымайыны уагæвæрдтæм гæсгæ;

в) рæзты хуызтæ, зæххы хайыл рæзтæн нысангонд ареалты сбæрæг кæныны фæтк;

г) æввахс зонæты регуляциты æмæ хыгъдлæвæрды фæтк;

д) функцион дæлзонæты барлæвæрд пайдагæнæнты хуызты номхыгъд;

е) æнæарæзтадон территориты æмæ уыцы территоритыл барлæвæрд бæстыхæйтты æмæ арæзтæдты хуызты номхыгъд.

4. Агентады рдыгæй бакуыстгонд сæйраг уагæвæрдты проекты министрад сфидар кæнынмæ бавдисдзæн Гуырдзыстоны хицауадмæ.  
Гуырдзыстоны 2022 азы 26 апрелы закъон №1516 – веб-фарс, 13.05.2022аз.
Статья 47. Административон бадзырд горæтты арæзтады фарстаты тыххæй 
1. Планкæныны бар кæмæн ис, ахæм органæн йæ бартæ æххæст кæныны тыххæй йæ бон у административон бадзырд саразын сæрмагонд барадон органимæ (зæгъæм, горæты рæзты пълан саразыны тыххæй бадзырд, горæты рæзты мадзæлттæ æххæст кæнын, инфраструктурæйы арæзтад кæнæ/та йæ хъахъхъæнын).

2. Физикон гоймæгтæн æмæ сæрмагонд барады юридикон гоймæгтæн сæ бон у хицæн территорийы райрæзты æмæ йæ реализацийы деталон пъланы райрæзт сæрмагонд финанскæнынадæй райдайой. Барлæвæрд органы æвæрццаг уынаффæйы цауы, ацы орган æмæ инициаторы хсæн арæзт цæуы æмбæлон бадзырд.

3. Ацы статьяйы фыццаг хайы нысангонд бадзырд аразгæйæ, паддзахадон æлхæдтытæ æмæ конкуренциимæ баст ахастытæ регуляцигонд цæуынц æмбæлон фадыджы закъон​дæттынадæй.

 [3. Ацы статьяйы фыццаг хайæ нысангонд бадзырды аразгæйæ паддзахадон æлхæдтытæ æмæ конкуренциимæ баст ахастытæ регуляци цæуынц æмбæлон фадыджы закъон​дæттынадæй. (Архайын райдайæд 2027 азы 1-аг январæй)]
4. Ацы статьяйы фыццаг хайæ нысангонд бадзырд аразгæйæ бæрæггонд цæуы æмбæлон хæслæвæрд сæххæст кæныны æмгъуыд. Ацы æмгъуыд хъуамæ ма уа 6 мæйæ фылдæр, рæзты деталон пълан куы уа, уæд. Æмбæлон курдиат куы уа, уæд ацы æмгъуыд гæнæн ис æмæ адарддæр уа 2 мæймæ.

Гуырдзыстоны 2023 азы 9 февралы закъон №2577 – веб-фарс, 27.02.2023аз.
Гуырдзыстоны 2024 азы 5 სექტემბრის კანონი №4426 – веб-фарс, 23.09.2024аз.
Статья 48. Горæты арæзтады пъланы бакусыны процессы арæзтады барлæвæрд адæттыны рæстæгмæ арæнвæрд  
1. Кæд горæты рæзты пълан арæзт цæуы, уæд арæзтады барлæвæрд дæттæг органæн йæ бон у æрлæууын кæна арæзтады барлæвæрд дæттыны фæдыл административон хъуыддæгтæ аххосджын нæразыдзинады бындурыл. Ацы арæнæвæрды æмгъуыд 12 мæйæ фылдæр нæ уыдзæн. Кæд ацы æмгъуыдмæ горæты арæзтады пълан сфидар кодтой, уæд пълан сфидар кæныны бонæй фæстæмæ сног уыдзæн административон мадзæлттæ.

2. Ацы статьяйы фыццаг хайы нысангонд æмгъуыд гæнæн ис æмæ адарддæр уа иуылфылдæр 3 мæймæ.

3. Кæд ацы статьяйы фыццаг кæнæ/та 2-аг хайы нысангонд æмгъуыды фæуды фæстæ арæзтады барлæвæрды процедурæ нæ раног ис, уæд бардæттæгæн ис бар зиæнттæ бафидын. Зианы бæрц бæрæггонд цæуы ацы Кодексы 49-æм статьяйæ сфидаргонд фæткмæ гæсгæ.

4. Æмбæлон муниципалитеты æххæстгæнæг органæн Гуырдзыстоны хицауадимæ бадзырдæй кæнæ Гуырдзыстоны хицауадæн бар ис, ацы Кодексы 36-æм статьяйы фыццаг хайы банысангонд нысæнтты райсынæн æмбаргæ æмгъуыдæй расида территориты райрæ​з​ты арæнæвæрд.   

Статья 49. Горæтты арæзтады пъланмæ ивынады  бахастæй кæнæ/та ацы пъланы аивынæй расайгæ зианы фиддон  
1. Æнæзмæлгæ мулкы хицауæн кæнæ уый закъонон пайдагæнæгæн бар ис, æрдома уыцы комкоммæ зианы фиддон, кæцы уый райста барлæвæрд органы рдыгæй арæзтады деталон пъланмæ ивддзинæдтæ бахæссыны кæнæ ацы пъланы аивыны тыххæй. Ацы цауы зианы бæрц нымад цæуы, арæзтадон мадзæлттæ/проектон мадзæлттæ æххæст кæныны рæстæджы æнæзмæлгæ мулкы хицау кæнæ йæ закъонон пайдагæнæг цы финансон хæрдзтæ бавзæрста æмæ комкоммæ уæлдæр ранымад пъланæй цы финансон хæрдзтæ æрцыд, уыдонмæ гæсгæ. Зианы бæрц сбæрæг кæнæн ис æнæзмæлгæ мулкы хицау кæнæ/та уый закъонон пайдагæнæг æмæ барлæвæрд административон органы хсæн бадзырдмæ гæсгæ. Æнæразыдзинады рæстæджы æнæзмæлгæ мулкы хицау кæнæ уый закъонон пайдагæнæгæн йæ бон у тæрхондонмæ курдиат бадæтта.

2. Ацы статьяйы фыццаг хайæ нысангонд домæны бар нал ис, кæд 5 азы рацыд рæзты деталон пъланмæ ивддзинæдтæ бахæссынæй кæнæ ацы пъланы аивдæй.  
Статья 50. Паддзахады æмæ муниципалитеты æнæмæнгхъæуæг æхсæнадон хъуагдзинадæн уæлбар æлхæды бар

1. Паддзахадæн кæнæ/та муниципалитетæн ис зæххы хайы æмæ уыимæ фидарæй баст бæстыхай-агъуысты æнæмæнгдзинад æхсæнадон хъуагдзинæдтæн уæлбар æлхæды бар мулкы хицауы рдыгæй уый æндæрæн раттыны цауы,  кæд зæххы хай у:

а) горæты арæзтады пъланы æххæстгæнæн фæзуаты æмæ уыцы пъланмæ гæсгæ зæххы хай хъуамæ спайда кæной æхсæнадон кæнæ хъахъхъæнынады объектты арæзтадæн, горæты арæзтады мадзæлттæ æххæст кæнынæн кæнæ цæрæнбынаты рæзтæн;

б) историон рæзты хъахъхъæнынады зонæйы æмæ кæд æмæ уыцы зонæйы цы бæсты​хæйттæ æмæ арæзтæдтæ ис, уыдон нæ æххæст кæнынц ацы зонæйæн снысангонд домæнтæ.

2. Паддзахады æмæ муниципалитеты уæлбар æлхæды бар дæлбариуæг кæны «Æхсæн​адон ре​естры тыххæй» Гуырдзыстоны закъонæй сфидаргонд фæткмæ гæсгæ æнæзмæлгæ дзаумæ​т​тыл барты реестры регистрацийæн.

3. Барлæвæрд административон орган хъуамæ рауадза бæлвырдгонд барадон акт, цæмæй спайда кæна уæлбар æлхæды барæй. Ацы акт лæвæрд цæуы æхсæнадон реестры национ агентадмæ уæлæмхас бар регистрацийы тыххæй.

4. Ацы Кодексы нысанæн уæлæмхас æлхæды бар нысан кæны паддзахады кæнæ муниципалитеты бар хицауæй исбон балхæнын уыцы аргъæй æмæ уыцы уавæрты, кæцыты хицау фæнд кæны уыцы исбон ауæй кæнын æртыккаг гоймагæн.
5. Хицау хæсджын у йæ исбон паддзахадæн кæнæ/та муниципалитетæн банхъара уыцы аргъæй æмæ уыцы уавæрты, кæцыты фæнд кæны ацы исбон ауæй кæнын æртыккаг гоймагæн. Æртыккаг гоймагимæ бадзырдгонд аргъ кæнæ/та уавæртæ куы фæивой, уæд хицау хæсджын у паддзахадæн кæнæ/та муниципалитетæн ратта фыццаг нæразы​дзинады бар исбоны балхæнынæн ивд аргъ кæнæ/та уавæртæм гæсгæ.

6. Паддзахад кæнæ/та муниципалитет хæсджын у фыстæй фехъусын кæна исбоны хицауæн 10 боны æмгъуыдмæ развæлгъау æлхæды барæй спайда кæныны уынаффæйы тыххæй. Ацы æмгъуыдмæ дзуапп нæ раттын нымад æрцæудзæн уæлбар æлхæды бары спайдакæныныл нæйы зæгъын. 

7. Исбоны хицауы æмæ паддзахады кæнæ/та муниципалитеты хсæн бадзырд хъуамæ арæзт æрцæуа паддзахады кæнæ/та муниципалитеты рдыгæй дзуаппы раттынæй 5 кусгæ боны æмгъуыдмæ.

Статья 51. Зæххы хæйтты ивд
1. Зæххы хайы ивындзинады хъæугæдзинад гæнæн ис æмæ æвзæра ахæм мадзæлттæй, кæцытæ хъæуынц рæзты пъланы/ рæзты деталон пъланы реализаци кæнынæн:

а) мидæгон транспортон фæндæгты кæнæ/та инженерон-бастдзинадон хызæгты арæзтад кæнæ æформит кæнын;

б) æндæр инфраструктурон объектты арæзтад;

в) зæххы хæйтты конфигурацийы рационалон ивддзинæдтæ.

2. Зæххы хайы ивд нысан кæны, ацы статьяйы фыццаг хайы нысангонд мадзæлттæ æххæст кæнынæн æнæмæнгхъæуæг зæххы хайы хицаудзинады бартæ муниципалитеты рдыгæй райсын, æмхуызон аргъ кæмæн ис, ахæм зæххы хайы хицæндзинад хицаумæ ивгæйæ кæнæ æнææмхуызон аргъ кæмæн ис, ахæм зæххы хай ивгæйæ, афтæ-ма æмбæлон æхцайы фæрæзтæ кæнæ æндæр æхцайы фæрæзтæ дæтгæйæ. Зæххы хæйттæ ивгæйæ хъæуы зæххы хицауы разыдзинад.

3. Зæххы хæйттæ баивыны фæстиуæгæн хицауæн цы зæххы хай лæвæрд цæуы уый аргъ, фæткмæ гæсгæ хъуамæ ма уа къаддæр йæ хицæндзинады зæххы хайы аргъæй. Зæххы хайы аргъ бæрæггонд цæуы аудиторон (экспертон) хатдзæгы бындурыл. Ацы хатдзæг бацæт​тæ кæнынимæ баст хæрдзтæ, афтæ-ма зæххы хайы кадастрон картæйы/картæты хæрдзтæ дæр бафиддзæн æмбæлон муниципалитеты мэри.

4. Кæд хицæн хицаумæ лæвæрд цæуæг исбонæн йæ аргъ йæ къухы цы исбон ис, уымæй къаддæр у, уæд æмбæлон муниципалитет хъуамæ бафида хицауæн исбоны аргъты хсæн хицæндзинады æхца кæнæ/та æндæр исбоны ратгæйæ.

5. Кæд зæххы хайы ивæндзинады инициатор у сæрмагонд хицау æмæ йын лæвæрд исбоны аргъ фылдæр у муниципалитетмæ лæвæрд исбоны аргъæй, уæд муниципали​те​тæн хъуамæ бафида исбоны аргъты хсæн хицæндзинады æхцайы суммæ кæнæ/та æндæр исбоны раттынæй.

6. Зæххы хæйтты баивд гæнæн ис æххæстгонд æрцæуа горæты рæзты мадзæлттимæ баст административон æфхæрдтимæ параллелонæй уагъд административон æфхæрдты фæрцы, кæд ис ацы Кодексы 63-аг статьяйы бындурыл арæзт рæзты пъланы проект.

Статья 52. Административон кондад зæххы хæйтты ивды тыххæй 
1. Административон хъуыддæгтæ ивæн зæххы хæйтты хъæугæдзинады фæдыл гæнæн ис æмæ райдайой муниципалон æххæстгæнæн органы инициативæй кæнæ та ивды инициа​тор сæрмагонд исбоны хицауы курдиаты бындурыл.  
2. Зæххы хæйтты ивды æнæмæнгхъæуындзинады фæдыл уынаффæ рахæссы æмбæлон муниципалитеты мэриа уыцы муниципалитеты сакребулойы советы разыдзинады бын​дурыл.   
3. Бахъуыды цауы, ацы статьяйы 2-аг хайæ нысангонд уынаффæ гæнæн ис æмæ ист æрцæуа зæххы хæйтты ивды пъланы бындурыл. Ацы пъланы хъуамæ уа ивæн зæххы хæйтты фæзуат, ивæн зæххы хæйтты арæнтæ, зæххы хæйтты аргъ, ног кадастрон картæ, исбоны хицæутты æмæ æхцайы компенсацийы тыххæй информаци.

4. Зæххы хæйттæ баивыны æнæмæнгхъæуындзинады фæдыл æмбæлон уынаффæ рахæс​сыны фæстæ 2 мæйы æмгъуыдмæ муниципалитет æмæ исбоны хицауы ‘хсæн арæзт цæуы административон бадзырд зæххы хæйттæ баивыны тыххæй.

5. Горæт Тбилисы муниципалитеты хицауады инициативæйæ, зæххы хæйттæ баивыны бæсты, гæнæн ис спайда кæна Гуырдзыстоны органон закъонæй «Бынæттон хæдуынаф​фæйады Кодекс» снысангонд мулкы баивды процедурæйæ.

Статья 53. Цæрæнуæтты территориты иумæйаг пайдагæнæны инфраструктурæйы ифтонгад  
1. Горæты арæзтадон пълантæй сфидаргонд домæнты сæххæст кæнынæн цæрæнуæтты территориты иумæйаг пайдакæнынады транспортон инфраструктурæты æмæ дондзæуæн хызтæй сифтонг кæнынæн дзуапдæттæг у муниципалитет, Гуырдзыстоны закъондæт​тынадæй бæрæггонд компетенцийы фæлгæтты.

2. Зæххы хайы хицау/пайдагæнæгæн бар ис, муниципалитеты мэримæ курдиат бадæтта инициати​вæимæ, цæмæй бынæттон æхсæнадон транспорты инфраструктурæ æмæ цæ​рæн бынæтты дренажон хызæгтæ сифтонг кæной сæхи финанскæнынадæй. Муниципал​и​теты мэрийы æвæрццаг уынаффæйы цауы, цымыдисгæнæг гоймагимæ арæзт цæуы ад​ми​​нис​тративон бадзырд.

3. Горæты рæзты пъланты бындурыл бæрæггонд æнгомдзинады хынцгæйæ, цæрæн бы​нæтты иумæйаг пайдайы транспортон инфраструктурæ æмæ дренажон хызæгтæ ифтонг кæныны фадыджы барлæвæрд гоймæгтæ хæсджын сты æмбæлон хъомысджын хызæгтæ сплан кæнын æмæ уыцы пълантæ фæд-фæдыл æххæст кæнын.

Сæр VII
Горæтты арæзтады мадзæлттæ  
Статья 54. Горæты арæзтады мадзæлтты æххæст кæнын цæрæн сыхты æмæ  культурон бынты хъахъхъæнæн зонæйы
1. Цæрæн районы горæты рæзты мадзæлттæ æххæст кæнынимæ баст фарстытæ регуля​ци​гонд цæуынц ацы сæргондæй сфидаргонд фæтктæм гæсгæ.

2. Культурон бынтæ хъахъхъæныны зонæ æмæ культурон бынты цыртдзæвæны цауы, горæты рæзты мадзæлттæ æххæст кæныны тыххæй ацы сæргонды цы домæнтæ снысан кодтой, уыдонæй уæлдай æххæстгонд цæуы æмбæлон фадыджы закъондæттынадæй нысангонд домæнтæ.

Статья 55. Горæты арæзтады мадзæлтты нысан

1. Горæты рæзты мадзæлттæ хъуамæ лæггад кæной æхсæнадон интерестæн æмæ рæзты фадæттæ аразынц, бæстæйы хицæн рæтты экологион, социалон, культурон, экономикон æмæ гигиенон уавæртæ фæхуыздæр кæнгæйæ.

2. Горæты рæзты мадзæлттæ æххæст кæныны æнæмæнгхъæуындзинад бæрæггонд цæуы уæвæг рæзты деградацийы æмвæзадмæ гæсгæ, цæрджыты цæрæн æмæ куысты уавæр​тæм гæсгæ, стæй цæрæнбынæтты функционалон хъомыс фæфылдæры æмвæзадмæ гæсгæ.

 Статья 56. Горæты арæзтады мадзæлтты æххæст кæныны фæтк
1. Горæты рæзты мадзæлттæ æххæст кæныны бар ис муниципалитеты æххæстгæнæг органæн, муниципалитеты арæзт юридикон гоймагæн, кæнæ та æмбæлон барлæвæрд кæмæн ис, ахæм гоймагæн.

2. Горæты рæзты мадзалы фæлгæтты куыстытæ æххæст кæнынæн нæ хъæуы фатерты хицæутты æхсæнады кæнæ индивидуалон хæдзары хицауы разыдзинад, кæд æмæ уыдон сты чысыл реконструкцион куыстытæ (фасад ивын, æмбæрзæн цалцæг кæнын, балкъоны фидаргæнæн æмæ æнд.) æмæ бæстыхайы сæйраг параметртæ æмæ хицæн фæзуаты рæстæджы нæ ивынц сæрмагонд фæзуаты. 

3. Горæты рæзты мадзалы æххæстгæнæг гоймаджы рдыгæй горæты арæзтады  мадзалы зонæйы уæвæг бирæуæладзыгон хæдзары рæзт кæнæ/та реабилитаци æххæстгонд цæуы хæдзæртты хицæутты æхсæнады уыцы уæнгы/уæнгты разыдзинадæй, кæцыйы/кæцыты индивидуалон исбоны уæвæг фæзуат у индивидуалон исбоны иумæйаг фæзуаты æрдæгæй фылдæр, фæлæ индивидуалон хæдзары рæзт кæнæ/та реабилитаци æххæстгонд цæуы индивидуалон хæдзары хицауы разыдзинадæй. Ацы разыдзинад гæнæн ис æвдыст æрцæуа исбоны хицауы æмæ горæты арæзтады мадзалы æххæстгæнæг гоймаджы хсæн арæзт бадзырдæй.

4. Горæты рæзты мадзалы зонæйы уæвæг æнæзмæлгæ мулкы хæрзарæзтад гæнæн ис æмæ финансгонд æрцæуа Гуырдзыстоны паддзахадон бюджетæй, муниципалитеты бюджетæй, горæты рæзты мадзалы реализацигæнæг гоймаджы, æнæзмæлгæ мулкы хи​цауы кæнæ/та æртыккаг гоймаджы фæрæзтæй.

5. Кæд горæты арæзтады мадзалы фæстиуæгæн бæстыхайы иумæйаг фæзуат 5 процен​тæй кæнæ 5 процентæй фылдæр сырæзт, уæд сырæзт фæзуат изолиргонд цæуы æмæ гæнæн ис уый хæдбарæй функционирад, сырæзгæ фæзуат регистрацигонд æрцæу​дзæн æхсæнадон реестры, куыд горæты рæзты мадзал æххæстгæнæг гоймаджы кæнæ/та æнæзмæлгæ мулкы хицауы исбон, хицау цы хæрдзтæ бахардз кодта фæзуат фæфылдæр кæнынæн, уыдонмæ гæсгæ. Горæты арæзтады мадзал æххæстгæнæг гоймаджы хицæн бартæ регистрацигонд æрцæудзысты æхсæнадон реестры хæдзæртты æмбалады разы​дзинадæй кæнæ/та мулкы хицæутты разыдзинады æдде.

6. Кæд бирæуæладзыгон хæдзары фæфылдæргонд фæзуат у бæстыхайы иумæйаг фæзуа​тæй 5 процентæй къаддæр кæнæ/та фæфылдæргонд фæзуат хицæн нæу æмæ йæ бон нæу хæдбарæй функционирад, уæд фæфылдæргонд фæзуат у фатерты хицæутты ассоциа​цийы исбон, хицæн хæдзары цауы та фæфылдæргонд фæзуат у хицæн хæдзары хицауы исбон. Горæты рæзты мадзалы фæзуаты цы æнæзмæлгæ мулк ис, уый рæзын кæнгæйæ, бæстыхайы фæзуат хъуамæ уа æппынкъаддæр арæзтады размæ уæвæг бæсты​хайы фæзуаты æмвæзад, æмæ бæстыхайы аргъ хъуамæ уа арæзтады размæ уæвæг бæсты​хайы аргъæй фылдæр. Уый тыххæй горæты арæзтады мадзал æххæстгæнæг гоймаг хæс​джын у, горæты арæзтады мадзалы фæзуаты цы æнæзмæлгæ мулк ис, уый арæзтады размæ сбæрæг кæна бæстыхайы фæзуат æмæ аргъ æмæ хицаумæ бавдиса æмбæлон хатдзæг, афтæ ма горæты арæзтады мадзалы фæуды фæстæ бæстыхайы фæзуат æмæ аргъ сбæрæг кæна æмæ хицаумæ æмбæлон хатдзæг бавдиса.

7. Кæд æнæзмæлгæ мулк, кæцы ис горæты арæзтады мадзалы районы, æдзæллаг уавæры ис æмæ йæ нæ хъæуы фидар кæнын, кæцы бæлвырдгонд цæуы æмбæлон экспертон хатдзæгæй, кæцымæ гæсгæ уый уæвынад æвзæрын кæны тæссагдзинад адæймаджы æнæниздзинадæн кæнæ/та цæрæнбонæн, уæд ахæм бæстыхайы ныппырх кæнын æххæс​тгонд цæуы бæстыхайы хицауы æнæ разыдзинадæй. Ацы цауы, горæты арæзтады мадзал æххæстгæнæг гоймаг хæсджын у, бæстыхайы пырх кæныны размæ, хæдзары хицæутæн ратта æппынкъаддæр æмхуызон исбон кæнæ рæстаг æмæ æххæст компен​сацийы суммæ, кæнæ та, кæд æмæ уыцы иу бынаты арæзт æрцæуа ног бæстыхай ахæм функциимæ, уæд ног бæстыхайы ратта, уыдонæн зæронд бæстыхайы цы фæзуат уыд, уымæ гæсгæ æмхуы​зон фæзуат. Кæд æмæ ног бæстыхайы арæзтады рæстæджы бæстыхайы иумæйаг фæзуат фæфылдæр уа 5 процентæй, уæд фæфылдæргонд фæзуат уыдзæн изоляцийы æмæ йын гæнæн уыдзæн хæдбарæй функционирад, уый фæстæ фæзуат æхсæнадон реестры реги​ст​ра​цигонд æрцæудзæн, куыд горæты арæзтады мадзал æх​хæстгæнæг гоймаджы кæнæ/та æнæзмæлгæ мулкы хицауы исбон æмæ йын лæвæрд æрцæудзæн йæ хæрдзтæм гæсгæ, фæзуат фæфылдæр кæныны хæрдзтæм гæсгæ. Горæты арæзтады мадзал æххæст​гæнæг гоймаджы хицæн бартæ регистрацигонд æрцæудзысты æхсæнадон реестры хæдзæртты æмбалады кæнæ/та хицæутты разыдзинады æдде.

8. Горæты арæзтады мадзал æххæстгæнæг гоймаг бафиддзæн, ацы статьямæ гæсгæ æх​хæс​тгонд горæты арæзтады мадзалы фæстиуæгæн хицау цы зиан бавзæрста, уый.

9. Горæты арæзтады мадзал æххæстгæнæг гоймагæн бар ис райсын арæзтады барлæвæрд кæцыфæнды æнæзмæлгæ мулкæн, кæцы ис горæты арæзты мадзалы фæзуаты.

Статья 57. Горæтты арæзтады мадзалы тыххæй цымыдисгæнæг гоймагæн фехъусын кæнын

1. Горæты арæзтады мадзæлтты тыххæй информаци хъуамæ лæвæрд æрцæуа рагацау, ацы мадзалы реализацийы агъоммæ 2 къуырийы раздæр, алы цымыдисгæнæг хицауæн кæнæ æнæзмæлгæ мулкы пайдагæнæгæн. Цымыдисгæнджытæн информацион фæйнæг сæвæргæйæ, проекты фæзуатмæ хæстæг адæмæн цæстуынгæ бынаты, афтæ-ма æмбæлон муниципалитеты мэрийы официалон сайты æххуысæй, æмæ бахъæугæ цауы та дзыллон информацион фæрæзты фæрцы.

2. Кæцыфæнды цымыдисгæнæг гоймагæн дæр ис бар, Гуырдзыстоны иумæйаг админис​тра​тивон Кодексы 118-æм статьяæ сфидаргонд фæткмæ гæсгæ бавдиса йæхи цæстæнгас æмбæлон муниципалитетмæ горæты арæзтады мадзæлтты фæдыл. 

Статья 58. Цæттæгæнæн иртасæнтæ   
1. Горæты арæзтады мадзæлтты тыххæй уынаффæ рахæссыны размæ муниципалитеты æххæстгæнæн орган аразы цæттæгæнæн иртасæнтæ, кæцыты бындурыл бæрæггонд цæуынц ацы мадзæлтты реализацийы хъæугæдзинад, стæй сæ социалон, экономикон æмæ экологион æууæлтæ дæр.

2. Ацы статьяйы фыццаг хайæ нысангонд цæттæгæнæн иртасæнтæ  уагъд нæ цæуы, кæд ацы территорийыл ныридæгæн ис цæугæ периодæн æмбæлон информаци.

Статья 59. Уынаффæ горæтты арæзтады мадзæлтты тыххæй

Ацы кодексы 55-æм, 57-æм æмæ 58-æм статьятæй сфидаргонд домæнтæ æххæст кæн​гæ​йæ, æмбæлон муниципалитеты сакребуло сфидар кæны горæты арæзтады мадзæлт​ты пъланы уыцы муниципалитеты æххæстгæнæн органы бавдыстæй. Ацы пълан хъуамæ сбæлвырд кæна уæлдæр банысангонд мадзæлтты нысæнттæ æмæ æмвæзад, афтæ-ма гæнæн ис æмæ уа социалон, экономикон, экологион, культурон бынтæ хъахъхъæнын, арæзтад, инфраструктурæ æмæ æндæр ахæм аспекттæ, кæцытæ здæхт сты æнхъæлмæ​кæсинаг негативон фæстиуджытæ фæкъаддæр кæнын æмæ аиуварс кæнынæн.

Статья 60. Горæтты арæзтады мадзæлтты ареалы арæзтады барлæвæрды дæттыны рæстæгмæ арæнæвæрд
1. Горæты арæзтады архайды рæстæджы, ацы архайды сферæйы арæзтады барлæвæрдтæ дæттыны бар кæмæн ис, уыцы органæн йæ бон у æрурома арæзтады барлæвæрд дæттыны тыххæй райдайгæ административон хъуыддæгтæ, бæлвырдгонд нæразыдзи​нады бынду​рыл. Ацы арæнæвæрды æмгъуыд 12 мæйæ фылдæр ма хъуамæ уа.

2. Ацы статьяйы фыццаг хайæ нысангонд æмгъуыд гæнæн ис адарддæр уа иуылфылдæр 3 мæйы.

3. Кæд ацы статьяйы фыццаг кæнæ/та 2-аг хайы нысангонд æмгъуыды фæуды фæстæ арæзтады барлæвæрды процедурæ куынæ сног уа, уæд арæзтады барлæвæрды курдиат​дæт​тæгæн бар ис æрдома зианы бафидын.

4. Зианы бæрцад нымад цæуы уыцы финансон хæрдзтæм гæсгæ, кæцы бахардз кодта арæзтады барлæвæрды агурæг арæзтадон архайды/проектон архайды æххæсткæнгæйæ æмæ кæцы æвæрцонæй æххæст цыд æмбæлон рæзты пъланæй/рæзты деталон пъланæй.

5. Зианы бæрцад гæнæн ис сбæлвырд уа барлæвæрд административон органы æмæ арæзтады барлæвæрды курдиатдæттæджы хсæн разыдзинады бындурыл, кæнæ уыдон рды​гæй иумæйагон равзæрст хæдбар эксперты/аудиторы. Банысангонд эксперты/​ауди​то​ры хæрдзтæ фиды арæзтады барлæвæрды курдиатдæттæг.

Статья 61. Горæтты арæзтады мадзæлтты ареалы деталон пъланы бакуыст
Бахъуыды цауы, ацы Кодексы 59-æм статьямæ гæсгæ ист уынаффæйы бындурыл муни​ципалитеты æххæстгæнæг орган сифтонг кæны деталон рæзты пъланы проекты сарæзты.

Статья 62. Арæзтады деталон пъланы реализацийæн бæрнон гоймаг
Æмбæлон муниципалитет дзуапп дæтты, горæты рæзты архайды фæзуатæн арæзт деталон рæзты пъланы цы домæнтæ æвдыст цæуынц, уыдон æххæст кæнынæн.

Статья 63. Горæтты арæзтады мадзæлтты ареалы рæзты деталон пъланы бакуысты фæтк

Ацы Кодексы 61-аг статьяйы нысангонд деталон рæзты пълан саразыны цымыдис​гæнæг æхсæнадон æмæ административон органты хайадистимæ баст ахастытæ регуляцигонд цæуынц ацы Кодексы 43-аг статьяйæ сфидаргонд фæткмæ гæсгæ.

Сæр VIII
Арæзтадæн зæххы хайæ пайда кæныны æмæ йæ райрæзты регулирад  
Статья 64. Ацы сæры нысæнттæ

1. Ацы сæры нысæнттæ сты:

а) арæзтадæн зæххы хайы пайда кæнын æмæ йæ райрæзын кæнынæн бындурон уавæртæ сбæлвырд кæнын æмæ арæзтадон архайды хуыздæр практикæйы сфидар кæнынæн æн​цон​вадат скæнын;

б) æнæарæзтадон территорийыл уæвæг зæххы хайы стæмхатт фæткæй райрæзты уавæр​ты сфидар кæнын.

2. Зæххы хайы арæзтадæн пайда кæнгæйæ æмæ райрæзты рæстæджы хъахъхъæд хъуамæ цæуа  адæймаджы цæрæнбон, æнæниздзинад, æхсæнадон æдасдзинад æмæ фæткæвæрд.

Статья 65. Зæххы хайы арæзтады регулирады сæйраг бындур

1. Зæххы хайы райрæзты регуляцийы сæйраг бындур у деталон райрæзты пълан, ацы Кодексы 66-æм статьямæ гæсгæ.

2. Æндæр хъуыддæгтæ, кæцытæ нæ хауынц ацы статьяйы фыццаг хаймæ, регуляцигонд цæуынц ацы Кодексы 67-æм æмæ 68-æм статьяты æмæ сæйраг уагæвæрдтæм гæсгæ.

3. Кæд райрæзты пълан/райрæзты деталон пъланæй сфидаргонд у функцион зонæйы ивындзинад, кæцыйы бындурыл гæнæн ис хъæууон-хæдзарадон зæххы хайы нысан аивын æнæхъæууон-хæдзарадон зæххы хаймæ, уæд цымыдисгæнæг гоймагæн бар ис, бадæтта æмбæлон барлæвæрд органмæ зæххы хайы нысаниуæгон ивддзинады регист​ра​цийы тыххæй.

4. Ацы статьяйы 3-аг хайы нысангонд райрæзты пъланы/райрæзты деталон пъланы сфидар кæныны фæстиуæгæн зæххы хайы нысангонд нысан аивыны фæдыл цымыдис​гæнæг гоймаджы курдиат æмбæлон барлæвæрд органмæ уыдзæн бындур æхсæнадон реестры националон агентадæн зæххы хайы нысангонд нысан аивыны тыххæй.

Статья 66. Арæзтады деталон пъланы архайды ареалы уæвæг зæххы хай  
1. Уыцы зæххы хайыл, кæцы райрæзты деталон пъланы архайды ареалы уæвы, арæзтад барлæвæрд у ацы пъланмæ гæсгæ.   
2. Райрæзты деталон пълан у арæзтады барлæвæрды дæттыны сæйраг бындур.   
Статья 67. Арæзтады сфидаргонд системæйы уæвæг зæххы хай   
1. Уыцы зæххы хайæн, кæцы ис сфидаргонд рæзты системæйы æмæ кæцымæ нæ хауы деталон рæзты пълан, арæзтады барлæвæрд гæнæн ис лæвæрд æрцæуа æмбæлон горæты рæзты пъланы домæнтæм гæсгæ (уæвыны цауы) æмæ бындурон уагæвæрдтæм гæсгæ, кæд уый æмбæлон у уæвæг рæзты уавæримæ пайдайы хуыз, рæзты параметртæ, рæзты хуыз æмæ бæстыхæйтты æвæрд æмæ зæххы хайы æвæрд æмæ арæзтады рдгæй сых​бæсты интересты.

2. Сфидаргонд рæзты системæйы зæххы хайæ арæзтадæн спайда кæныны уавæртæ арæзт цæуы ацы Кодексы 103-аг æмæ 104-æм статьяты æмæ сæйраг уагæвæрдтæй сфидаргонд фæтктæм гæсгæ.

3. Сæрмагонд исбонады уæвæг хъæууон-хæдзарадон нысаниуæджы зæххы хайыл инди​ви​дуалон цæрæн хæдзары арæзтад барлæвæрд у функцион зонæйы/функцион дæл​зо​нæйы кæнæ/та уæвæг рæзты уавæрмæ гæсгæ. Ахæм зæххы хайыл арæзтады бар ис ацы Кодексы 68-æм статьямæ гæсгæ.

Статья 68. . Арæзтады сфидаргонд системæйы æддейæ уæвæг зæххы хай    
Зæххы хайыл, кæцы ис сфидаргонд рæзты системæйы æддейæ æмæ кæцымæ нæ хауы деталон рæзты пълан, арæзтады барлæвæрд гæнæн ис лæвæрд æрцæуа æрмæстдæр æмбæлон территорийы функцимæ гæсгæ бæрæггонд бæстыхайы арæзтадæн (цæрæн функци кæмæн ис, ахæм бæстыхайы арæзтадæй дарддæр кæнæ сæйраг уагæвæрдтæй бæрæггонд бæстыхайы арæзтадæй дарддæр), æмбæлон фæзуаты домæнтæм гæсгæ, горæты рæзты сæйраг пълан (уæвыны цауы) æмæ æндæр уагæвæрдтæ, кæд æмæ уый æхсæнадон интересты ныхмæ нæу.

Статья 69. Арæзтадон рæзты нысанæн æнæбæзгæ зæххы хайы кæнæ/та  бæстыхай-агъуысты сбæрæг кæнын 
1. Зæххы хай кæнæ/та бæстыхай, кæцы нæ æххæст кæны рæзты пъланы кæнæ/та сæйраг уагæвæрдтæ, рæзты параметртæ, зæххы хайы бæстыхæйттæ æмæ арæзтæдтæ æвæрыны фæтк, зæххы хайы фæзуаты параметртæ, кæнæ æнæарæзтадон зонæйы æмбæлон нæу арæзтадон рæзты нысанæн. Æнæбастдзинад бæрæггонд цæуы алы бæлвырд цауы дæр, арæзтады рæзты бæлвырд нысанмæ гæсгæ.

2. Цымыдисгæнæг гоймагæн бар ис бадæтта барлæвæрд органмæ курдиат, цæмæй сбæр​æг кæна зæххы хай кæнæ/та бæстыхайы бæзгæдзинад/æнæмбæлондзинад дарддæры арæ​зтады рæзты нысанæн. Барлæвæрд орган хæсджын у курдиатдæттæгæн уæлдæр баны​сангонд фарсты фæдыл информаци 5 кусгæ боны æмгъуыдмæ ратта.

3. Кæд ацы статьяйы 2-аг хайы лæвæрд информаци нæ уыд лæвæрд арæзтады тыххæй хъусынгæнинаджы тыххæй курдиат бадæттыны размæ, уæд зæххы хайы кæнæ/та бæсты​хайы æмбæлондзинад/æнææмбæлондзинад бæрæггонд цæуы арæзтады тыххæй хъусын​гæн​инаджы курдиатмæ æркæсыны этапыл кæнæ арæзтады барлæвæрд раттыны I этапыл, фæлæ ацы Кодексы 102-аг статьяйы фыццаг хайæ нысангонд цауы, рæзты дета​лон пъланмæ æркæсыны этапыл.

4. Æнæмбæлгæ зæххы хайы æмæ бæстыхайы дарддæры рæзт (ног арæзтад, реконст​ру​кци, кæцы расайы бæстыхайы параметрты ивды, адаптаци, зæххы хайы дих/зæххы хайы баиу кæнын) æххæст цæуы æнæмбæлондзинады фæкъаддæр кæныны кæнæ аиуварс кæныны уавæрæй.
5. Кæд зæххы хай кæнæ/та бæстыхай æмрæстæджы хауынц культурон бынтæ хъахъ​хъæныны зонæмæ, хъахъхъæд бынæттæм, хъæд, доны фондмæ кæнæ минералон фонды зæххы фæзуатмæ, кæнæ та йæм хауы æндæр режим, уæд дзы арæзтадæн пайда кæныны уавæртæ хъуамæ хынцгæйæ, уыцы зонæ кæнæ/та режимæн цы домæнтæ снысан кодтой, уыдон дæр хъуамæ нымад æрцæуой.

6. Культурон бынтæ хъахъхъæныны зонæйы деталон рæзты пъланы гæнæн ис æмæ æвæрд æрцæуой индивидуалон бæрæггæнæнтæ ацы статьяйы фыццаг хайы нысангонд аспекттæн.

Гуырдзыстоны 2020 азы 22 майы закъон №5967 – веб-фарс, 28.05.2020аз.
Статья 70. Арæзтадон зæххы хайы дих кæнæ/та арæзтадон зæххы хайы баиу кæнын
Уыцы арæзтадон зæххы хай дих кæныны/арæзтадон зæххы хæйттæ баиу кæныны цауы, кæцытыл ис бæстыхай кæнæ конструкци, хъуамæ æркастгонд цæуой ацы Кодексы 66-æм-69-æм æмæ 72-аг статьятæй нысангонд домæнтæ дæр.

Статья 71. Зæххы хайыл хъæугæ фæндаг æмæ сервитуты сбæрæг кæнын  
1. Æнæмæнгхъæуæг фæндаг кæнæ/та сервитут гæнæн ис æмæ арæзт æрцæуа паддзахад кæнæ/та муниципалитеты зæххы хайыл барлæвæрд органы административон-барадон акты бындурыл, кæд уый паддзахадон, æхсæнадон кæнæ сæрмагонд интерестæм гæсгæ у, уæд. Æхсæнадон регистрацийы националон агентад ацы зæххы хайыл сервитут среги​стра​ци кæндзæн уæлдæр банысангонд административон-барадон актмæ гæсгæ.

2. Хисæрмагонд исбонады уæвæг зæххы фадыгыл æнæмæнгхъæуæг фæндаг æмæ серви​тут сарæзтимæ баст ахастытæ регуляцигонд цæуынц Гуырдзыстоны æмбæстагон Кодексмæ гæсгæ.

3. Ацы статьяйы фыццаг хайы нысангонд бартæ цы фактон уавæрты бындурыл арæзт æрцыдысты, уыдон куы аиуварс уой, уæд æмбæлон административон орган сисдзæн ацы статьяйы фыццаг хайы нысангонд акт.

Статья 72. Зæххы хайы инфраструктурæйы ифтонг кæнын
1. Горæты, культурон бынтæ хъахъхъæныны зонæйæ дарддæр, зæххы хайыл ног арæзтад кæнæ/та зæххы хайыл цы бæстыхай кæнæ арæзтад ис, уый рацарæзт, кæцы фылдæр кæны бæстыхайы кæнæ арæзтады уæвæг параметртæ, бар ис æрмæстдæр уæд, кæд æмæ йæм æмбæлон æгъдауæй сифтонг кæндзысты автомобилы бацæуæн фæндагæй, се хсæн, сервитутæй пайда кæнгæйæ.

2. Культурон бынтæ хъахъхъæнæн зонæйы зæххы хæйтты инфраструктурæйæ сифтонг кæнын æххæст цæуы æмбæлон закъондæттынадæй сфидаргонд фæткмæ гæсгæ.
3. Бæстыхæйтты æмæ структурæты сифтонг кæнын электроэнергийæ, æрдзон газæй, дондзæуæнæй, канализацион æмæ дренажон хызæгтæй, коммуникацион хаххæй æмæ транспортон инфраструктурæйæ æххæст цæуы Гуырдзыстоны закъондæттынадæй сфидаргонд фæткæй.

4. Арæзтады барлæвæрд дæттыны цауы, арæзтады барлæвæрд дæттæг орган хъуамæ 10 кусгæ боны æмгъуыдмæ арвита информаци, кæцы нысангонд у ацы Кодексы 103-аг статьяйы 3-аг хайы «а» æмæ «б» дæлпунктты, электроэнергийы дистрибуцион хызæг, æрдзон газы дистрибуцион хызæг, донуадзæн хызæг (уыдон уæвыны цауы) æмæ дист​рибуцион хызæджы хицæуттæм (уыцы цауы, кæд арæзтады бардæттæг æмæ дондзæуæн хызæджы хицау æндæр æмæ æндæр гоймаг у). Ацы хай нæ хауы уыцы муниципа​литеттæм, кæцыты снысан кодтой арæзтады барлæвæрдтæ электрон формæйы дæттыны фæтк.

Статья 73. Зæххы хайы æмæ бæстыхай-агъуысты электроэнергийæ, æрдзон газæй, донæй æмæ донуадзæнæй ифтонг кæныны фæтк

Цымыдисгæнæг гоймаджы домынады цауы, зæххы фадыг æмæ бæстыхайы æмбæлон хызæджы хицау ифтонг кæнынц электрон тыхæй, æрдзон газæй, донæй æмæ канали​зацийæ Гуырдзыстоны национ энергетикæ æмæ донифтонгады регуляцион къамисы уынаффæтæй бæрæггонд фæткмæ гæсгæ, «Электроэнергийы ифтонгады æмæ хардз кæныны фæтк сфидар кæныны тыххæй», «Æрдзон газы ифтонгад æмæ хардз кæныны фæтк сфидар кæныны тыххæй» æмæ «Нуазыны доны ифтонгад æмæ хардз кæныны фæтк сфидар кæныны тыххæй».

Статья 74. Зæххы хайыл арæны зонæйы регулирад
1. Зæххы хайыл арæны зонæйы регуляцийы нысан у æххæст кæнын домæнтæ инсола​цийы, æрдзон рухсы, вентиляцийы, зынгсирвæзты æдасдзинады, эвакуацийы æмæ территорийы æрдзы тыххæй домæнты хъахъхъæд.
2. Арæнон зонæ у дыууæ хуызы:

а) æхсæнадон бацæуæн зонæ;

б) сыхагон арæны зонæ.

3. Сыхагон арæнон зонæйы хъахъхъæд нæу æнæмæнгхъæугæ, кæд æмæ рæзынады планæй кæнæ/та рæзынады деталон пъланæй, афтæ-ма Гуырдзыстоны закъондæттынады бындурыл æнæмæнгхъæугæ у кæнæ  барлæвæрд у зæххы хайы арæныл бæстыхæйтты æмæ конструкциты æвæрын.

4. Арæны зонæты регулирад æххæст цæуысты сæйраг уагæвæрдтæй. Сæйраг уагæвæ​рдтæ хъуамæ уой:

а) арæны зонæты ахастдзинæдтæ кæрæдзимæ æмæ бæстыхæйтты хсæн дæрддзæфы хыгъд​лæ​вæрды фæтк; нымайыны уагæвæрдтæ;

б) арæны зонæйы тыххæй бæстыхæйтты æмæ арæзтæдты параметртæ (уыцы нымæцы бæрзæнды) сбæрæг кæныны фæтк;

в) арæны зонæйы бæстыхæйтты æмæ арæзтæдты хæйтты баввахс кæныны фæтк;

г) æххуысгæнæг бæстыхæйттæ æмæ арæзтæдтæ арæны зонæйы æвæрыны фæтк.

Статья 75. Зæххы хайыл донуадзæн æнæмæнгхъæуæг бынæтты бахъахъхъæнын

1. Арæзтады барлæвæрд дæтгæйæ, муниципалитет хæсджын у снысан кæна ахæм дом​æн​тæ, кæцытæ ифтонг кæнынц зæххы хайыл доныуадзынæн æнæмæнгхъæуæг сæрибар фæзуæтты бахъахъхъæнын, зайæгойты минималон коэффициентæй нысангонд фæзуат хынцгæйæ.

2. Зæххы хайы цъæхгæнæны коэффициент бæрæг кæны зæххы хайы территорийы мини​ма​лон хай, кæцы хъуамæ ма хъуамæ уа æмбæрзт кæнæ æмбæрзт ма хъуамæ уа дон​нæуадзæг æрмæгæй, кæцыйы быны ма хъуамæ уа бæстыхай кæнæ арæзтад кæнæ/та уый хæйттæ æмæ кæцы нысангонд у донуадзæн æмæ цъæхгæнæнæн.

3. Ацы статьяйы фыццаг хайы нысангонд гом фæзуæттæ хъахъхъæнын ма нысан кæны зæххы уæлцъар афтæ æвæрын, цæмæй зæххæн йæ бон уа дон ауадзын (донуадзæн).

Статья 76. Зæххы хайыл автолæууæн бынаты ифтонгад
Зæххы хайыл лæууæн бынæттæ æвæрыны фарстатæ регуляцигонд цæуынц сæйраг уагæвæрдтæм гæсгæ. Стæмхатт цаутæ кæнæ/та уæлæмхас уавæртæ бæрæггонд цæуынц æмбæлон муниципалитеты сакребулойы барадон актæй.

Статья 77. Зæххы хайы æмбонды иумæйаг фæтк

1. Зæххы фадыг хъуамæ уа æмбондгонд (арæзтады фæзуаты рæстæгмæ æмбондæй дард​дæр), цæмæй ифтонггонд æрцæуа рухсытæй, вентиляцийæ, цæрæнуаты æддаг бакасты эстетикæйы бахъахъхъæдæй æмæ æндæр æхсæнадон интересты хъахъхъæд.

2. Сæйраг уагæвæрдтæй сфидаргонд зæххы хайы æмбонд кæныны уавæртæ ацы статьяйы фыццаг хайы нысангонд принциптæн хъуамæ бындуриуæг кæной. 

Сæр IX
Сæйраг домæнтæ бæстыхай-агъуысты тыххæй  
Статья 78. Бæстыхай-агъуысты тыххæй сæйраг домæнтимæ баст техникон регламенттæ æмæ стандарттæ  
1. Бæстыхæйттæ æмæ арæзтæдтæм бындурон домæнтæ бæлвырд цæуынц ацы Кодексæй, техникон регламенттæй æмæ стандарттæй.

2. Ацы сæргондæй сфидаргонд домæнтимæ баст æмбæлон техникон регуляцитæ бакус​гæ​йæ, Гуырдзыстоны хицауад æркастгонд хъуамæ уой, бæстыхæйтты æмæ констр​ук​ци​ты проекткæныны, арæзтады æмæ эксплуатацийы тыххæй Европæйы стан​дар​тизацийы комитеты (CEN) рдыгæй арæзт европæйаг стандарттæ – еврокодтæ, фæлæ бахъуыды цауы, афтæ-ма æндæр æхсæнадæмон арæзтадон регуляцитæ æмæ стандарттæ.

3. Ацы статьяйы нысангонд регламентты æмæ стандартты бакусыны рæстæджы хъуамæ нымад цæуа хуыздæр æхсæнадæмон практикæтæ дæр.

4. Культурон бынтæ цыртдзæвæны цауы ацы статьяйæ нысангонд регламентты æмæ стандартты аразгæйæ хъуамæ нымад æрцæуой, æмбæлон фадыджы закъондæттынадæй цы домæнтæ снысан кодтой, уыдон дæр.

Статья 79. Иумæйаг домæнтæ бæстыхай-агъуысты тыххæй  
1. Бæстыхай кæнæ арæзтад эксплуатацийы рæстæджы хъуамæ æххæст кæна арæзтадон документы нысангонд функци (кæд ахæм документ ис), афтæ-ма адæймаджы æнæниз​дзинад хъахъхъæныны, алфæмблайы æдасдзинады, æдасдзинады æмæ хæрзвадаты домæнтæ.

2. Бæстыхай кæнæ арæзтад хъуамæ уа афтæ проектгонд æмæ арæзт, цæмæй йын уа максималон фидардзинад.

3. 2019 азы 3-æм июнмæ арæзт бæстыхæйттæ æмæ арæзтæдтæ реконструкци кæнгæйæ максималонæй хъуамæ уой æххæстгонд ацы сæргондæй сфидаргонд домæнтæ.

Статья 80. Бæстыхай-агъуысты архитектурон параметрты æмæ эстетикон миниуæгты регулирад
1. Бæстыхайы архитектурон параметртæ æмæ эстетикон миниуджытæ бæрæггонд цæ​уынц горæты рæзты пълан кæнæ/та муниципалитеты сакребулойы барадон актæй, кæцыйы нысан у бæрзонд эстетикон аргъ кæмæн ис, ахæм рæзт æмæ царды хæрзхъæд фæхуыздæр кæнын.

2. Бæстыхайы архитектурон параметртæ æмæ эстетикон миниуджытæ гæнæн ис сбæрæг кæнын куыд муниципалитеты æппæт территорийæн, афтæ уый хæйттæн дæр.

3. Ацы статьяйы фыццаг хайæ нысангонд параметртæ æмæ миниуджытæ æнæххæст кæнын гæнæн ис æмæ уа бындур арæзтады барлæвæрд раттыныл нæйы зæгъынæн, кæд æмæ уыцы параметртæ æмæ миниуджытæ бæрæггонд æрцыдысты арæзтады барлæ​вæрды тыххæй барлæвæрды курдиат бадæттыны размæ.

4. Муниципалитеты сакребулойы уынаффæйæ кæнæ/та бæрæг бæстыхай кæнæ арæзтады тыххæй, кæцытæн ис бæрзонд горæтон аргъ кæнæ/та йæ архитектурон æмæ эстетикон аскъуыддзаг кæмæн у стыр æхсæнадон цымыдисдзинад, хъуамæ æвзæрст æрцæуа гом конкурсы фæткæй ног арæзтадæн кæнæ бæстыхайы кæнæ арæзтады егъау реконструкц​ийæн архитектурон эскиз/архитектурон проект.

5. Кæд гом конкурс расидт æрцæуа архитектурон эскиз/архитектурон проектæн ног арæзтадæн кæнæ бæстыхайы кæнæ арæзтады бындурон реконструкцийæн, уæд конкур​сы разамонæгæн йæ бон у ног кæнæ/та деталон домæнтæ сфидар кæна ацы статьяйы фыццаг хайы нысангонд параметртæ æмæ миниуæгæн.

6. Гом конкурсы фæткæй æвзæрст (уæлахиздзау) проект у арæзтады барлæвæрд раттыны тыххæй уæлæмхас уынаффæ. Арæзтады барлæвæрд дæттыны кæнæ/та арæзтадон куыстытæ æххæст кæныны рæстæджы ацы проектмæ гæнæн ис æрмæстдæр чысыл ивд​дзинæдтæ бахæссын.

7. Ацы статьяйы банысангонд конкурсы ауадзыны фæтк бæлвырдгонд цæуы Гуырдзыс​тоны хицауады барадон актæй.

8. Бæстыхайы эстетикон фарс ма хъуамæ уаныхмæвæрд сфидаргонд, ахадгæ рæзты уаг​æвæрдтæн æмæ æмрæстæджы хъуамæ дзуапп дæтта нырыккон домæнтæн. Бæрзонд горæтон аргъ æмæ æмбæлон эстетикон параметртæ кæмæн ис, уыцы фæзуæттæ регуля​цигонд цæуынц муниципалитеты сакребулойы барадон акты бындурыл.

9. (Ист у – 20.12.2019, №5693).

10. (Ист у – 20.12.2019, №5693).

Статья 81. Бæстыхай-агъуысты конструкцион фидардзинад æмæ æууæнкдзинад

Бæстыхай афтæ хъуамæ уа проектгонд æмæ арæзт, цæмæй йæ эксплуатацийы  периоды арæнон хыгълæвæрдон уаргъы рæстæджы:

а) арæзтады хицæн хæйттæ, уыдон баиукæныны бынæттæ, бæстыхайы бындур ма хъуа​мæ банкъара хæлынад æмæ хъахъхъæна фидардзинад;

б) бæстыхай кæнæ агъуыст хъуамæ хъахъхъæна стабилондзинад/баланс, фæлæ уый дефор​маци ма хъуамæ уа барлæвæрд арæнæй фылдæр;

в) бæстыхайы уæзласæн конструкцитæ æмæ инженерон системæтæ хъуамæ уой æу​уæн​кджын æмæ дзуапп дæттой æмбæлон техникон регламентæй сфидаргонд домæнтæн йæ куысты дæргъы, уæлдайдæр та сейсмикон æндæвдады рæстæджы.

Статья 82. Зынгсирвæзты æдасдзинады хъахъхъæнынад

Бæстыхай кæнæ агъуыст хъуамæ уа проектгонд æмæ арæзт Гуырдзыстоны закъондæт​тынадæй сфидаргонд фæткæй афтæ, цæмæй зынгсирвæзты цауы:

а) бæстыхай кæнæ арæзтад хъуамæ хъахъхъæна йæ фидардзинад æмæ æнæфæцудгæ​дзинад;

б) зынг кæнæ/та фæздæджы ахæлиу бæстыхайы иу хайæ иннæ рæттæм хъуамæ уа минималон;

в) зынгсирвæзты ахæлиу сыхаг бæстыхæйттæм минималон хъуамæ уа;

г) хъуамæ гæнæн уа адæмы æдасон эвакуаци, афтæ-ма зынгхуыссынгæнæн къордты рдыгæй зынгсирвæзты ахуыссын кæнын, адæмы æмæ мулк фервæзын кæнын.

Статья 83. Гигиенæ, æнæниздзинад æмæ æрдзхъахъхъæнынад
Бæстыхай афтæ хъуамæ уа проектгонд æмæ арæзт, цæмæй йæ эксплуатацийы рæстæджы хъахъхъæд цæуой бæстыхайы инсоляцийы тыххæй домæнтæ (уæвыны цауы) æмæ бæстыхайы цæрджыты, сыхæгты æмæ кусджыты интерестæ, цæмæй ифтонг уа сæ æнæниздзинад хъахъхъæнынад æмæ æрдзон рухс.

Статья 84. Бæстыхай-агъуысты эксплуатацийы периоды æдасдзинады хъахъхъæд
1. Бæстыхай кæнæ агъуыст хъуамæ уа афтæ проектгонд æмæ арæзт, цæмæй йæ куысты рæстæджы адæймаджы цард æмæ æнæниздзинадæн тæссаг ма уа. Уæлдай хъусдард здахын хъæуы электрон телтæ бахъыгдарынмæ, арæзтадон æрмæджытæ æмæ продук​цийы хауæнтæм, сæмбæлдтытæм, срæмыгъдтæм, ныккæндтæм æмæ æндæр фарстатæм.

2. Æмбæстагон æдасдзинады инженерон-техникон мадзæлттæ дæр хъуамæ ист цæуой бæстыхæйттæ æмæ агъуыстыты проект æмæ арæзтады рæстæджы, кæцыты нысан у цæрджыты уæлвæткон уавæртæй бахъахъхъæнын, æнхъæлмæкæсинаг зиæнттæ æмæ пырхдзинæдтæ фæкъаддæр кæнын, ирвæзынгæнæн æмæ æндæр уæлвæткон операцитæ æнцондæр кæнынæн хъæугæ уавæртæ аразын.

Статья 85. Цыбыр фадæтты уæвæг гоймæгтæн бæстыхай-агъуысты æмæ æхсæнадон тыгъдады пайдакæныны фадаты  ифтонгад   
1. Бæстыхæйттæ (индивидуалон цæрæнуæттæй дарддæр) афтæ хъуамæ проектгонд æмæ арæзт уой, цæмæй æххæст кæной уыцы уавæртæ, кæцытæ ис цыбыр фадæтты уæвæг гоймæгтæн  Гуырдзыстоны закъондæттынадæй.

2. Ацы статьяйы фыццаг хайы нысангонд домæн хауы, уыцы иу хайы бæрæггонд бæстыхай æмæ конструкцийæн цы зæххы хай рахицæн кодтой, уымæ дæр, стæй æхсæнадон фæзуатмæ дæр (парк, цæхæрадон, бульвар, сквер, уынг, тротуар æмæ æнд.).

Статья 86. Уынæрæй хъахъхъæныны ифтонгад   
Бæстыхай хъуамæ проектгонд æмæ арæзт уа афтæ, цæмæй хъæлæсы изоляцийы стан​дарт​тæ (уæвыны цауы) æххæстгонд цæуой æмæ Гуырдзыстоны архайæг уынæры нор​мæ​тæм гæсгæ, йæ пайдагæнджытæ кæнæ/та уымæ æввахс цæрæг адæймæгтæн исбонæй нысангонды тыххæй пайда кæнын, афтæ ма æмбæлон уавæртæ сæ улæфт æмæ куысты тыххæй ифтонг цæуой.

Статья 87. Бæстыхайы энергоэффектонад

Бæстыхайы максималон энергийы эффективондзинад хъуамæ уа ифтонггонд йæ рæз​ты рационалон нывæзтæй, горизонты фæрсты тыххæй раст ориентацигондæй, хъарм​гæ​нæн конструкциты æмæ параметрты равзæрстæй хъармгæнæн инженерон нымадмæ гæсгæ, æмбæрзæн конструкциты æмбæлон хъармдæттæг, хурæй хъахъхъæ​нæн эле​мент​тæ хынцгæйæ инсоляцийы нымадæй, хъармгæнæн, уæлдæфы кондиционер, вентиляци æмæ æндæр ахæмтæй пайда кæнын энерги æфтиаггæнæг кусæнгæрзтæ.

Статья 88. Бæстыхай-агъуысты сноггæнæн энергийы пайда кæнын

1. Бæстыхæйттæ проект кæныны æмæ аразыны рæстæджы хъуамæ нымад æрцæуа сног​гæнæн энергийæ пайда кæныны фадат.

2. Бæстыхæйтты сноггæнæн энергийæ пайда кæнынæн гæнæн ис æмæ уа ахæм техникон фæрæзтæ:

а) хуры энергийæ пассивонæй пайда кæнын;

б) хуры энергийæ активонæй пайда кæнын (хурæй дон хъармгæнæнтæ, хъарм доны иумæйаг системæтæ, хуры фотоэлектрон элементтæ);

в) дымгæйы энергийæ пайда кæнын;

г) геотермалон хъармгæнæн/уазалгæнæн æмæ тæвд донифтонгады системæтæ;

д) æндæр системæтæ, кæцытæ дæттынц фадат сноггæнæн энергийæ эффективонæй пайда кæнынæн.

Сæр X
 Сæйраг домæнтæ арæзтадон æрмæджы хæрзхъæды тыххæй  
Статья 89. Домæнтæ арæзтадон æрмæджы тыххæй 
1. Арæзтадон æрмæгæй, раст куы пайда кæной æмæ йæ хъахъхъæныны æмгъуыдмæ, уæд хъуамæ ма хæссой тæссагдзинад адæймаджы æдасдзинад æмæ æнæниздзинадæн.

2. Арæзтадон æрмæджытæм бындурон домæнтæ фидаргонд цæуынц техникон регла​ментæй. Йæ аразгæйæ хъуамæ нымад æрцæуой ацы сæргонды нысангонд домæнтæ, стæй арæзтадон кълæсты бæлвырдгæнæг миниуджытæ.

3. Арæзтадон æрмæджыты равæрд базары æххæст цæуы Гуырдзыстоны закъондæт​тынадмæ гæсгæ.

Статья 90. Арæзтадон æрмæджы æмбæлон аргълæвæрд   
Арæзтадон æрмæгæн йæ æмбæлондзинады аргълæвæрд æххæстгонд цæуы продук​цийы æдасдзинад æмæ сæрибар змæлды Кодексы VIII сæргондмæ гæсгæ.

Статья 91. Информаци арæзтадон æрмæджы хæрзхъæды тыххæй  
Арæзтадон æрмæджыты хæрзхъæддзинады тыххæй фæлхасгæнджытæн информаци дæттыны куыст цæуы продукцийы æдасдзинад æмæ сæрибар змæлды Кодексы 12-æм статьямæ гæсгæ.

Сæр XI
Арæзтады барлæвæрд дæттыны уавæртæ æмæ бындур

Статья 92. Арæзтадæн нысангонд функцион дæлзонæйы бæстыхай-агъуысты æвæрд 

1. Арæзтадæн нысангонд функционалон дæлзонæйы бар ис бæстыхæйттæ æмæ агъуыс​тытæ аразынæн, кæцытæ æмбæлынц ацы дæлзонæйы барлæвæрд пайда кæныны хуызы.

2. Бæстыхайы кæнæ агъуыстыты арæзтад, кæцы æмбæлы бындурон уагæвæрдтæм гæсгæ функционалон дæлзонæйы барлæвæрд пайда кæныны хуызмæ гæсгæ, бар нæй, кæд æмæ ацы бæстыхайы кæнæ агъуысты бынат, йæ ас æмæ йæ функционалон нысан ныхмæлæуд сты ацы дæлзонæйы спецификæтæн кæнæ/та сыхбæсты интерестæ хъахъхъæныны принципæн.

3. Зæххы хайы рæзты кæнæ/та зæххы хайы рæзты интенсивондзинады максималон коэффициентæй фылдæргæнæн ис æрмæстдæр ацы Кодексы 41-аг статьяйы 5-æм хайы нысангонд цауты.

4. Ацы Кодексы 66-æм-69-æм статьятæй цы домæнтæ фидаргонд ис, уыдон нæ архайынц инфраструктурон проект æххæст кæнгæйæ. Ацы цауы, арæзтады барлæвæрды процессы хъуамæ уа ифтонггонд æмбæлон муниципалитеты хайадист æмæ хъуамæ нымадмæ ист æрцæуой ацы муниципалитеты территорион пъланкæнынад æмæ горæты арæзтады пълантæ (уæвыны цауы) интересты хатдзæгы принципмæ гæсгæ.

Статья 93. Бæстыхай-агъуысты арæзтады реализацийы барадон бындуртæ
1. Бæстыхайы кæнæ конструкцийы арæзтады барадон бындур у арæзтады тыххæй хъусынгæнинаг кæнæ арæзтады барлæвæрд, ацы статьяйы 3-аг æмæ 6-æм хайы нысангонд цаутæй дарддæр.

2. Арæзтады тыххæй хъусынгæнинаг кæнæ арæзтадон барлæвæрд райсыны хæс кæмæн нæй, ахæм арæзтадон куыстытæ æххæст кæнгæйæ, хъуамæ æххæст цæуой æмбæлон закъондæттынадæй нысангонд домæнтæ.

3. Бæстыхайы кæнæ структурæйы кæнæ/та арæзтады документацийы чысыл ивддзи​нæдтæ бахæссынæн, Гуырдзыстоны закъондæттынадмæ гæсгæ, нæ хъæуы арæзтады хъу​сын​гæнинаг кæнæ арæзтады барлæвæрд. Гуырдзыстоны закъондæттынадæй бæрæг​гонд бæстыхайы кæнæ структурæйы кæнæ/та арæзтадон документацимæ ивæндзинæдтæ бахæссын, кæцытæ чысыл ивæндзинæдтæй барлæвæрд арæнтæй фылдæр сты, хъæуы ацы статьяйы нысангонд барадон бындуртæ райсын. Чысыл ивæндзинады ахастытæ æмæ параметртæ, кæцыты æххæст кæнынæн нæ хъæуы арæзтады барлæвæрд кæнæ арæзтадон хъусынгæнинаг, Гуырдзыстоны хицауады уынаффæйæ хъуамæ æрцæуа бæлвырдгонд.

4. Арæзтад, кæцыйæн хъæуы хъусынгæнинаг, фæлæ æнæ уымæй райдыдта, нымад цæуы æнæбарлæвæрдон арæзтадыл. Арæзтад, кæцы æххæстгонд цæуы арæзтады тыххæй хъу​сын​гæнинаджы хæлдæй æмæ хъусынгæнинаджы хæсæн нысангонд къласы бæстыхайы кæнæ арæзтады миниуæгæй ахизгæйæ, нымад цæуы æнæбарлæвæрдон арæзтадыл.

5. Æгæрон æнæмæнгдзинады цауты (æрдзон, техногенон кæнæ/та æндæр форс-мажорон ситуацийы), барлæвæрд паддзахадон кæнæ муниципалитеты органæн йæ бон у æххæст кæна арæзтадон мадзæлттæ арæзтады барлæвæрды райсыны размæ. Уыцы цауы нысан​гонд орган арæзтадон мадзæлттæ æххæст кæныны рæстæджы, кæнæ та йæ фæуды фæстæ арæзтады барлæвæрд дæттæг административон органмæ бахаты бæлвырдгæнæн куыр​диатæй арæзтадон барлæвæрд раттыны тыххæй. Арæзтады барлæвæрды раттыны фæ​хуы​мæтæгдæргонд процедурæты фарст Гуырдзыстоны хицауады уынаффæйæ у регуляцигонд.

6. Арæзтадмæ æхсæнадон цæстдард чи æххæст кæны, уыцы административон органы амынды/хæслæвæрдмæ гæсгæ кæнæ арæзтады фæткхалæн сраст кæныны тыххæй тæрхон​​доны уынаффæмæ гæсгæ æххæстгонд куыстытæн нæ хъæуы арæзтады тыххæй хъусын​гæнинаг кæнæ арæзтады барлæвæрд. Уыцы цауы æххæст кæнын хъæуы, техни​кон регламенттæй цы домæнтæ сфидар кодтой, уыдон.

7. Сæрибар индустрион, экономикон æмæ туристон зонæты фæхуымæтæгдæргонд процедурæмæ гæсгæ арæзтады барлæвæрды фарст регуляцигонд цæуы Гуырдзыстоны хицауады уынаффæйæ.

Статья 94. Арæзтады хъусынгæнинаг кæнæ арæзтады барлæвæрды райсыны хæсы тыххæй дæлбариуæг бæстыхай-агъуысты арæзтад

1. I къласы бæстыхай кæнæ агъуысты арæзтад, ацы Кодексæй нысангонд цауы йеддæмæ, хъуамæ уа арæзтады тыххæй хуымæтæг хъусынгæнинаг.

2. II-IV къласы бæстыхæйтты арæзтад, ацы Кодексы нысангонд цаутæй дарддæр, æнæмæнгхъæуæг у арæзтады барлæвæрд райсыны хæс.

 3. Муниципалитеты административон арæнты кæнæ йæ хайы II къласы бæстыхай кæнæ агъуысты арæзтадæн уыцы муниципалитеты сакребулойæн бар ис, сфидар кæна арæзтады барлæвæрд райсыны хæсы бæсты деталон арæзтады тыххæй хъусынгæнинаг раттыны хæс.

4. Муниципалитеты административон арæнты кæнæ йæ хайы I къласы бæстыхай кæнæ агъуысты арæзтады тыххæй уыцы муниципалитеты сакребулойæн бар ис, сфидар кæна хæс райсын деталон арæзтадон хъусынгæнинаг кæнæ арæзтадон барлæвæрд райсыны хæс хуымæтæг арæзтадон хъусынгæнинаг дæттыны бæсты.

Статья 95. Арæзтады хъусынгæнинагы иумæйаг фæтк

1. Хуымæтæг арæзтадон хъусынгæнинаг æмæ деталон арæзтадон хъусынгæнинагимæ баст документты номхыгъд, йæ мидис æмæ арæзтадон бадзырды архайды фæтк Гуыр​дзыс​тоны хицауады уынаффæйæ бæлвырд цæуы.

2. Кæд арæзтады хъусынгæнинаджы нысангонд арæзтад нæ æххæст кæны Гуырдзыс​тоны закъондæттынадæй снысангонд домæнтæ, уæд æмбæлон административон орган хæсджын у æппæрццаг уынаффæ рахæсса.

3. Арæзтады тыххæй хъусынгæнинагæн нысангонд æмгъуыдмæ дзуапп куы нæ раттой, уæд курдиатдæттæгæн бар ис арæзтады тыххæй хъусынгæнинаджы нысангонд арæзтад райдайынæн. Сфидаргонд æмгъуыд куы фæуа, уæд арæзтады барлæвæрды куырдиатмæ гæсгæ, æмбæлон административон орган хæсджын у куырдиатæй 3 кусгæ боны æмгъ​уыд​мæ ратта фыст разыдзинад.

4. Ацы статьяйы 3-аг хайы нысангонд цауы, арæзтады тыххæй хъусынгæнинаджы нысангонд арæзтад хъуамæ æххæстгонд æрцæуа бавдыст документаци æмæ æмбæлон техникон регламенттæм гæсгæ. Бавдыст документаци хъуамæ æххæст кæна Гуырдзыс​тоны закъондæттынад.

5. Арæзтады барлæвæрды курдиатдæттæгæн ис бар æрдомын арæзтады барлæвæрд хуымæтæг арæзтадон хъусынгæнинаджы кæнæ деталон арæзтадон хъусынгæнинаджы бæсты. Ацы цауы арæзтадон барлæвæрды курдиатдæттæг хæсджын у æмбæлон админ​и​с​т​ративон органмæ бавдиса ацы Кодексы 106-æм статьяйы фыццаг хайы нысангонд документаци.

6. Арæзтады тыххæй хъусынгæнинаджы æххæстгæнæн æмгъуыд у 1 аз ацы хъусын​гæнинаг бавдыстæй.

Статья 96. Бæстыхай-агъуысты кълæстæ

1. Бæстыхæйттæ дихгонд цæуынц 5 къласыл адæймаджы æнæниздзинад хъахъхъæныны, æрдз хъахъхъæныны, афтæ ма арæзтады бардæттæг гæххæттытæ дæттыны æмæ эксплуа​тацимæ раттыны цæстæнгасæй:

а) I къласы бæстыхай – ахæм бæстыхай, кæцыйæн ис хæрзчысыл нысаниуæгон рискъ;

б) II къласы бæстыхай – бæстыхай, кæцыйæн ис ныллæг рискъ;

в) III къласы бæстыхай – бæстыхай, кæцыйæн ис астæуккаг рискъ;

г) IV къласы бæстыхай – бæстыхай, кæцыйæн ис бæрзонд рискъ;

д) V къласы бæстыхай – бæстыхай, кæцыйæн ис фылдæр техникон тасы рискъ.  
2. Бæстыхайы кæнæ арæзтады классификаци бындуриуæг кæны арæзт кæнæ ныппыр​х​гонд бæстыхайы кæнæ арæзтады функционалон нысан æмæ параметртыл.

3. Реконструкцийы рæстæджы, кæд æмæ бæстыхайы кълас фылдæр кæны кæнæ къаддæр кæны, уæд бæстыхай æвæрд цæуы къласмæ æмæ барлæвæрды документацийы нысан​гонд кæронбæттæн миниуæг æмæ параметртæм гæсгæ.

4. Кæд бæстыхайæн кæнæ бæстыхæйтты æмбырдæн ис æндæр æмæ æндæр къласы бæрæг​гонд миниуæгтæ æмæ параметртæ, уæд ацы бæстыхайы кæнæ бæстыхæйтты æмбырд​гонды къласы тыххæй æмбæлонад æххæстгонд цæуы алкæмæй бæрзонддæр миниуджыты æмæ параметртæм гæсгæ.

5. Ацы статьяйы 4-æм хайы нысæнттæн бæстыхæйттæ æмæ арæзтæдты æмбырдгонд нысан кæны ахæм бæстыхæйттæ æмæ арæзтæдтæ, кæцыты арæзтадæн барлæвæрды уавæртæ бæрæггонд цæуынц арæзтады барлæвæрды иунæг актæй.

6. Бæстыхайы кълæсты æмæ арæзтады хуызты бæлвырдгæнæг миниуджытæ бæрæггонд цæуынц Гуырдзыстоны хицауады уынаффæйæ.

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Статья 97. Арæзтады барлæвæрды агурæг æмæ арæзтады барлæвæрды хицау

1. Арæзтады барлæвæрды агурæг у гоймаг, кæцы фæнд кæны I-IV къласы бæстыхай саразын æмæ йæ фæнды арæзтады тыххæй хъусынгæнинаг бавдисын кæнæ арæзтады барлæвæрд райсын.

2. Арæзтады барлæвæрды хицау у гоймаг, кæцыйæн ис I-IV къласы бæстыхайы сара​зыны бар. Арæзтадон барлæвæрды хицæуттæ куы фæивой, уæд уый фæдыл информаци лæвæрд цæудзæн арæзтады барлæвæрд чи дæтты, уыцы административон органмæ. Уыцы цауы арæзтады барлæвæрдмæ хаст æрцæудзæн æмбæлон ивддзинад.

3. Арæзтады барлæвæрды фæстаг этапыл арæзтады барлæвæрды курдиатдæттæг/​арæзтады барлæвæрды хицау гæнæн ис уа зæххы хайы хицау, пайдагæнæг кæнæ барлæ​вæрд гоймаг, кæнæ бæстыхайы кæнæ арæзтады, кæцытæ сты кæнæ арæзт цæудзысты, кæнæ йæ хай, кæцыйæн ис интерес объекты арæзтады рæзты.

4. Кæд арæзтад спълангонд цæуы æндæр гоймаджы сæрмагонд исбонады кæнæ иумæйаг исбонады уæвæг зæххы хайыл кæнæ  бæстыхайы, уæд арæзтады барлæвæрды агурæг уæлæмхасæй хъуамæ бавдиса æмбæлон исбоны хицауы/æмисбоны хицауы разыдзинад.

5. Æхсæнадон тыгъдады спълангонд арæзтады цауы, арæзтады барлæвæрды агурæг гæнæн ис æмæ уа цымыдисгæнæг гоймаг, кæд уымæн ис æхсæнадон тыгъдады спълан​кæныны/бардзырды бары уæвæг административон органы разыдзинад арæзтады сæх​хæст кæныныл.  
6. Бæстыхæйттæ æмæ арæзтæдтæ (паддзахадон нысаниуæг кæмæн ис, ахæм бæсты​хæйт​тæ æмæ арæзтæдтæй дарддæр) нæй бар уынгыл, фæзуаты, хидыл, тротуарыл, туннелы, кæнæ зæххы хæйтты хсæн рацæуæны, фæлæ паркы, цæхæрадоны, фæзуаты æмæ æндæр, æнгæс тыгъдады æнæруадзгæ у ахæм бæстыхæйтты арæзтад кæцыйæн нæй иумæйаг пайдайы æхсæнадон кæнæ паддзахадон нысаниуæг. 

7. Кæцыфæнды цымыдисгæнæг гоймагæн дæр йæ бон у курдиат бадæттын арæзтады барлæвæрды тыххæй зæххы хайæ арæзтадæн спайда кæныны уавæртæ сбæрæг кæныны кæнæ архитектурон проект сфидар кæныны фæдыл. Зæххы хайæн архитектурон проекты тыххæй бадзырд нæ аиуварс кæны уыцы иу зæххы хайæн æндæр архитектурон проекты тыххæй бадзырд. Зæххы фадыгæй арæзтадæн спайда кæныны уавæртæ сбæлвырд кæ​ныны æмæ архитектурон проекты фæдыл сразыдзинады фарстатæ регуляцигонд цæуынц Гуырдзыстоны хицауады барадон актæй.

8. Арæзтадон барлæвæрды курдиатдæттæг хæсджын у, арæзтады архайды баст æмбæлон квалификаци кæмæн ис, ахæм адæймагæн бæстыхайы кæнæ конструкцийы проект бахæс кæна, кæд Гуырдзыстоны закъондæттынад бæлвырдæй у бæрæггонд ахæм квалифик​ац​и​йы критеритæ.

9. Арæзтады барлæвæрды хицау хæсджын у бæстыхайы арæзтады æххæст кæнын сфтонг кæна арæзтадон архайды хайадисæг æмбæлон квалификацийы уæвæг гоймаджы рдыгæй, кæд Гуырдзыстоны закъондæттынадæй бæлвырдæй у бæрæггонд ахæм квалификацийы критеритæ.

Статья 98. Барлæвæрдон документацийы бацæттæ кæныны бары уæвæг гоймаг  
1. Алы гоймагæн дæр ис бар бацæттæ кæна документаци, кæцы баст у I къласы бæсты​хайы арæзтады тыххæй хъусынгæнинагмæ. Ацы гоймаг хæсджын у, цæмæй арæз​тады хъусынгæнинагимæ æвæрд документаци арæзт уа Гуырдзыстоны закъондæт​тынады до​мæн​тæм гæсгæ.

2. Архитектор æмæ конструкцион инженерæн ис бар саразын архитектурон эскиз/​архитектурон проект, конструкцион кæнæ/та технологон схемæ кæнæ/та йæ хай II, III, IV къласы бæстыхайæн.

3. Барлæвæрды документаци бацæттæ кæныны барлæвæрды уæвæг гоймаг дзуапдæттæг у  йæхи бацæттæгонд документы техникон регламенттимæ æмбæлонадыл.   
4. Архитектурон æмæ конструкцион проекттыл авторон бартимæ æмæ æнгæс бартимæ баст ахастытæ регуляцигонд цæуы Гуырдзыстоны закъондæттынадмæ гæсгæ.

Статья 99. Барлæвæрдон документацийы экспертон аргълæвæрды ауадзæг барлæвæрд гоймаг   
1. Барлæвæрды документацийы экспертон аргълæвæрд аккредитацигонд инспекцион орган кæнæ/та сертифициргонд эксперт Гуырдзыстоны закъондæттынадæй нысангонд цауты æмæ снысангонд процедурæмæ гæсгæ æххæст кæны.

2. Аккредитацигонд инспектирады орган, сертифициргонд эксперт у æмбæлон фæдзæхстад кæмæн ис, ахæм гоймаг, кæцыйы компетенци сбæлвырд кодта æмбæлон барлæвæрд орган.

3. Аккредитацигонд инспектирады орган кæнæ/та сертифициргонд эксперт ратдзæн æмбæлон экспертон хатдзæг, фæлæ бахъуыды цауы – рекомендацийы, кæцы æнæмæнг​хъæуæг у арæзтадон архайдтимæ/проектон архайдтимæ баст рискътæ фæкъад​дæр кæнынæн.

4. Гуырдзыстоны закъондæттынадæй снысангонд фæткмæ гæсгæ лæвæрд цæуы бар аккредитацигонд инспекцион органæн æмæ сертифициргонд экспертæн.
5. Аккредитацигонд инспектирады орган, сертифициргонд эксперт дзуапп дæтты йæхи рдыгæй ауагъд хатдзæгты компетенци æмæ растдзинадæн.

6. Арæзтады барлæвæрды курдиатдæттæг хæсджын у аккредитацигонд инспекцион орган æмæ сертифициргонд экспертæн бафида экспертон лæггæдтæн снысангонд сум​мæ, кæд æмæ эксперты хатдзæг æппæрццаг у, уæддæр.

Сæр XII
Арæзтады барлæвæрды дæттыны фæтк  
Статья 100. Арæзтады барлæвæрды дæттæг орган

Арæзтады тыххæй хъусынгæнинаг бадзырды кæнæ арæзтады барлæвæрды раттыны барлæвæрды уæвæг административон орган у æмбæлон муниципалитеты æххæстгæнæг орган кæнæ муниципалитеты рдыгæй арæзт æхсæнадон барады юридикон гоймаг.

Статья 101. Арæзтады барлæвæрд дæттыны этаптæ

1. Арæзтады барлæвæрд лæвæрд цæуы дыууæ этапæй, ацы Кодексы 108-æм статьяйы нысангонд цауы йеддæмæ (æртæ этапон процедурæ):

а) I этап − зæххы хайы арæзтадæн спайда кæныны уавæртæ сфидар кæнын;

б) II этап – арæзтады барлæвæрд раттын.

2. Арæзтады бар дæттыны процессы алы этапыл дæр уагъд цæуы хæдбар админист​ра​тивон процесстæ.

3. Кæд ацы Кодексы 102-аг статьяйы фыццаг хайы нысангонд уæлæмхас нæй, уæд æр​мæс​тдæр арæзтадон барлæвæрд дæттыны фыццаг этапыл лæвæрд индивидуалон админ​ист​ративон-барадон акты нысангонд уавæрты фæлгæтты, арæзтадон барлæвæрды курдиатдæттæгæн йæ бон у æрдомын фæдылдзог этапæн снысангонд административон фæдагуырд райдайын.

Статья 102. Арæзтады барлæвæрды дæттыны сæрмагонд фæтк

1. Уыцы зæххы хайæн, кæцыйыл хæлиу кæны деталон рæзты пълан, ацы Кодексæй бæрæггонд арæзтады барлæвæрды дæттыны фыццаг этапы рацæуын хъæугæ нæу. Уыцы цауы зæххы хайы арæзтадæн спайда кæныны уавæртæ бæрæггонд цæуы деталон рæзты пъланмæ гæсгæ.

2. Кæд ацы статьяйы фыццаг хайæ нысангонд нæй деталон рæзты пълан, уæд æххæст​гонд цæуы арæзтады барлæвæрды фыццаг этапæн цы административон процедурæтæ снысан кодтой, уыдон.

3. Арæзтадон барлæвæрды курдиатдæттæгæн ис бар арæзтадон барлæвæрд раттыны агъоммæ ацы Кодексы 108-æм статьяйæ сфидаргонд фæткмæ гæсгæ (æртæэтапон проце​дурæ) архитектурон проекты сфидар кæнын.

4. Æндæр территорийыл (культурон бынтæ хъахъхъæныны зонæйы территорийæ дарддæр) II, III, IV къласы бæстыхæйтты архитектурон проекттæй пайда кæнгæйæ, кæд уый сфидаргонд рæзты ахасты ныхмæ нæу, уæд арæзтады барлæвæрд гæнæн ис лæвæрд æрцæуа хуымæтæг административон процедурæйы æххуысæй, арæзтады зæххы хайæ пайда кæныны уавæртæм гæсгæ, кæцы ма хъуамæ уа фылдæр 10 кусгæ бонæй. Уæлæ​м​хас геологон хатдзæг æмæ бындуры проектмæ гæсгæ, бахъуыды цауы, арæзтадон документацимæ хаст æрцæудзысты æмбæлон ивддзинæдтæ.

Статья 103. Зæххы хайы арæзтадæн спайда кæныны уавæрты дæттыны бындур æмæ сæ сæйраг мидис

1. Зæххы хайы арæзтадæн спайда кæныны уавæртæ лæвæрд цæуы ацы Кодексы 67-æм æмæ 68-æм статьяты нысангонд цауты.

2. Зæххы хайы арæзтадæн спайда кæныны уавæртæ хъуамæ æвдисой барлæвæрды документацийы  бакуыстæн Гуырдзыстоны закъондæттынадæй цы домæнтæ снысан кодтой, уыдон.

3. Зæххы хайы арæзтадæн спайда кæныны уавæртæ хъуамæ уой:

а) зæххы хайы тыххæй æхсæнадон реестр æмæ кадастрон бæрæггæнæнтæй скъуыддзаг;

б) зæххы хай кæнæ/та бæстыхайы арæзтады бындурон домæнтæ:

б.а) пайда кæныны хуыз;

б.б) рæзты сæйраг параметртæ;

б.в) рæзты хуыз;
б.г) зæххы хайыл бæстыхæйттæ æмæ арæзтæдтæ æвæрыны уавæртæ (уыцы нымæцы рæзты арæнтæ кæнæ/та æнæмæнгхъæуæг рæзты хаххытæ) æмæ максималон бæрзæнды сбæрæг кæнын, бахъуыды цауы, уæладзыгты нымæц дæр;

б.д) функцион нысан;

б.е) информаци спълангонд æрдзæй ифтонг кæныны тыххæй, кæцыйы æвдыст цæуы æрдзæй æфснайд проекты тыххæй (индивидуалон цæрæн хæдзæртты йеддæмæ);

б.ж) эксперты хатдзæг зæххы хайыл уæвæг цъæх талайы/талаты сфысты æмæ хæрзхъæд аргълæвæрды тыххæй æмæ топографион пълан, кæцыйыл цъæх талатæ нысангонд сты эксперты хатдзæгæй снысангонд нымæцтæм гæсгæ (функцион зонæйæ дарддæр, кæцы​йы минималон цъæх талаты коэффициент нæу бæрæггонд);

в) Гуырдзыстоны закъондæттынадæй сфидаргонд æндæр домæнтæ.

4. Ацы статьяйы 3-аг хайы банысангонд фарстатæ регуляци цæуынц Гуырдзыстоны хицауады барадон актæй.

5. Арæзтадæн зæххы хайыл пайда кæныны уавæртæ гæнæн ис æмæ домой уæвæг сæйраг инфраструктурон хызæгтæ æмæ транспортон хаххытæ цалцæг/ногæй рацарæзт, кæд спълангонд арæзтад æркæндзæн сæ рауæрæх кæнынмæ кæнæ/та зианмæ.

6. Ацы статьяйы 5-æм хайæ нысангонд домæн хъуамæ æвдыст цæуа арæзтады барлæ​вæрдон уавæрты, кæцыты æххæст кæныны тыххæй архайы ацы Кодексы 72-аг æмæ 73-аг статьятæй снысангонд фæтктæ.  

Гуырдзыстоны 2023 азы 5 апрелы закъон №2738 – веб-фарс, 18.04.2023аз.
Статья 104. Административон кондад зæххы хайы арæзтадæн спайда кæныны уавæрты сфидар кæныны тыххæй  
1. Арæзтады барлæвæрд дæттæг административон орган Гуырдзыстоны генералон административон Кодексы VI сæрæй снысангонд административон процедурæмæ гæсгæ арæзтадæн зæххы фадыгæй спайда кæныны уавæртæ сбæлвырд кæныны фæдыл уынаффæ рахæссы.

2. Ацы Кодексы 109-æм статьяйы нысангонд цауты йеддæмæ, зæххы хайы арæзтады нысанæн спайда кæныны уавæртæ сфидар кæныны тыххæй уынаффæ хъуамæ ист æрцæуа курдиат райстæй 10 кусгæ боны æмгъуыдмæ.
3. Арæзтады барлæвæрды агурæг бадæтты курдиат, арæзтады барлæвæрд чи дæтты, уыцы административон органмæ. Ацы курдиат хъуамæ æххæст кæна Гуырдзыстоны генералон административон Кодексы 78-æм статьяйы уæвæг домæнты.

4. Гуырдзыстоны закъондæттынадæй бæрæггонд алы æнæмæнгхъæуæг документ хъуа​мæ бавдыст æрцæуа куырдиатмæ.

5. Бавдыст куырдиат æмæ йемæ æфтыд документацийы Гуырдзыстоны закъондæт​тын​адæй бæрæггонд номхыгъдимæ æмбæлонады æмæ хъæндзинæдты сбæлвырд кæнынæн пайдагонд цæуы Гуырдзыстоны иумæйаг административон Кодексы 83-аг статьяйæ нысан​гонд фæтктæ.
6. Кæд хъуыддагæн сæйраг нысаниуæджы уæвæг уавæрты сбæлвырд кæныны тыххæй æнæмæнгхъæугæ у ацы статьяйы 2-аг хайы административон мадзæлттæн нысангондæй фылдæр æмгъуыд, уæд арæзтады барлæвæрд дæттæг административон органæн ис бар райсын æмбæлон уынаффæ, цæмæй административон мадзæлтты æмгъуыд адарддæр уа иуылфылдæр 3 мæйæ, цалынмæ ацы æмгъуыд фæуа, уæдмæ.

7. Кæд Гуырдзыстоны закъондæттынадæй снысангонд æмгъуыдмæ уынаффæ ист не рцæу​дзæн, уæд курдиатæй æрдомгæ зæххы хайы арæзтадæн спайда кæныны уавæртæ ны​мад æрцæудзысты сфидаргондыл, Гуырдзыстоны закъондæттынадæй æмбæлон объе​к​​тæн снысангонд нормæтæм гæсгæйæ. Снысангонд æмгъуыды фæуды фæстæ, барлæвæрды агурæджы куырдиатмæ гæсгæ, административон орган хæсджын у арæз​тадæн зæххы хайы спайда кæныны уавæртæ æвæстиатæй ратта курдиатмæ гæсгæ, фæлæ иуылæрæгмæ 3 кусгæ бонмæ кæд æмæ дзуапп дæтты Гуырдзыстоны закъондæт​тынадæй снысангонд домæнтæн.

Статья 105. Зæххы хайы арæзтадæн спайда кæныны уавæрты архайды æмгъуыд

Зæххы хайы арæзтадæн спайда кæныны уавæрты æххæстгæнæн æмгъуыд у 3 азы сæ сфидар кæнынæй барлæвæрды процессы II этапы райдайæны онг.

Статья 106. Арæзтады барлæвæрды райсынæн бавдыст барлæвæрдон курдиатимæ документтæ

1. Барлæвæрды курдиат хъуамæ конд уа:

а) зæххы хай æмæ бæстыхайы хицæутты тыххæй информаци (уæвыны цауы);

б) зæххы хайы арæзтадæн пайда кæныны уавæртæ сфидар кæныны тыххæй админис​тративон-барадон акт кæнæ деталон рæзты пъланы тыххæй информаци;

в) проекты размæйы иртасæнты фæстиуджытæ;

г) архитектурон проект;

д) арæзтадон организацийы проект;

е) уæлæмхас уынаффæ (уæвыны цауы);

ж) инженерон-геологон бæрæггæнæн, арæзтады схемæ/проект, стæй ма куы бахъæуа, уæд технологон схемæ/проект дæр;

з) Гуырдзыстоны закъондæттынадæй нысангонд цауты – аккредитацигонд инспекци​он орган кæнæ/та сертифициргонд эксперты хатдзæг архитектурон проекты, инжене​р​он​-геологон æркасты, структурон схемæйы/проекты фæдыл, фæлæ бахъуыды цауы, технологон схемæйы/проекты тыххæй дæр;

и) документ, кæцы бæлвырд кæны барлæвæрды фиддон бафидын;

к) информацион фæйнæджы къамтæ;

л) цъæх талаты проект (деталон рæзты пъланы цауы – ацы пъланы фæлгæтты бадзыр​дгонд цъæх талаты проект), кæцыйы æнæмæнгæй хъуамæ уа цъæхгæнæн мини​мал​он коэффициентæй бæрæггонд фæзуат, ныссадзгæ талаты хуыз æмæ миниу​джытæ (уыимæ кар, алфæмблай, бæрзæнд), цъæх талаты проект кæронмæ ахæццæ кæныны датæ, ныссадзгæ талаты хъахъхъæнынæн дзуапдæттæг, афтæ ма цъæх талаты проекты ныв фотомонтажы хуызы (хицæн цæрæн хæдзæртты æмæ уыцы бæстыхæйттæ æмæ арæзтæдты архитектурон проекттæй дарддæр, кæцыты бадзырд хъæуы зæххы хайы функцион зонæйы, кæцыйы цъæх талаты минималон коэффици​ент нæу бæрæггонд);

м) уæлæмхас информацион фæйнæджы къамтæ, ​​кæцыты æвдыст цæуы арæзтадон бы​на​ты минималон цъæх талаты коэффициентæй бæрæггонд фæзуаты утилизацийы тыххæй информаци, цъæх талаты проекты сæйраг æууæлтæ æмæ параметртæ.

2. Ацы статьяйы фыццаг хайы банысангонд документты домæнтæ Гуырдзыстоны хицауады барадон актæй бæлвырд цæуынц.

3. Ацы статьяйы фыццаг хайы «б» дæлпункты нысангонд документтæ нæ хъæуынц, кæд æмæ спълангонд арæзтады фæстиуæгæн нæ фæивдзæн уæвæг бæстыхайы рæзты сæйраг параметртæ æмæ пайда кæныны хуыз. Уыцы цауы хъуамæ нымад æрцæуой, ацы Кодексы 85-æм статьяйы цы домæнтæ снысан кодтой, уыдон.

4. Æртæэтапон процедурæйы цауы, ацы статьяйы фыццаг хайы нысангонд документтæй уæлдай, уæлæмхас хъуамæ бавдыст æрцæуа ацы Кодексы 108-æм статьяйы бындурыл райсгæ архитектурон проект сфидар кæныны тыххæй индивидуалон административон-барадон акт. Уыцы цауы нæ хъæуынц ацы статьяйы фыццаг хайы «б», «в», «ф» æмæ «з» дæлпункты нысангонд документтæ.
5. Кæд арæзтадон барлæвæрды райст баст у ахæм арæзтадимæ, кæцыйы архайдтытæ æх​хæст кæнынц экологион аргълæвæрды Кодексы нысангонд процедурæтæ, уæд арæзтадон барлæвæрды курдиатдæттæг æмбæлон нысанæй скъуыддзаг райсыны тыххæй хъуамæ бадæтта национ экологион агентадмæ, кæцы у юридикон гоймаг Гуырдзыстоны æрдзы хъахъхъæды æмæ хъæууон-хæдзарады системæйы æхсæнадон барадмæ гæсгæ. Ацы цауы арæзтады барлæвæрды агурæг хъуамæ бавдиса уæлдæр ранымадгонд уынаф​фæ арæзтады барлæвæрд дæттæг административон органмæ, ацы статьяйы нысангонд барлæвæрды документацийы йеддæмæ. 
6. Барлæвæрды курдиаты ма хъуамæ уа информаци, цавæр техникон уагæвæрдтæ кæнæ/​та стандарттæй спайда кодтой барлæвæрды документацийы æмбырд кæныны.

7. II-IV къласы бæстыхæйттæ æмæ конструкцитæн арæзтадон барлæвæрд райсынæн ба​дæттыны документацийы деталон номхыгъд æмæ мидис бæлвырд цæуы Гуырдзыстоны хицауады барадон актæй.

8. Муниципалитеты сакребулойы уынаффæмæ гæсгæ, барлæвæрды документаци кæнæ йæ иу хай бадæттæн ис электронон хуызы.

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2022 азы 17 мартъийы закъон №1447 – веб-фарс, 24.03.2022аз.
Гуырдзыстоны 2023 азы 5 апрелы закъон №2738 – веб-фарс, 18.04.2023аз.
Статья 107. Административон кондад арæзтады барлæвæрды дæттыны тыххæй 
1. Арæзтады барлæвæрд лæвæрд цæуы Гуырдзыстоны иумæйаг административон Кодек​сы VI сæрæй снысангонд хуымæтæг административон процедурæйы æххуысæй.

2. Гуырдзыстоны иумæйаг административон Кодексы 83-аг статьяйы нысангонд фæтк​т​æй пайдагонд цæуы бавдыст куырдиат æмæ йемæ æфтаугæ документацийы Гуырдзыс​то​ны закъондæттынадæй банысангонд номхыгъдимæ æмбæлондзинад æмæ хъæндзинæдтæ сбæлвырд кæнынæн.

3. Арæзтады барлæвæрд чи дæтты, уыцы административон орган хæсджын у, ацы Коде​ксы 109-æм статьяйы нысангонд цаутæй дарддæр, 20 кусгæ боны æмгъуыдмæ рахæсса уынаффæ арæзтады барлæвæрд раттыны кæнæ арæзтады барлæвæрд раттыныл нæйы зæгъыны тыххæй. Æртæэтапон кондады цауы, арæзтады барлæвæрд раттыны кæнæ арæзтадон барлæвæрд раттыныл нæйы зæгъыны тыххæй уынаффæ хъуамæ ист æрцæуа 5 кусгæ боны æмгъуыдмæ.

4. Кæд хъуыддагæн æнæмæнгхъæуæг уавæртæ сбæлвырд кæныны тыххæй æнæмæнг​дзинад у административон процессы æмгъуыд адарддæр кæнын ацы статьяйы 3-аг хайы нысангондæй, уæд арæзтады барлæвæрд дæттæг административон органæн бар ис, ацы æмгъуыды фæудмæ, административон процессы æмгъуыд адарддæр кæна, кæцы хъуамæ ма уа 20 бонæй фылдæр, фæлæ хъуыддаджы культурон бынтæ хъахъхъæныны зонæ та – 30 кусгæ бонæй фылдæр ма хъуамæ уа.

5. Экспертон хатдзæг хъуамæ конд уа экспертизæ ауадзыны методы æмæ фиппаинæгты, афтæ-ма æвæрццаг экспертон хатдзæгы цауы, йæ бæлвырдгæнæн дæр. Кæронбæттæн эксперты хатдзæг хъуамæ уа æнæдызæрдыгæй позитивон кæнæ негативон. Æппæрццаг экспертон хатдзæгы цауы, арæзтады барлæвæрд дæттæг административон орган хæс​джын у райса уынаффæ арæзтады барлæвæрд раттыныл нæйы зæгъыны тыххæй. 

6. Позитивон эксперты хатдзæгы фæдыл бындурон дызæрдыгдзинады цауы, арæзтады барлæвæрд дæттæг административон органæн бар ис, экспертизæ чи æххæст кæны, уыцы органæй/гоймагæй кæнæ альтернативон органæй/гоймагæй бæлвырдгæнæнтæ раку​рынæн. Æнæраст экспертон хатдзæгы цауы, эксперты бæрндзинады фарста бæл​вырд цæуы æмбæлон бадзырды æмæ Гуырдзыстоны закъондæттынадмæ гæсгæйæ.

7. Кæд арæзтады барлæвæрды раттыны фæдыл позитивон кæнæ æппæрццаг скъуыддзаг Гуырдзыстоны закъондæттынадæй снысангонд æмгъуыдмæ ист нæ æрцæудзæн, уæд арæз​тады барлæвæрд лæвæрдыл нымад æрцæудзæн.

8. Муниципалитеты сакредулойæн бар ис арæзтады барлæвæрдтæ тагъддæр раттыны фæтк æмæ фиддонты бæрц сфидар кæна.

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Статья 108. Административон кондад архитектурон проекты бадзырды фæдыл 

1. Арæзтады барлæвæрд дæттæг административон орган, Гуырдзыстоны иумæйаг административон Кодексы VI сæрæй снысангонд хуымæтæг административон процед​урæйы фæрцы, архитектурон проекты сфидар кæныны фæдыл уынаффæ райса.

2. Архитектурон проект сфидар кæныны тыххæй арæзтадон барлæвæрды курдиатдæттæг хъуамæ бадæтта курдиат арæзтады барлæвæрд чи дæтты, уыцы административон орган​мæ. Ацы курдиат хъуамæ æххæст кæна Гуырдзыстоны иумæйаг административон Коде​к​сы 78-æм статьяйы уæвæг домæнтæ. Ацы хъусынгæнинагимæ хъуамæ уа:

а) архитектурон проект;

б) ацы Кодексы 106-æм статьяйы фыццаг хайы æмæ 5-æм хайы «б», «в», «е», «з», «л» æмæ «м» дæлпунктты нысангонд документтæ.

3. . Архитектурон проект сфидар кæныны фæдыл уынаффæ, ацы Кодексы 109-æм статьяйы нысангонд цаутæй дарддæр, хъуамæ ист æрцæуа 17 кусгæ боны æмгъуыдмæ.

4. Гуырдзыстоны иумæйаг административон Кодексы 83-аг статьяйы нысангонд фæтктæй пайдагонд цæуы бавдыст куырдиат æмæ йемæ æфтаугæ документацийы Гуырдзыстоны закъондæттынадæй банысангонд номхыгъдимæ æмбæлондзинад æмæ хъæндзинæдтæ сбæлвырд кæнынæн.

5. Кæд архитектурон проект сфидар кæныны тыххæй уынаффæ ист нæ æрцæуа ацы статьяйы 3-аг хайы нысангонд æмгъуыдмæ, уæд архитектурон проект нымад цæуы сфидаргондыл.

6. Бадзырдгонд архитектурон проекты æххæстгæнæн æмгъуыд у 5 азы йæ сфидар кæ​нынæй барлæвæрды процессы III этапы райдайæны онг.

Гуырдзыстоны 2023 азы 5 апрелы закъон №2738 – веб-фарс, 18.04.2023аз.
Статья 109. Арæзтады барлæвæрды раттыны фæдыл административон кондады æндæр административон органы хайадист

1. Гуырдзыстоны иумæйаг административон Кодексы 84-æм статьяйæ снысангонд æмгъуыдмæ гæсгæ, арæзтады барлæвæрд дæттæг административон органæн гæнæн ис, æнæмæнгхъæугæ уавæры, баиу кæна æндæр административон органы административон процессы (уыцы нымæцы дыууæ этапон процедурæйы) арæзтадæн кæнæ/та архитек​турон бадзырды зæххы фадыгæй спайда кæныны уавæрты сбæлвырд кæнынимæ баст.

2. Æндæр административон орган арæзтадæн зæххы фадыгæй пайда кæныны уавæртæ сфидар кæныны фарсты фæдыл уынаффæ рахæссы æмбæлон куырдиат бадæттыны фæс​тæ иуылæрæгмæ 20 кусгæ бонмæ æмæ уыцы уынаффæ бадæтты арæзтады барлæвæрд чи дæтты, уыцы административон органмæ. Ацы статьяйы нысангонд æмгъуыд нæ хауы ацы Кодексы 104-æм статьяйы 2-аг хайы нысангонд æмгъуыдмæ.

3. Æндæр административон орган хъуамæ 10 кусгæ боны æмгъуыдмæ сбæрæг кæна архитектурон проект зæххы фадыгæй арæзтадæн спайда кæныны уавæртæ æххæст кæны æви нæ æмæ бацæттæ кæна æмбæлон хатдзæг, кæцы лæвæрд æрцæудзæн арæзтады барлæвæрд чи дæтты, уыцы административон органмæ. Ацы æмгъуыдмæ нæ хауынц ацы Кодексы 107-æм статьяйы 3-аг хайы æмæ 108-æм статьяйы 3-аг хайы нысангонд æмгъуыдтæ.

Статья 110. Арæзтады барлæвæрды раттыны фæдыл административон кондады цымыдисгæнæг гоймаджы хайадист  
1. Цæмæй цымыдисгæнæг гоймагæн рæстæгыл лæвæрд æрцæуа информаци арæзтадон барлæвæрды индивидуалон этапты райдайæны тыххæй, уый тыххæй арæзтады зонæйы æхсæнадон арæны зонæйы фарс хъуамæ æвæрд æрцæуа информацион фæйнæг админ​ис​тра​тивон мадзæлтты райдайæнæй 3 къæлиндарон боны агъоммæ.

11. Барлæвæрды хицау, сфидаргонд фæткмæ гæсгæ барлæвæрд раттыны фæстæ 10 боны æмгъуыдмæ, хъуамæ æрæвæра æндæр, уæлæмхас информацион фæйнæг уæвæг информацион фæйнæджы фарсмæ, кæцыйы хъуамæ уа информаци арæзтады бынаты минималон цъæх талайы коэффициентæй бæрæггонд фæзуаты утилизацийы тыххæй, цъæх талайы проекты сæйраг аспекттæ æмæ параметртæ (архитектурæ æмæ цæрæн хæдзæртты проекттæй дарддæр) бæстыхæйттæ æмæ арæзтæдтæ, кæцыты сфидар кæнын хъæуы зæххы хайы функцион зонæйы, кæцыйы нæу бæрæггонд минималон цъæх талайы коэффициент), сæрмагондæй:

а) фæзуат, кæцы бæрæггонд цæуы минималон цъæхгæнæн коэффициентæй;

б) æрдзон æвæрæнты проектыл бадзырды датæ;

в) ныссадзинаг цъæх талаты хуыз æмæ миниуджытæ (се хсæн, кардзинад, алыварс, бæрзæнд);

г) æрдзон зайæгойты проекты фæуды датæ;

д) ныссадзгæ нæзы талаты хъахъхъæнын æмæ зилыны бæрнон гоймаджы тыххæй информаци;

е) культивацигонд нæзы талаты хъахъхъæныны дæргъвæтиндзинад;

ж) бадзырдгонд цъæх талаты проекты макет кæнæ/та фæлгондз фотомонтажы хуызæй.

2. Цымыдисгæнæг гоймаг, кæцыйы закъонон интерестæ комкоммæ æмæ æвæстиатæй æндавынц пълангонд арæзтады административон процессыл, Гуырдзыстоны иумæйаг административон Кодексы 95-æм статьяйы снысангонд уагæвæрдтæм гæсгæ хъуамæ баст уа.

3. Административон орган хæсджын у цымыдисгæнæг гоймагæн фадат ратта, цæмæй æмбæлон æмгъуыдмæ базонгæ уа арæзтады барлæвæрды райсыны тыххæй бавдыст барлæвæрдон курдиатимæ æмæ йемæ цы документаци ис, уыимæ.

4. Цымыдисгæнæг гоймагæн бар ис, бавдиса бæлвырдгæнæнтæ, афтæ ма куырдиæттæ, кæцытæ домынц хъуыдтагы æууæлты раиртасын, Гуырдзыстоны иумæйаг админист​рати​вон Кодексы 98-æм статьяйы снысангонд домæнтæм гæсгæ.

Гуырдзыстоны 2023 азы 5 апрелы закъон №2738 – веб-фарс, 18.04.2023аз.
Статья 111. Арæзтады барлæвæрды тыхы бацыд æмæ архайды æмгъуыд

1. Арæзтады барлæвæрд лæвæрд цæуы арæзтадон организацийы проекты нысангонд æмбæлон æмгъуыдмæ.

2. Арæзтадон барлæвæрд йæ тыхы бацæуы курдиатдæттæгæн арæзтады барлæвæрды тыххæй хъусынгæнинаг лæвæрды/базонгæ кæныны моментæй.

3. Арæзтады барлæвæрды тыххæй хъусынгæнинаг æрвыст цæуы фæдзæхстгонд фыстæгæй, официалон веб-фарсæй кæнæ техникон фæрæзтæй (тилифон кæнæ/та электрон постъæ).

4. Арæзтады барлæвæрд дæттæг административон орган йæхæдæг аскъуыддзаг кæны, арæзтады барлæвæрды тыххæй хъусынгæнинаг куырдиатгæнæгмæ цавæр фæрæзтæй арвитын хъæуы, уый.

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Статья 112. Арæзтады ног барлæвæрд, арæзтады æнæбаррайсты цауы арæзтадон барлæвæрд раттын, арæзтады барлæвæрды ивынад бахæссын  
1. Кæд арæзтады барлæвæрды æмгъуыд фæцис æмæ арæзтад кæронмæ нæма æрцыд кæнæ/та арæзтады документацийы домæнтæ хæлд æрцыдысты, уæд арæзтады барлæ​вæрды хицау хъуамæ бадæтта ​​арæзтады барлæвæрд чи радта, уыцы административон органмæ ног арæзтады барлæвæрд раттыны тыххæй.

2. Гуырдзыстоны закъондæттынадæй сфидаргонд домæнтæн дзуапп чи дæтты, ахæм æнæсанкцион арæзтад куы цæуа, уæд арæзтады барлæвæрд дæттæг административон органæн бар ис, цымыдисгæнæг гоймаджы куырдиатмæ гæсгæ арæзтады барлæвæрд раттыны фарстмæ æркæса.

3. Ацы статьяйы фыццаг хайы нысангонд куырдиатимæ хъуамæ уа арæзтадон график, кæцы хъæуы саразинаг куыстытæ кæронмæ ахæццæ кæнынæн, информаци арæзтад кæронмæ ахæццæ кæнынæн цы æмбæлон рæстæг хъæуы, уый тыххæй арæзтады документацийы домæнтæ халыны цауы – æмбæлон ивар бафидыны тыххæй бæлвыр​дгæнæг квитанци, ног документ (квитанци), кæцы бæлвырд кæны фиддон бафидыны тыххæй арæзтады барлæвæрд, фæлæ архитектурон проектмæ ивындзинæдтæ бахæссыны æнæмæнгдзинады рæстæджы та – афтæ-ма срастгонд архитектурон проект. Ацы цауы арæзтады барлæвæрд чи дæтты, уыцы административон орган дæтты арæзтады барлæвæрд ацы Кодексы нысангонд фæткмæ гæсгæ.

4. Ацы статьяйы 2-аг хайы нысангонд цауы курдиатдæттæг хъуамæ бавдиса квитанци, кæцы бæлвырд кæны æмбæлон ивар бафидыны тыххæй, экспертон хатдзæг арæзтады техникон уагæвæрдтæм гæсгæ куыд æххæст кæны, уый тыххæй, стæй барæн нывтæ кæнæ уæвæг бæстыхайы архитектурон проект.

5. Арæзтадон барлæвæрдмæ гæнæн ис æмæ бахæссой ивддзинæдтæ, кæд гоймаг æркуырдта арæзтады барлæвæрды æмгъуыд адарддæр кæнын æмæ арæзтадон бынаты ахæм арæзтадон куыст æххæстгонд нæ æрцыд, кæцыйы тыххæй хъæуы ног арæзтадон барлæвæрд.

6. Ацы статьяйы фыццаг хайы нысангонд цауы, арæзтады барлæвæрды хицæуттæ, арæзтады барлæвæрды æмгъуыд фæуынмæ, арæзтады бардæттæг гæххæтты дæттæг административон органмæ арæзтады барлæвæрды æмгъуыд адарддæр кæныны тыххæй курдиат хъуамæ бадæттой. Ацы курдиатимæ хъуамæ уа арæзтадон график, кæцы хъæуы саразинаг куыстытæ кæронмæ ахæццæ кæнынæн æмæ информаци, ацы графикмæ гæсгæ арæзтад кæронмæ ахæццæ кæнынæн цы æмбæлон рæстæг хъæуы, уый тыххæй. Уыцы цауы арæзтады барлæвæрдмæ хаст æрцæудзæн æмбæлон ивддзинад.

7. Арæзтадон документацимæ ивæндзинæдтæ бахæссыны фарста, кæцытæн нæ хъæуы ног арæзтады барлæвæрд, афтæ-ма арæзтады барлæвæрды раттыны фæдыл фарстатæ, Гуырдзыстоны хицауады барадон актæй сты регуляцигонд.

Фиппаинаг:
1. Кæд горæт Тбилисы муниципалитеты административон арæнты уæвæг культурон бынтæ хъахъхъæнæг зонæйы арæзтады æххæсткæныны кæнæ æнæзмæлгæ культурон бын​ты цыртдзæвæныл куыстыты/реабилитацийы цауы, æнæзмæлгæ культурон бынтæм арæзтады барлæвæрды/барлæвæрд куыстытæн/реабилитацийы æххæстгæнæн æмгъуыд фæцис æмæ арæзтад/реабилитаци кæронмæ нæу æххæстгонд кæнæ/та арæзтадон документацийы домæнтæ хæлд æрцыдысты кæнæ æнæбары арæзтад æххæстгонд æрцыд, кæцы æххæст кæны Гуырдзыстоны закъондæттынадæй снысангонд домæнтæ, уæд арæз​т​адмæ æхсæнадон цæстдард æххæстгæнæг административон орган, арæзтады фæткхал​ды фæдыл процесс райдайыны размæ, снысан кæндзæн 90 боны æмгъуыд, цæмæй фæтк​халæг райса æмбæлон разыдзинады/барлæвæрды кæнæ рараст кæна ацы хæлддзинад. Ацы æмгъуыд гæнæн ис адарддæр уа иуылфылдæр 1 мæймæ, кæд фæтк​халæг ацы æмгъ​уыд​мæ æмбæлон курдиат бадæтта арæзтады бардæттæг админ​истра​тивон органмæ æмæ амынд орган уынаффæ нæ рахаста.

2. Ацы фиппаинаджы фыццаг хайы нысангонд цауы, арæзтады барлæвæрд дæттæг административон органмæ æмбæлон разыдзинад/барлæвæрд райсыны тыххæй курдиат бадæтгæйæ, ацы статьяйы 3-аг æмæ 4-æм хæйтты нысангонд æмбæлон ивар бафидыны бæлвырдгæнæг документ (квитанци) нæ хъæуы.

3. Ацы фиппаинаджы фыццаг æмæ 2-аг хæйттæ хауынц ног бæстыхайы арæзтадмæ кæнæ арæзтадмæ, кæцы æххæстгонд цæуы уæвæг бæстыхайы кæнæ конструкцийы габариттæ фæфылдæр кæныны тыххæй, кæд ног бæстыхайы фæфылдæргонд фæзуат кæнæ уæвæг бæстыхайы фæфылдæры нысанæй арæзтады æххæсткæнгæйæ фылдæргонд фæзуат 10 квадратон метрæй фылдæр нæ уыдзæн. 

Статья 113. Развæлгъау уынаффæ  
1. Уæлæмхас уынаффæ у, арæзтадон барлæвæрд дæттæг административон орган бацæт​тæгонд архитектурон эскиз (арæзтады концепци) тыххæй бадзырд, кæцыйы бацæттæ кодта административон-барадон акты бындурыл спълангонд бæстыхайы кæнæ йæ хайы арæзтады фæдыл.

2. Развæлгъау уынаффæйы тыххæй гоймагæн ис закъонон æууæнкад, кæд æмæ нæ уæвы Гуырдзыстоны иумæйаг административон Кодексы 9-æм статьяйы 2-аг хайы нысангонд бындуртæ.

Статья 114. Развæлгъау уынаффæйы тыххæй курдиат бавдисын  
1. Алы гоймагæн дæр ис бар æрдомын уæлæмхас уынаффæ.

2. Уæлæмхас уынаффæйы тыххæй курдиат æмæ йемæ цы документтæ ис, уыдон хъуамæ уой афтæ бæстон, цæмæй уа реалон гæнæндзинад уынаффæ рахæссынæн. Уæлдæр банысангонд документацийы номхыгъд Гуырдзыстоны хицауады уынаффæйæ цæуы бæрæггонд.

Статья 115. Развæлгъау уынаффæйы архайды æмгъуыд, развæлгъау уынаффæйы райсты фæтк

1. Развæлгъау уынаффæйы æххæстгæнæн æмгъуыд у 5 азы ацы уынаффæйы райсты датæйæ.

2. Гуырдзыстоны хицауады уынаффæйæ бæрæг цæуы развæлгъау уынаффæйы фæтк.

3. Уæлæмхас уынаффæ ист нæ цæуы, зæххы хайæ арæзтадæн пайда кæныны уавæртæ кæнæ рæзты деталон пълан куы нæ уа, уæд.

Статья 116. Арæзтады барлæвæрды архайды æрурæды æнæрайсгæдзинад æмæ стæмхаттон фæтк

1. Арæзтадон барлæвæрды кæнæ арæзтадон хъусынгæнинаджы бындурыл райсгæ арæзтады (индивидуалон административон-барадон акт) æххæст кæныны барты æххæст​гæнæндзинад урæд нæ цæуы административон хъаст бадæттыны кæнæ тæрхондонмæ хъаст бадæттыны тыххæй.

2. Барлæвæрд административон орган кæнæ тæрхондонæн йæ бон у, цымыдисгæнæг фарсы куырдиатмæ гæсгæ, æрлæууын кæна хицæн административон-барадон акты кæнæ йæ хайы архайд, кæд æмæ ис æмбæлон дызæрдыгдзинæдтæ ныхмæлæууæг акты закъон​дзинады тыххæй, кæнæ кæд æмæ уыцы акты æвæстиатæй æххæст кæнын æрхæс​дзæн егъау зиан цымыдисгæнæг фарсæн, кæнæ йын нæ уа гæнæн бахъахъхъæнын уыцы фарсы барадон бар кæнæ интерестæ.

3. Ацы статьяйы 2-аг хайы нысангонд цауы, уынаффæхæссæг орган снысан кæны æмбæлон æмгъуыд хъастгæнæн акты архайды æруромыны тыххæй.

Сæр XIII
Арæзтады цæстдарддзинад 
Статья 117. Арæзтады цæстдарды хуызтæ  
1. Арæзтадон цæстдарды хуызтæ сты:

а) арæзтады æхсæнадон цæстдард;

б) арæзтады техникон цæстдард;

в) арæзтады æдасдзинады цæстдард.

2. Арæзтады æхсæнадон цæстдард æххæст кæны муниципалитет. Арæзтады техникон цæстдард æххæст кæны аккредитацигонд инспектирады орган кæнæ/та сертифициргонд эксперт (горæт Тбилисы муниципалитеты рдыгæй æххæстгонд проекттыл, афтæ-ма горæт Тбилисы муниципалитеты рдыгæй арæзт юридикон гоймаг), фæлæ арæзтады æдасдзинады цæстдард та æххæст кæны Гуырдзыстоны закъондæттынадæй снысангонд æмбæлон компетенцийы уæвæг гоймаг.   

Статья 118. Арæзтады æхсæнадон цæстдарддзинад
1. Арæзтады æхсæнадон цæстдард у арæзтадон/барлæвæрдон уавæрты сæххæст кæнын, арæзтады æдасдзинад, бæстыхæйтты æмæ конструкциты эксплуатацимæ райсын æмæ Гуырдзыстоны закъондæттынадæй сфидаргонд æндæр домæнты цæстдарддзинад, афтæ-ма Гуырдзыстоны закъондæттынадæй æххæстгонд æнæсанкцион арæзтады кæнæ арæз​тады рабæрæг кæнын æмæ æмбæлон реагирдзинад.

2. Арæзтады æхсæнадон цæстдард æххæстгæнæг административон орган у муниципалон сконды минæварады органы снысангонд гоймаг.

3. Арæзтады техникон цæстдарды æххæстгæнæг гоймаджы рдыгæй арæзтады техникон цæстдарды æххæст кæнгæйæ арæзтады æхсæнадон цæстдарды æххæстгæнæг админис​тративон орган арæзтады æхсæнадон цæстдарды æххæст кæны:

а) æвзарæнады фæткæй;
б) рискъы анализыл бындурæвæрдæй;

в) цымыдисгæнæг гоймаджы хъасты кæнæ/та аккредитацигонд инспектирады органы/​сертифициргонд эксперты курдиаты бындурыл.

4. Арæзтады æхсæнадон цæстдард чи æххæст кæны, уыцы административон орган хæс​джын у æрвылаз æххæст кæна æхсæнадон цæстдард æппынкъаддæр III æмæ IV кълæсты бæстыхæйттæ æмæ арæзтæдты иумæйаг нымæцæй, кæцыты арæзтадæн лæвæрд æрцыд ивгъуыд азы арæзтады барлæвæрдтæ.

5. Арæзтады æхсæнадон цæстдард чи æххæст кæны, уыцы административон органæн бар ис арæзтадон фæзуатмæ æнæкъуылымпыйæ бацæуын æмæ йæ сбæрæг кæнын, афтæ ма арæзтады фæдыл бæрнон гоймæгтæй арæзтадимæ баст æмбæлон документтæ ракурын, уыцы нымæцы техникон уагæвæрды нысангонд домæнтæ æххæст кæнын бæлвырдгæнæг документтæ дæр.

Статья 119. Арæзтады техникон цæстдарддзинад
1. Арæзтады техникон цæстдард æххæст кæны аккредитацигонд инспектирады орган кæнæ/та сертифициргонд эксперт. Аккредитацигонд инспектирады орган у продукты æдас​дзинады æмæ сæрибар змæлды Кодексæй бæрæггонд гоймаг, кæцы ацы Кодексы æмæ Гуырдзыстоны æндæр закондæттæн æмæ закъоныдæлбар нормативон актты снысангонд процедурæмæ гæсгæ арæзтады цæстдард æххæст кæны. Сертифициргонд эксперт у Гуырдзыстоны закъондæттынадæй бæрæггонд гоймаг, кæцы æмбæлон серти​фи​каты бындурыл арæзтады цæстдард æххæст кæны ацы Кодексы æмæ Гуырдзыстоны æндæр закъондæттæн æмæ закъоныдæлбар нормативон актты снысангонд процедурæмæ гæсгæ.

11. Горæт Тбилисы муниципалитеты рдыгæй æххæстгонд проекттыл арæзтады техникон цæстдарды æххæст кæны афтæ-ма горæт Тбилисы муниципалитеты рдыгæй арæзт юридикон гоймаг дæр. 
2. Аккредитацигонд инспектирады орган, сертифициргонд экспертæн бар ис техникон цæст​дарды æххæст кæнын æрмæстдæр уыцы архайдыл, кæцыйæн уый у аккредита​ци​гонд кæнæ сертификатгонд.

3. Техникон цæстдарды æххæст кæнын нысан кæны арæзтады барлæвæрды хицауы рдыгæй арæзтады процессы рæстæджы арæзтадон документацийæ сфидаргонд домæнты æххæст кæныны контролы.  

4. Барлæвæрд у I æмæ II къласы бæстыхæйттæ æмæ агъуыстты арæзтады барлæвæрдты хицау, III æмæ IV къласы бæстыхæйттæ æмæ агъуыстты арæзтады барлæвæрдты хицау та хæсджын у аккредитацигонд инспектирады орган кæнæ/та сертифициргонд экспер​тæн бахæс кæнын арæзтадон бынаты басгæрст æмбæлон бадзырды бындурыл. Аккре​ди​та​цигонд инспектирады орган, сертифициргонд эксперт хæсджын у уый тыххæй фе​хъусын кæна арæзтады æхсæнадон цæстдарæг органæн.

5. Арæзтады барлæвæрды хицау куы нæ снысан кæна техникон арæзтады цæстдарæджы I кæнæ/та II къласы бæстыхайы арæзтады процессы, уæд уый йæхæдæг дзуапп дæтты арæзтады процессы рæстæджы арæзтады документацийы æвæрд домæнтæ æххæст кæ​нынæн.

6. Арæзтады техникон цæстдард чи æххæст кæны, уый дзуапп дæтты, цы куыстытæ æххæст кæны, уыдоны растдзинадæн æмæ цы информаци дæтты, уый æцæгдзинадæн. Арæзтады техникон цæстдард чи æххæст кæны, уыцы адæймаг хæсджын у арæзтады про​цесс æвдисæг документаци бавдисын. Ацы документацийы бавдисыны фæтк Гуыр​дзы​стоны хицауады уынаффæйæ у бæрæггонд.

7. Аккредитацигонд инспектирады орган, сертификциргонд эксперт хæсджын у:

а) арæзтадон объект басгæрсты бар райсын, æмбæлон профессионалон бæрндзинады фæдзæхстад;

б) арæзтады хицæн этаптæ кæронмæ ахæццæ кæныны тыххæй æмбæлон документаци бадæттын æмбæлон æхсæнадон арæзтады цæстдарæг органмæ;

в) æххæстæй дзуапп дæтты, арæзтады барлæвæрды хицауæн уый аххосæй цы зиан æр​цыд, уый тыххæй;

г) дзуапп дæтта уый рдыгæй бацæттæгонд документацийы растдзинадæн, Гуырдзыс​тоны закъондæттынадæй снысангонд фæткмæ гæсгæ.

8. Арæзтадон объекты аккредитацигонд инспектирады органы æмæ сертификацигонд эксперты басгæрсты фарстатæ æмæ сæ бæрндзинады фæдзæхстад Гуырдзыстоны хица​уа​ды уынаффæйæ регуляцигонд цæуы.

Фиппаинаг: Ацы статьяйы 7-æм хайы «б» дæлпункты нысангонд этапон протоколы бавдисыны хæс нæ хауы индивидуалон цæрæн хæдзары арæзтадмæ.

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2021 азы 2 ноябры закъон№964 – веб-фарс, 05.11.2021аз.
Статья 120. Арæзтады æхсæнадон цæстдарæг органæн бавдыст документацийы арæзтадон/барлæвæрдон уавæрты æмбæлонады бæлвырдгæнæн

1. Аккредитацигонд инспектирады орган кæнæ/та сертификацигонд эксперты рдыгæй арæзтады хицæн этапты фæуды тыххæй позитивон хатдзæг бавдыстæй 15 кусгæ боны æмгъуыдмæ (хаххгонд конструкциты йеддæмæ, фæлæ хаххгонд конструкциты цауы та – 5 кусгæ боны æмгъуыдмæ), æхсæнадон арæзтады цæстдарæг органæн бар ис бынатыл сбæлвырд кæнын, арæзтады æмбæлон этап æвдисæг документаци æххæст кæны æви нæ арæзтады/барлæвæрды уавæртæ. Ацы рæстæджы фæстæ арæзтады ацы этап нымад цæуы кæронмæ сæххæстыл.

2. Кæд æхсæнадон арæзтады цæстдарæг орган рабæрæг кæна бавдыст хыгъдлæвæрды хъæндзинæдтæ кæнæ арæзтады этап æмæ арæзтады/барлæвæрды уавæртæ æвдисæг документацийы хсæн æнæмбæлонад, уæд ацы этап нымад нæ цæуы сæххæстыл. Арæз​та​ды этапы бафæстиаты аххосаг (аххосæгтæ) хъуамæ фыстæй фехъусын кæной арæзтады барлæвæрды хицауæн ацы статьяйы фыццаг хайы нысангонд æмгъуыдмæ. Ацы цауы, æхсæнадон арæзтады цæстдарæг орган снысан кæндзæн æмбæлон æмгъуыд арæзтады барлæвæрды хицауæн, цæмæй аиуварс кæна хъæндзинæдтæ кæнæ та æххæст кæна, цæмæй арæзтады этап æвдисæг документаци æххæст кæна арæзтады/барлæвæрды уа​вæр​тæ. Ацы æмгъуыдмæ хъæндзинад куы нæ рараст кæной, уæд уый нымад æрцæу​дзæн барлæвæрды уавæрты халыныл.

3. Арæзтады кæронбæттæн этапыл ацы этапы фæуд æмæ бæстыхайы кæнæ конст​рук​цийы эксплуатацимæ райсын гæнæн ис 1 курдиаты бындурыл, арæзтады барлæвæрды хицауы куырдиатæй 10 кусгæ боны æмгъуыдмæ, кæд Гуырдзыстоны закъондæттынадæй æндæр исты нæй снысангонд.

4. II къласы индивидуалон цæрæн хæдзары арæзтады цауы арæзтады барлæвæрды хицауæн бар ис, фæлæ III æмæ IV къласы индивидуалон цæрæн хæдзæртты арæзтады цауы та арæзтады барлæвæрды хицау хæсджын у барлæвæрд органмæ бавдиса арæзт​а​дон куыстытæ барлæвæрды уавæртæм гæсгæ куыд æххæст цæуынц, уый тыххæй аккредитацигонд æмæ экспертон бардзырдмæ гæсгæ нымад бæстыхай эксплуатацимæ райсыны бæзгæйыл. Арæзтады барлæвæрды хицау куы нæ снысан кæна арæзтады техникон цæстдарæджы II къласы индивидуалон цæрæн бæстыхайы арæзтады рæстæ​джы, уæд уый хæсджын у барлæвæрд органмæ арæзтадон куыстыты барлæвæрды уавæртæм гæсгæ аргълæвæрд бавдиса, цæмæй II къласы индивидуалон цæрæн бæстыхай нымад æрцæуа эксплуатацимæ райсынæн бæзгæйыл.

Статья 121. Арæзтады æдасдзинады цæстдарддзинад
1. III æмæ IV къласы бæстыхæйтты арæзтады рæстæджы арæзтады барлæвæрды хицау кæнæ арæзтад чи æххæст кæны, уый хъуамæ снысан кæна арæзтады æдасдзинадæн дзуапп чи дæтты, ахæм гоймаджы. Кæд æмæ арæзтадон барлæвæрды хицау нæ снысан кæна арæзтады æдасдзинады цæстдарæг I æмæ II къласы бæстыхæйтты арæзтады рæс​тæджы, уæд уый хъуамæ йæхæдæг æххæст кæна арæзтады æдасдзинады цæстдард.

2. Арæзтады æдасдзинадыл дзуаппдæттæг гоймаг у Гуырдзыстоны закъондæттынадæй нысангонд æмбæлон компетенцийы уæвæг гоймаг, кæцы иудадзыгæй бæрæг кæны арæз​тады кусæг специалистты æдасдзинады уагæвæрдтæ æмæ нормæтæ æххæст кæныны арæзтады процессы рæстæджы æмæ сæ фехæлды цауы уый фæдыл фехъусын кæны æхсæнадон арæзтады цæстдарæг органæн, кæцы исы Гуырдзыстоны закъондæт​тынадæй снысангонд мадзæлттæ.

3. Арæзтады рæстæджы æнæмæнгхъæуæг у спайда кæнын æппæт техникон фæрæзтæй, кæцытæ домынц æдасдзинады фæтк æмæ нормæтæ арæзтады рæстæджы.

Сæр XIV
 Арæзтадон фæткхалыны хъуыддаг равзæрстимæ баст административон кондад æмæ æххæстгæнæн инструменттæ   
Статья 122. Арæзтадон фæткхалыны æмбарынад æмæ арæзтадон фæткхалæг   
1. Арæзтады фæткхалын у ацы Кодексы XV сæры нысангонд архайд, кæцыйы равзæрстимæ баст административон процедурæтæ æххæстгонд цæуынц ацы сæры нысангонд фæткмæ гæсгæ.

2. Ацы Кодексы XIV æмæ XV сæрты нысæнттæн, арæзтады фæткхалæг гæнæн ис уа:

а) арæзтады барлæвæрды хицау;

б) æнæбарлæвæрды арæзтад æххæстгæнæг гоймаг;

в) бæстыхайы кæнæ/та арæзтадон зæххы хайы хицау кæнæ пайдагæнæг – кæд  бæрæггонд нæу арæзтады æххæстгæнæг гоймаг;   
г) æнæбарлæвæрдон арæзтады æххæстгæнгæйæ, кæд зæххы хай у паддзахады кæнæ/та муниципалитеты исбонад, уæд æнæбарлæвæрдон арæзтад æххæстгæнæг гоймаг у, фæлæ кæд уыцы гоймаджы ном сбæрæг кæнын нæй гæнæн, уæд та зæххæй пайдагæнæг;

д) хицау, кæцыйы бæстыхай аварион уавæры ис æмæ комкоммæ тасдзинад æвзæрын кæны адæймаджы цæрæнбонæн кæнæ/та æнæниздзинадæн, культурон/архитектурон цырт​дзæвæны статус кæмæн ис, ахæм бæстыхайы йеддæмæ, кæцыйы реконструкцийы кæнæ демонтажы тыххæй исбоны хицау фехъусын кодта æмбæлон органмæ æмæ нæ райста хъæугæ барлæвæрд.

3. Гуырдзыстоны закъондæттынадмæ гæсгæ æнæзакононæй арæзт арæзтады æххæст кæныны хæслæвæрд кæмæн уыд/кæмæн хъуамæ уыдаид, уыцы адæймаг куы амæла, уæд ацы хæслæвæрд сæххæст кæныны хæс лæвæрд цæуы æмбæлон бæстыхайы кæнæ/та арæзтадон зæххы хайы хицауæн/пайдагæнæгæн. Юридикон гоймаджы реорганизацийы цауы уæлдæр ранымад хæслæвæрд æххæст кæныны хæс лæвæрд цæуы уый юридикон фæдонмæ (кæд ис, уæд).

Статья 123. Административон кондад арæзтадон фæткхалыны тыххæй 

1. Ацы статьяйы 2-аг хайы нысангонд цаутæй дарддæр, æхсæнадон арæзтадон цæст​дарæг орган райдайы административон хъуыддæгтæ, закъонхалæгæн хъусынгæнинаг ратгæйæ, кæцы у арæзтадон архайд æнæххæст кæныны тыххæй хъусынгæнинаг æмæ курдиат, кæцыйы нысангонд цæуы æмбæлон æмгъуыд, кæцыйы æмгъуыдмæ закъон​халæг хъуамæ сæххæст кæна арæзтады æвдыст уавæртæ, цæмæй фæткхæлды рараст кæна.

2. Арæзтадон фæткхалды тыххæй административон кондад райдайы басгæрсты акты саразынæй:

а) ацы Кодексы 136-æм статьяйæ нысангонд халынады цауы;

б) закъонхæлды тыххæй ивар фидын кæныны тыххæй уынаффæ райсгæйæ;

в) закъонхалæджы иварон суммæйæ æртæ хатты фылдæр фæивар кæнгæйæ;

г) этапон протоколы сфидаргонд фæткæй æнæбавдисыны цауы;   
д) арæзтад кæронмæ кæмæн фæцис, уыцы объекты эксплуатацимæ раттыны нысан​гонд æмгъуыдмæ барлæвæрд органмæ куырдиат нæ бадæттын;

е) кæд закъонхалæг куырдиаты бындурыл банымайдзæн арæзтадон объектыл уæвæг хæлдтытæ æмæ домы закъонæй нысангонд мадзæлттæ райсын;   
ж) ацы Кодексы 138-æм статьяйы фыццаг хайы нысангонд хæлды цауы, кæд уый æх​хæстгонд цæуы Гуырдзыстоны хъæды Кодексæй кæнæ «Доны тых​хæй» Гуырдзыстоны закъонæй бæрæггонд территорийыл, уæд сæрмагонд регуляцион территорийыл кæнæ зонæйы, культурон бынтæ хъахъхъæнæг зонæйы кæнæ/та горæт Тбилисы муници​па​литеты административон арæнты мидæг.

 [ж) ацы Кодексы 138-æм статьяйы фыццаг хайы нысангонд хæлды цауы, кæд уый æх​хæстгонд цæуы Гуырдзыстоны хъæды Кодексæй кæнæ «Доны ресурсты пайда кæныны тых​хæй» Гуырдзыстоны закъонæй бæрæггонд территорийыл, уæд сæрмагонд регу​лирады территорийыл кæнæ зонæйы, культурон бынтæ хъахъхъæнæг зонæйы кæнæ/та горæт Тбилисы муниципалитеты административон арæнты мидæг. (Архайын райдайæд 2026 азы 1-аг сентябрæй)]
3. Арæзтадон фæткхалды цауы, гæнæн ис æмæ арæзт æрцæуа басгæрсты акт, фæткха​лæджы бæлвырдгонд куырдиаты бындурыл, амындæй нысангонд æмгъуыды фæудмæ. Ацы уавæр хъуамæ нысангонд æрцæуа басгæрсты акты.

Гуырдзыстоны 2019 азы 20 декабры закъон №5693 – веб-фарс, 26.12.2019аз.

Статья 124. Арæзтадон фæткхалынæн амынддзинады дæттын æмæ басгæрсты акты саразын

1. Арæзтады æхсæнадон цæстдард чи æххæст кæны, уыцы органæн бар ис амынд​дзинæдтæ раттын:

а) арæзтадон документацийы бавдисыны тыххæй кæнæ/та хæлды сраст кæныны тыххæй;

б) арæзтадон объекты цы арæзтадон æрмæджытæ, продукттæ æмæ конструкцитæ ис, уыдонæй пайда кæныны тобæйы тыххæй, кæд уыдон дзуапп нæ дæттынц сфидаргонд домæнтæн;

в) арæзтады организацийы проектæй сфидаргонд фæткты хæлды сраст кæныны тыххæй.

2. Фæткхæлды сраст кæныны тыххæй амынд лæвæрд цæуы æмбæлон æмгъуыдмæ.

3. Инструкцийы нысангонд æмгъуыд куы фæуа, уæд æхсæнадон арæзтады цæстдарæг орган хъуамæ иуылфылдæр 7 къæлиндарон бонмæ  хъуамæ сбæлвырд кæна амынды æххæст кæныны, саразы басгæрсты акты æмæ дзы равдисы информаци амынд æххæст кæныны кæнæ æнæххæст кæныны тыххæй.

Статья 125. Уынаффæ арæзтадон фæткхалæджы фæивар кæныны тыххæй

1. Арæзтады æхсæнадон цæстдарæг орган хæсджын у, цæмæй басгæрсты акт саразыны бонæй 2 мæйы æмгъуыдмæ уынаффæ райса арæзтады фæткхалды хъуыддаджы фæдыл.

2. Мотивиргонд бындуры уæвыны цауы арæзтадон фæткхалды хъуыддагыл уынаффæйы райсыны æмгъуыд гæнæн ис æмæ адарддæр уа иуылфылдæр 2 мæйæ. 

21. Закъонхалæгæн хъуамæ фыстæгæй фехъусын кæной хъуыддагмæ æркæсыны бынат, датæ, рæстæг, стæй хъуыддагмæ æркæсæг официалон кусæджы ном, ацы Кодексы 138-æм статьяйы нысангонд арæзтадон фæткхалды цауæй дарддæр.

3. Ацы Кодексы 138-æм статьяйы фыццаг хайы нысангонд фæткхæлды цауы, кæд уый æххæст æрцæуы Гуырдзыстоны хъæды Кодексы кæнæ «Доны тыххæй» Гуырдзыстоны закъоны нысангонд территорийыл, сæрмагонд регулирады территорийыл кæнæ зонæйы, культу​рон бынтæ хъахъхъæнæг зонæйы кæнæ/та горæт Тбилисы муниципалитеты админист​ративон арæнты мидæг, уæд арæзтады æхсæнадон цæстдарæг хæсджын у æвæстиатæй райса уынаффæ ивар снысан кæныны тыххæй басгæрсты акты саразыны фæстæ.

 [3. Ацы Кодексы 138-æм статьяйы фыццаг хайы нысангонд фæткхалды цауы, кæд уый æххæст æрцæуы Гуырдзыстоны хъæды Кодексы кæнæ «Доны ресурсты пайда кæныны тыххæй» Гуырдзыстоны закъоны нысангонд территорийыл, сæрмагонд регулирады территорийыл кæнæ зонæйы, культурон бынтæ хъахъхъæнæг зонæйы кæнæ/та горæт Тбилисы муниципалитеты административон арæнты мидæг, уæд арæзтады æхсæнадон цæстдарæг орган хæсджын у æвæстиатæй райса уынаффæ ивар снысан кæныны тыххæй басгæрсты акты саразыны фæстæ. (Архайын райдайæд 2026 азы 1-аг сентябрæй)]
4. Кæд басгæрсты акты закъонхæлд æрцæуа фыст, уæд арæзтады æхсæнадон цæстдарæг орган райсы уынаффæ арæзтады закъонхалæджы ивар кæныны тыххæй.

5. Арæзтады æхсæнадон цæстдарæг орган рахæсдзæн уынаффæ, цæмæй арæзтады фæткхалды фæдыл процесс урæд æрцæуа, кæд:

а) инструкци æххæстгонд æрцыд æмæ хæлдтытæ растгонд æрцыдысты;

б) арæзтады барлæвæрд чи дæтты, уыцы административон орган райста уынаффæ объекты легализацийы тыххæй;

в) ацы статьяйы 4-æм хайы кæнæ ацы Кодексы 127-æм статьяйы 2-аг хайы нысангонд уынаффæ райсынæн бындуртæ нæй;

г) амынд рæстæгыл æххæстгонд нæ æрцыд, фæлæ хæлд сраст кодтой уынаффæйы рай​сты размæ, ацы Кодексы 138-æм статьяйы фыццаг хайы нысангонд хæлдæй дарддæр, кæд уый æххæстгонд цæуы Гуырдзыстоны хъæды Кодексæй кæнæ «Доны тыххæй» Гуырдзыстоны закъонæй бæрæггонд территорийыл, сæрмагонд регулирады территори​йыл кæнæ зонæйы,културон бынтæ хъахъхъæнæг зонæйы кæнæ/та горæт Тбилисы муниципалитеты административон арæнты мидæг.

 [г) амынд рæстæгыл нæ сæххæст ис, фæлæ хæлд сраст кодтой уынаффæйы райсты размæ, ацы Кодексы 138-æм статьяйы фыццаг хайы нысангонд хæлдæй дарддæр, кæд уый æххæстгонд цæуы Гуырдзыстоны хъæды Кодексæй кæнæ «Доны ресурсты пайда кæныны тыххæй» Гуырдзыстоны закъонæй бæрæггонд территорийыл, сæрмагонд регули​рады территорийыл кæнæ зонæйы, культурон бынтæ хъахъхъæнæг зонæйы кæнæ/та горæт Тбилисы муниципалитеты административон арæнты мидæг. (Архайын райдайæд 2026 азы 1-аг сентябрæй)]
Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2020 азы 22 майы закъон №5967 – веб-фарс, 28.05.2020аз.
Гуырдзыстоны 2023 азы 30 июны закъон №3436 – веб-фарс, 20.07.2023аз.
Статья 126. Арæзтадон фæткхалæджы рдыгæй ивар фидыны æмæ уымæн фиддоны фæтк

1. Арæзтадон фæткхалынæн бахæсгонд ивар арæзтады фæткхалæг хъуамæ бафида арæз​т​ады фæткхалды фæивар кæныны тыххæй уынаффæйы райсты бонæй 30 къæлиндарон боны æмгъуыдмæ. Ивары суммæ Гуырдзыстоны бюджетон Кодексæй снысангонд процедурæмæ гæсгæ, æмбæлон бюджетмæ бафидын.

2. Снысангонд æмгъуыдмæ ивар (ацы статьяйы 3-аг хайæ нысангонд æртывæр бæрцы иварæй дарддæр) куы нæ бафидой, уæд ацы статьяйы фыццаг хайæ нысангонд æмгъуы​ды фæуды фæстæ арæзтады фæткхалæгæн фидинаг уыдзæн фиддон уынаффæйæ бæрæг​гонд ивары суммæйы бæрцæй. 
3. Ивары снысан кæныны бындурты нæ аиуварс кæныны цауы, уый снысан кæнынæй алы 3 мæйы фæстæ, арæзтадон фæткхалæг иваргонд цæуы æппæты фыццаг снысангонд иварæй æртæ хатты фылдæр, кæцы гæнæн ис иуылфылдæр æртæ хатт, ацы Кодексы 1321 статьяйы 4-æм хайæ нысангонд цауы йеддæмæ.   
4. Ацы статьяйæ нысангонд уынаффæ æххæсткæнынæн лæвæрд цæуы «Æххæстгæнæн процедурæты тыххæй» Гуырдзыстоны закъонмæ гæсгæ.

5. Ивар бафидын арæзтады фæткхалæджы нæ сæрибар кæны хæлды сраст кæныны хæсæй.

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2020 азы 5 февралы закъон №5706 – веб-фарс, 10.02.2020аз.
Статья 127. Уынаффæ æнæбарлæвæрд арæзтады кæнæ барлæвæрдон уавæрты халынæй цæугæ арæзтады æрлæууын кæныны тыххæй кæнæ/та æнæзакъонæй арæзт арæзтады демонтажы тыххæй

1. Арæзтады æхсæнадон цæстдарæг органæн бар ис æнæхъæнæй кæнæ хайгай æрлæууын кæна цæугæ арæзтад, кæд æмæ уый у æнæбарлæвæрдон арæзтад кæнæ та æххæстгонд цæуы барлæвæрды уавæртæ халгæйæ æмæ йын нæй гæнæн сраст кæнын æнæ арæзтад æрлæууын кæнгæйæ.

2. Арæзтады æхсæнадон цæстдарæг органæн бар ис:

а) Гуырдзыстоны закъондæттынад хæлгæйæ арæзт бæстыхай кæнæ конструкцийы æххæстæй кæнæ хайгай ныппырх кæныны тыххæй уынаффæ райсын;

б) райсын уынаффæ æнæбарлæвæрдон арæзтады пырх кæныны тыххæй æнæамынд ратгæйæ – кæд æнæбарлæвæрдон арæзтады æххæстгæнæг бæрæггонд нæу æмæ зæххы хай паддзахады кæнæ/та муниципалитеты исбонад  у;

в) райсын уынаффæ æнæбарлæвæрдон арæзтады демонтажы тыххæй – кæд æнæ​бар​лæ​вæрды арæзтады æххæстгæнæг бæрæггонд у æмæ зæххы хай паддзахады кæнæ муници​палитеты исбонад у.

3. Арæзтады æхсæнадон цæстдарæг органæн бар ис райсын ацы статьяйы фыццаг æмæ 2-аг хæйтты нысангонд уынаффæтæ, ацы Кодексы 125-æм статьяйы 4-æм хайы нысангонд уынаффæимæ иумæ.

4. Ацы статьяйы фыццаг æмæ 2-аг хæйтты нысангонд уынаффæ ист цæуы ацы Кодексы 125-æм статьяйы фыццаг–3-аг хæйттæй нысангонд æмгъуыдты.

5. Арæзтад æрлæууын кæныны тыххæй арæзтады æхсæнадон цæстдарæг органы уынаф​фæйы хъуамæ уа информаци гæнæнуæвæг тугтæрхонон (уголовон) бæрндзинады тыххæй, арæзтад куы нæ æрлæууа, уæд.

Гуырдзыстоны 2022 азы 22 декабры закъон №2484 – веб-фарс, 29.12.2022аз.
Статья 128. Амынды, басгæрсты акты, уынаффæйы, уагдоны æмæ административон хъасты равзæрсты бындурыл уæлдæрлæууæг административон органы рдыгæй райст уынаффæимæ базонгæйы, бацамындæй бæрæггонд æмгъуыды цыды æруромыны æмæ уынаффæйы бахъасты фæтктæ   
1. Арæзтады фæткхалæгæн хъуамæ фехъусын кæной амынд, басгæрсты акт, уынаффæ кæнæ бардзырд официалон æгъдауæй арæзтадон объектыл. Кæд арæзтады фæткхалæг нæ уæвы арæзтадон объектыл кæнæ нæйы зæгъы æмбæлон актимæ/акттимæ базонгæйы фæдыл, уæд базонгæ кæныныл нымад æрцæудзæн акты/актты арæзтадон объектты  цæстуынгæ бынаты æвæрын.  
11. Уæлдæр административон органы рдыгæй ист уынаффæ, арæзтадон закъонхалæгæн уынаффæйы ныхмæ бавдыст административон хъасты равзæрсты бындурыл, хъуамæ официалон æгъдауæй фехъусын кæной административон хъасты нысангонд адрисыл. Кæд арæзтады фæткхалæг административон хъасты нысангонд адрисыл нæй, кæнæ та нæ разы кæны нысангонд уынаффæйы тыххæй фехъусын кæныныл, уæд арæзтады фæткхалæг нымад цæуы ацы уынаффæйы тыххæй хъуыстгондыл:

а) уынаффæйы арæзтадон объекты цæстуынгæ ран æвæрын;

б) уынаффæ æмбæлон муниципалитеты мэрийы официалон веб-фарсыл рæвæрын.

12. Ацы статьяйы 11 хайы «а» дæлпункты нысангонд цауы, уæлдæр административон оргæны рдыгæй административон хъасты æркæсыны бындурыл ист уынаффæ арæзтадон объекты цæстуынгæ бынатыл æвæргæйæ ууыл хъуамæ нысангонд уа йæ рæвæрды датæ, кæцы бæлвырдгонд цæуы барлæвæрд гоймаджы рдыгæй протоколы сарæзтæй.

13. Ацы статьяйы 11 хайы нысангонд цауы, æрмæстдæр уæлдæр административон орган административон хъасты æркæсыны бындурыл цы уынаффæ рахаста, уый сæргонд æмæ уынаффæ æвæрд цæуынц арæзтадон объекты æмæ æмбæлон муниципалитеты мэрийы официалон веб-фарсыл зынгæ бынаты. Ацы информаци нысангонд веб-фарсыл æвæр​гæйæ, хъуамæ нысангонд æрцæуа йæ æвæрды датæ. Ацы информаци хъуамæ хъахъхъæд æрцæуа æмбæлон рæстæгмæ.

14. Кæд ацы статьяйы 11 хайы нысангонд цауы, арæзтады фæткхалæг нæ уæвы уынаффæйы ныхмæ бавдыст административон хъасты нысангонд адрисыл кæнæ нæ разы кæны æмбæлон уынаффæимæ зонгæ кæныныл, уæд æмбæлон муниципалитеты æмбæлон орган уыцы уынаффæ æвæры куыд зынгæ бынаты, афтæ муниципалитеты официалон веб-фарсыл дæр æмбæлон гоймаджы/гоймæгты базонгæ кæнын уæлдæр административон орган административон хъасты æркæсыны бындурыл цы уынаффæ рахаста, уыимæ. Административон хъастмæ æркæсыны бындурыл уæлдæр админис​тра​тивон орган цы уынаффæ рахаста, уый нымад æрцæудзæн арæзтады фæткхалæгæн фехъусынгондыл 7-æм бон, уынаффæ арæзтады бынаты цæстуынгæ бынаты кæнæ муни​ци​палитеты сконды мэрийы официалон веб-фарсыл æрæвæрыны фæстæ. Кæд æмæ уæлдæр банысангонд уынаффæ арæзтады цæстуынгæ ран æвæрыны рæстæг æмæ муни​ци​палитеты мэрийы официалон веб-фарсыл æвæрыны рæстæг нæ баиу вæййынц, уæд уынаффæ бадæттыны 7 боны æмгъуыд фæстæдæр æвæрдæй райдайы.

15. Кæд ацы статьяйы 11 хайы нысангонд цауы, уынаффæйы ныхмæ бавдыст адми​ни​с​т​ративон хъасты æвдыст цæуы хъастгæнæджы тилифоны номыр кæнæ/та элект​рон посты адрис, уæд гæнæн ис уæлдæр административон органы уынаффæмæ гæсгæ, цыбыр текстон хъусынгæнинаг арвитын æмбæлон уынаффæйы тилифоны номырмæ гæсгæ æмбæлон гоймагмæ кæнæ/та уыцы уынаффæ электрон постæйæ арвитын. Ацы хаймæ гæсгæ, æмбæлон информаци тилифоны номырмæ кæнæ/та электрон постæмæ арвитын нымад нæ цæудзæн уынаффæйы тыххæй хъусынгæнинагыл.

2. Ацы статьяйы фыццаг æмæ 11 хайы нысанæн арæзтадон объекты цæстуынгæ бынатыл нымад цæуы:

а) информацион фæйнæг;

б) арæзтадон территорийыл рæстæгмæ цы бæстыхай ис, уый;

в) арæзтады территорийыл алыварс æдасдзинады забор;

г) арæзтадон объекты фасад;

д) бирæуæладзыгон цæрæн хæдзарыл арæзтады æххæсткæныны цауы – афтæ-ма цæрæн хæдзары бахизæн дуар дæр.

3. Арæзтады æхсæнадон цæстдарæг органы райсгæ уынаффæйыл гæнæн ис бахъаст кæнын 15 къæлиндарон боны æмгъуыдмæ йæ хъусынгæнинагæй, Гуырдзыстоны закъон​дæт​тынадæй снысангонд процедурæмæ гæсгæ. Уымæй уæлдай ма, арæзтадон архайды фæдыл паддзахадон цæстдарæг органы уынаффæйыл хъаст бахæссын йæ æххæст кæнын урæд нæ цæуы арæзтад æрлæууын кæныны кæнæ демонтаж кæныны хайы.

4. Ацы Кодексы 127-æм статьяйы 2-аг хайы «б» æмæ «в» дæлпунктты цы уынаффæтæ нысангонд сты, уыдоныл апелляци нæ æрлæууын кæны сæ тых.

5. Æнæарæзтадон барлæвæрдæй кæнæ/та проекты хæлдæй арæзт объект кæнæ йæ хайæн легализацийы процедурæйы райдайæнæй, цалынмæ æмбæлон административон орган уынаффæ нæ райса, уæдмæ, фæлæ æдæппæтæй иуылфылдæр 3 мæйæ.  
6. (Ист у – 20.12.2019, №5693).

7. (Ист у – 20.12.2019, №5693).

8. Ацы закъонæй нысангонд резолюци у административон-барадон акт, кæцы хъуамæ æххæст цæуа ацы Кодексы æмæ «Æххæстгæнæн процедурæты тыххæй» Гуырдзыстоны закъонæй снысангонд процедурæмæ гæсгæ. Арæзтадон архайдтытæм паддзахадон цæстдарæг органы уынаффæ хъуамæ уа бæлвырдгонд æмæ дзы хъуамæ уа админист​ративон-барадон актæн снысангонд реквизиттæ, ацы административон-барадон актыл бахъастгæнæн органы ном æмæ адрис, стæй йæ бахъаст кæныны æмгъуыд. Уæлдæр ранымад уынаффæ æххæстгонд æрцæудзæн иуылæрæгмæ 6 мæймæ йæ барадон тыхы бацæуыны бонæй.

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2022 азы 26 апрелы закъон №1520 – веб-фарс, 06.05.2022аз.
Статья 129. Зианы æмæ хæрдзты фиддон 
1. Ивартæ кæнæ/та арæзтады фæткхалæнты растгæнæн нæ сæрибар кæны фæткхалæджы хæсæй, цæмæй бафида зиан, кæцы æрхаста фæткхалæн.

2. Снысангонд æмгъуыдмæ хæлд нæ рараст кæныны цауы, кæд хæлды æвæстиатæй нæрарасткæнынад гæнæн ис зиан æрхæсса паддзахадæн кæнæ æхсæнадон интерестæн, афтæ ма, уыцы цауы дæр, кæд ацы Кодексы 127-æм статьяйы 2-аг хайы «б» æмæ «в» дæлпунктты нысангонд уавæртæ рабæрæг сты арæзтадон фæткхалды фæдыл процессы рæстæджы, уæд арæзтады æхсæнадон цæстдарды æххæстгæнæг административон орган барджын у райса бæлвырдгонд уынаффæ йæхæдæг кæнæ æртыккаг гоймаджы æххуысæй æмæ йæхи сæрмагонд хардзæй æххæст кæныны тыххæй. Ацы скъуыддзагыл гæнæн ис бахъаст кæнын Гуырдзыстоны закъондæттынадæй снысангонд процедурæмæ гæсгæ. Амынд уынаффæйыл хъаст бахæссын нæ æрлæууын кæны йæ æххæст кæнын.

3. Ацы статьяйы 2-аг хаймæ гæсгæ æрцæугæ хæрдзтæ сбæрæг кæныны фæстæ, арæзтады æхсæнадон цæстдард æххæстгæнæг административон орган рахæсдзæн уынаффæ хæрдзтæ бафидыны тыххæй æмæ йæ арвиты арæзтады фæткхалæгмæ. Хæрдзтæ бафи​ды​нæн снысангонд æмгъуыд 90 къæлиндарон бонæй фылдæр нæу, кæд фарсты бадзырдмæ гæсгæ æндæр æмгъуыд снысангонд уыдзæн, æрмæст иуылфылдæр 180 къæ​линдарон боны. 

4. Уыцы гоймагæн, кæцы йæ ​​бæстыхайы кæнæ арæзтады æддаг бакастæн, уый фидар​дзи​надæн æмæ арæзтадон фæзуаты æдасдзинады бахъахъхъæнынæн хæрдзтæ скодта, æмæ кæд ахæм хæрдзтæ сты æввахс зæххы хайы арæзтады рæстæджы арæзтадон нормæтæ æмæ хъахъхъæныны режим халыны аххосæй, уæд ын бар ис, æрдома фæтк​халæгæй хæрдзтæ бафидын. Уæлдæр ранымад хæрдзтæ бафидыны тыххæй бадзырд куы нæ æрцæуа арæзт, уæд быцæудзинад равзардзæн тæрхондон. 
Гуырдзыстоны 2019 азы 20 декабры закъон №5693 – веб-фарс, 26.12.2019аз.
Сæр XV
Арæзтадон фæткхалды хуызтæ

Статья 130. Æнæбарлæвæрд арæзтад  
1. Æнæбарлæвæрд арæзтад (ацы статьяйы 2-аг хайы æмæ ацы Кодексы 131-аг статьяйы нысангонд цауты йеддæмæ) расайдзæн фæивар кæныны:

а) хæдбар горæты – 6000 ларийы бæрц;

б) горæты – 4000 ларийы бæрц;

в) поселок кæнæ хъæуы – 1000 ларийы бæрц.

2. Æнæбарлæвæрд арæзтад (ацы Кодексы 131-аг статьяйæ нысангонд цауты йеддæмæ) расайдзæн фæивар кæнын:
а) паддзахады кæнæ муниципалитеты исбонады уæвæг æнæзмæлгæ мулкыл, III кæнæ IV къласы бæстыхайы арæзтадæн кæнæ/та III кæнæ IV къласы бæстыхайыл сæххæстгонд арæзтадæн, кæцыйы фæстиуæгæн бæстыхайы габариттæ фæивынц, − ивагонд цæуы 25 000 ларийы бæрц;

б) сæрмагонд исбонады уæвæг æнæзмæлгæ мулкыл, III кæнæ IV къласы бæстыхайы арæзтадæн кæнæ/та III кæнæ IV къласы бæстыхайыл сæххæстгонд арæзтадæн, кæцыйы фæстиуæгæн бæстыхайы габариттæ фæивынц, − ивагонд цæуы 20 000 ларийы бæрц;

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2022 азы 22 декабры закъон №2484 – веб-фарс, 29.12.2022аз.
Статья 131. Æнæбарлæвæрд арæзтад Гуырдзыстоны хъæды Кодексæй æмæ «Доны тыххæй» Гуырдзыстоны закъонæй бæрæггонд территоритыл, сæрмагонд регулирады территорийыл кæнæ зонæйы, культурон бынтæ хъахъхъæнæг зонæйы кæнæ горæт Тбилисы муниципалитеты административон арæнты 

[Статья 131. Æнæбарлæвæрд арæзтад Гуырдзыстоны хъæды Кодексæй æмæ «Доны ресурсты пайдайы тыххæй» Гуырдзыстоны закъонæй бæрæггонд территоритыл, сæрмагонд регулирады территорийыл кæнæ зонæйы, культурон бынты хъахъхъæнæг зонæйы кæнæ горæт Тбилисы муниципалитеты административон арæнты (Архайын райдайæд 2026 азы 1-аг сентябрæй)]
1. Æнæбарлæвæрд арæзтад (ацы статьяйы 11-31 хæйттæй нысангонд цауты йеддæмæ) Гуырдзыстоны хъæды ღодекс æмæ «Доны тыххæй» Гуырдзыстоны закъонæй нысангонд территоритыл, сæрмагонд регулирады территорийыл кæнæ зонæйы, культурон бынтæ хъахъхъæнæг зонæйыл кæнæ горæт Тбилисы муниципалитеты административон арæнты мидæг, расайдзæн фæивар кæнын:

а) паддзахады кæнæ муниципалитеты исбонады уæвæг æнæзмæлгæ мулкыл – 25 000 ларийы бæрц;

б) сæрмагонд исбонады уæвæг æнæзмæлгæ мулкыл (ацы хайы «в» дæлпунктæй нысан​гонд цауы йеддæмææ) – 8000 ларийы бæрц;

в) III кæнæ IV къласы бæстыхайы арæзтадæн кæнæ/та III кæнæ IV къласы бæстыхайы арæзтадæн сæрмагонд исбонады уæвæг æнæзмæлгæ мулкыл – 20 000 ларийы бæрц.

 [1. Æнæбарлæвæрдон арæзтад (ацы статьяйы 11-31 хайы нысангонд цауты йеддæмæ) Гуыр​дзыстоны хъæды Кодекс æмæ «Доны ресурстæй пайда кæныны тыххæй» Гуыр​дзыс​тоны закъонæй нысангонд территоритыл, сæрмагонд регулирады территорийыл кæнæ зонæйы, культурон бынтæ хъахъхъæнæг зонæйыл кæнæ горæт Тбилисы административон арæнты мидæг расайы фæивар кæныны:

а) паддзахады кæнæ муниципалитеты исбонады уæвæг æнæзмæлгæ мулкыл – 25 000 ларийы бæрц;

б) сæрмагонд исбонады уæвæг æнæзмæлгæ мулкыл (ацы хайы «в» дæлпункты нысангонд цауы йеддæмæ) – 8000 ларийы бæрц;

в) III кæнæ IV къласы бæстыхайы арæзтадæн кæнæ/та III кæнæ IV къласы бæстыхайы арæзтадæн сæрмагонд исбонады уæвæг æнæзмæлгæ мулкыл – 20 000 ларийы бæрц. (Архайын райдайæд 2026 азы 1- сентябрæй)] 

11. Горæт Тбилисы муниципалитеты административон арæнты уæвæг культурон бынтæ хъахъхъæнæг зонæйы æнæбарлæвæрдон арæзтад (ацы статьяйы 12 æмæ 31 хæйтты нысангонд цауты йеддæмæ) расайы фæивар кæныны:

а) паддзахады кæнæ муниципалитеты исбонады уæвæг æнæзмæлгæ мулкыл – 250 000 ларийы бæрц;

б) хисæрмагонд исбонады уæвæг æнæзмæлгæ мулкы тыххæй:

б.а) I къласы бæстыхайы арæзтадæн – 16 000 ларийы бæрц;

б.б) II къласы бæстыхайы арæзтадæн – 24 000 ларийы бæрц;

б.в) III кæнæ IV къласы бæстыхайы арæзтадæн кæнæ/та III кæнæ IV къласы бæстыхайыл сæххæстгонд арæзтадæн – 200 000 ларийы бæрц.

12. Кæд культурон бынты æнæзмæлгæ цыртдзæвæныл реабилитацион куыстыты барлæвæрды дæттыны барлæвæрд Гуырдзыстоны закъондæттынадæй нысангонд органæй горæт Тбилисы муниципалитетæн лæвæрд ис делегиргонд, горæт Тбилисы муниципалитеты административон арæнты мидæг уæвæг культурон бынты æнæзмæлгæ цыртдзæвæныл æмбæлон куыстыты æнæбарлæвæрдæй æххæст кæнын расайдзæн фæивар кæнын:  
а) культурон бынты æнæзмæлгæ цыртдзæвæныл чысыл реабилитацион куыстытæ æххæст кæныны цауы – 40 000 ларийы бæрц;

б) культурон бынты æнæзмæлгæ цыртдзæвæныл реабилитацион куыстытæ æххæст кæныны цауы – 250 000 ларийы бæрц.

Фиппаинаг:
1. Ацы хайы нысæнттæн культурон бынты чысыл реабилитацион куыстытæ æмæ æнæ​змæлгæ цыртдзæвæныл реабилитацион куыстытæ нымад цæуынц æмбæлон куыстытыл, кæцытæ Гуырдзыстоны «Культурон бынты тыххæй» закъонæй снысангонд сты.

2. Ацы хайæ нысангонд цауы, арæзтады æхсæнадон цæстдард æххæст кæны, ацы Кодексы 118-æм статьяйы 2-аг хаймæ гæсгæ снысангонд гоймаг.

2. Ацы статьяйы фыццаг хайæ нысангонд территорийыл æнæбарлæвæрды реконструкци, кæцыйы фæстиуæгæн бæстыхайы кæнæ арæзтады габариттæ нæ фæивынц, − расайдзæн фæивар кæнын 4000 ларийы бæрцæй.

21. Ацы статьяйы 11 хайæ нысангонд территорийыл æнæбарлæвæрды реконструкци, кæцы нæ расайы бæстыхайы кæнæ реконструкцийы габариттæ фæивды, − расайдзæн фæивар кæнын 12 000 ларийы бæрцæй.

3. Æнæбарлæвæрды ног арæзтад, реконструкци кæнæ/та демонтаж I къласы бæстыхай кæнæ арæзтад ацы статьяйы фыццаг хайы «а» дæлпунктæй нысангонд территорийыл – расайдзæн фæивар кæнын 8 000 ларийы бæрцæй.

31. Æнæбарлæвæрды ног арæзтад, реконструкци кæнæ/та демонтаж ацы статьяйы 11 хайы «а» дæлпункты нысангонд территорийыл расайдзæн фæивар кæнын::

а) I къласы бæстыхæйттæ æмæ арæзтæдтæн – 16 000 ларийы бæрц;

б) II къласы бæстыхæйттæ æмæ арæзтæдтæн – 75 000 ларийы бæрц.

4. (Ист у – 20.12.2019, №5693).

5. Ацы статьяйы нысæнттæн, бæстыхайы габаритты фæивыны æдде реконструкцийыл  нымад цæуы ахæм реконструкци, кæцыйы рæстæджы нæ фæивы бæстыхайы бындур, æддаг æхгæнæн конструкциты æмæ æмбæрзæны параметртæ.
Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2020 азы 22 майы закъон №5967 – веб-фарс, 28.05.2020аз.
Гуырдзыстоны 2021 азы 2 ноябры закъон№964 – веб-фарс, 05.11.2021аз.
Гуырдзыстоны 2023 азы 30 июны закъон №3436 – веб-фарс, 20.07.2023аз.
Гуырдзыстоны 2023 азы 13 декабры закъон №3898 – веб-фарс, 28.12.2023аз.
Гуырдзыстоны 2023 азы 13 декабры закъон №3897 – веб-фарс, 28.12.2023аз.
Статья 132. Арæзтадон/барлæвæрдон уавæрты хæлд  
1. Арæзтадон документацийæ æмæ арæзтадон регламентæй нысангонд арæзтадон/​бар​лæ​вæрдон уавæрты халынад:

а) Гуырдзыстоны хъæды Кодексæй æмæ «Доны тыххæй» Гуырдзыстоны закъонæй ны​сан​гонд территоритыл, сæрмагонд регулирады территорийыл кæнæ зонæй, культурон бынтæ хъахъхъæнæг зонæйы кæнæ горæт Тбилисы муниципалитеты административон арæнты мидæг (ацы статьяйы 11 æмæ 12 хайы нысангонд цауты йеддæмæ) расайдзæн фæивар кæнын:

а.а) I къласы бæстыхайы арæзтады рæстæджы – 2000 ларийы бæрц;

а.б) II къласы бæстыхайы арæзтады рæстæджы – 4000 ларийы бæрц;

а.в) III къласы бæстыхайы арæзтады рæстæджы – 10 000 ларийы бæрц;

а.д) IV къласы бæстыхайы арæзтады рæстæджы – 15 000 ларийы бæрц.

 [а) Гуырдзыстоны хъæды Кодексæй æмæ «Доны ресурстæй пайда кæныны тыххæй» Гуырдзыстоны закъонæй нысангонд территоритыл, сæрмагонд регулирады территорийыл кæнæ зонæйы, культурон бынтæ хъахъхъæнæг зонæйы кæнæ горæт Тбилисы муниципалитеты административон арæнты мидæг (ацы статьяйы 11 æмæ 12 хайы нысангонд цауты йеддæмæ), расайдзæн фæивар кæнын:

а.а) I къласы бæстыхайы арæзтады рæстæджы – 2000 ларийы бæрц;

а.б) II къласы бæстыхайы арæзтады рæстæджы – 4000 ларийы бæрц;

а.в) III къласы бæстыхайы арæзтады рæстæджы – 10 000 ларийы бæрц;

а.д) IV къласы бæстыхайы арæзтады рæстæджы – 15 000 ларийы бæрц; (Архайын райдайæд 2026 азы 1-аг сентябрæй)] 

б) горæты расайдзæн фæивар кæнын:

б.а) I кæнæ II къласы бæстыхайы арæзтады рæстæджы – 800 ларийы бæрц;

б.б) III къласы бæстыхайы арæзтады рæстæджы – 10 000 ларийы бæрц;

б.в) IV къласы бæстыхайы арæзтады рæстæджы – 15 000 ларийы бæрц;

в) поселокы кæнæ хъæуы расайдзæн фæивар кæнын:

в.а) I кæнæ II къласы бæстыхай аразыны рæстæджы – 200 ларийы бæрц;

в.б) III къласы бæстыхайы арæзтады рæстæджы – 10 000 ларийы бæрц;

в.в) IV къласы бæстыхайы арæзтады рæстæджы – 15 000 ларийы бæрц.

11. Горæт Тбилисы муниципалитеты административон арæнты уæвæг культурон бынты хъахъхъæнæг зонæйы арæзтадон документацийæ æмæ арæзтады регламентæй нысан​гонд арæзтадон/барлæвæрдон уавæрты хæлд (ацы статьяйы 12 хайы нысангонд цауты йед​дæмæ) расайдзæн фæивар кæнын:

а) I къласы бæстыхайы арæзтады рæстæджы – 2000 ларийы бæрц;

б) II къласы бæстыхайы арæзтады рæстæджы – 4000 ларийы бæрц;

в) III къласы бæстыхайы арæзтады рæстæджы – 30 000 ларийы бæрц;

г) IV къласы бæстыхайы арæзтады рæстæджы – 45 000 ларийы бæрц.

12. Кæд культурон бынты æнæзмæлгæ цыртдзæвæныл реабилитацион куыстыты тыххæй барлæвæрды раттыны барлæвæрд Гуырдзыстоны закъондæттынадæй нысангонд орган​æй горæт Тбилисы муниципалитетæн ис делегиргонд, горæт Тбилисы муниципа​литеты административон арæнты уæвæг культурон бынты æнæзмæлгæ цыртдзæвæныл арæзтадон документацийæ æмæ арæзтадон регламентæй снысангонд арæзтадон/барлæвæрдон уавæрты халынад расайдзæн фæивар кæнын:  
а) культурон бынты æнæзмæлгæ цыртдзæвæныл чысыл реабилитацион куыстытæ æх​хæст кæныны цауы – 20 000 ларийы бæрц;

б) культурон бынты æнæзмæлгæ цыртдзæвæныл реабилитацион куыстытæ æххæст кæ​ныны цауы – 150 000 ларийы бæрц.

Фиппаинаг:
1. Ацы хайы нысæнттæн, чысыл реабилитацион куыстытæ æмæ культурон бынты æнæзмæлгæ цыртдзæвæныл реабилитацион куыстытæ нымад цæуынц æмбæлон куысты​тыл, кæцытæ Гуырдзыстоны культурон бынты фæдыл закъонæй снысангонд сты.

2. Ацы хайæ нысангонд цауы, арæзтады æхсæнадон цæстдард æххæст кæны ацы Коде​к​сы 118-æм статьяйы 2-аг хаймæ гæсгæ снысангонд гоймаг. 
2. (Ист у – 20.12.2019, №5693).

3. Кæд II къласы индивидуалон цæрæн бæстыхайы арæзтады (уыцы нымæцы реконст​ру​к​цийы) рæстæджы (культурон бынтæ æмæ коммерцион объекты æнæзмæлгæ цыртдзæвæнæй дарддæр) барлæвæрды уавæртæ фехæлды цауы, фæткхалæг арæзтады фæткхалды тыххæй процесс райдайыны размæ проектон документацимæ æмбæлон ивддзинæдтæ бахæсдзæн, уæд уый нæ уыдзæн аххосджынгонд ацы статьямæ хаймæ гæсгæ.

4. II къласы индивидуалон цæрæн бæстыхайы арæзтады (уыцы нымæцы реконстр​ук​цийы) рæстæджы барлæвæрды уавæртæ фехæлды цауы, арæзтады æхсæнадон цæстдард чи æххæст кæны, уыцы административон орган административон фæткхалды тыххæй процесс райдайыны размæ, снысан кæндзæн 45 боны æмгъуыд, цæмæй фæткхалæг бахæсса проектон документацимæ æмбæлон ивддзинæдтæ кæнæ хæлд сраст кæна. Ацы æмгъуыд гæнæн ис адарддæр уа иуылфылдæр 3 мæймæ, кæд æмæ фæткхалæг нысангонд æмгъуыдмæ проектон документацимæ ивындзинæдтæ бахæссыны тыххæй куырдиат балæвæрдта æмæ арæзтады бардæттæг орган уынаффæ нæ рахаста, уæд.

41. Арæзтадон хъусынгæнинаджы хæлдæй æххæстгонд арæзтад, кæцы I къласы бæсты​хайы кæнæ структурæйы характеристикæтæй фылдæр нæу æмæ Гуырдзыстоны закъон​дæт​тынадæй снысангонд уагæвæрдтæ æмæ уавæртæм гæсгæ арæзтады барлæвæрд раттыны барлæвæрд гоймаг сбæлвырд кæндзæн, арæзтады хæлдыл нымад нæ цæуы.

5. Ацы статьяйы фыццаг хайы «б» æмæ «в» дæлпункты нысангонд ивар æххæстгонд цæуы, кæд æмæ æмбæлон территори нæ хауы уыцы иу хайы «а» дæлпункты нысангонд территоримæ.

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2020 азы 22 майы закъон №5967 – веб-фарс, 28.05.2020аз.
Гуырдзыстоны 2022 азы 22 декабры закъон №2484 – веб-фарс, 29.12.2022аз.
Гуырдзыстоны 2023 азы 30 июны закъон №3436 – веб-фарс, 20.07.2023аз.
Гуырдзыстоны 2023 азы 13 декабры закъон №3898 – веб-фарс, 28.12.2023аз.
Гуырдзыстоны 2023 азы 13 декабры закъон №3897 – веб-фарс, 28.12.2023аз.
Статья 1321. Æмбæлон техникон регламентæй æркастгонд цыбыр фадæтты уæвæг гоймæгтæн тыгъдады ифтонгады æмæ архитектурон æмæ пълангæнæн элементтæм нæгæсгæйæ.  
1. Æмбæлон техникон уагæвæрдты (хицæн цæрæн хæдзæрттæй дарддæр) æмбæлон техникон уагæвæрдтæм гæсгæ, цыбыр фадæтты уæвæг гоймæгтæн тыгъдады æмæ архи​тек​турон-планкæныны элементты нæбацæттæкæнынад, расайдзæн фæивар кæнын:

а) хæдуагдæттæг горæты, курортон территорийыл кæнæ туристон зонæйы:

а.а) I къласы (æхсæнадон/æхсæнадон нысаны) бæстыхæйттæн æмæ арæзтæдтæн – 3 000 ларийы бæрц;

а.б) II къласы бæстыхæйттæн æмæ арæзтæдтæн – 5 000 ларийы бæрц;

а.в) III къласы бæстыхæйттæн æмæ арæзтæдтæн – 12 000 ларийы бæрц;

а.г) IV къласы бæстыхæйттæн æмæ арæзтæдтæн – 20 000 ларийы бæрц;

б) муниципалитеты цæрæнуаты – горæты:

б.а) I къласы (æхсæнадон/æхсæнадон нысаны) бæстыхæйттæн æмæ арæзтæдтæн – 1 000 ларийы бæрц;

б.б) II къласы бæстыхæйттæн æмæ арæзтæдтæн – 2 000 ларийы бæрц;

б.в) III къласы бæстыхæйттæн æмæ арæзтæдтæн – 5 000 ларийы бæрц;

б.г) IV къласы бæстыхæйттæн æмæ арæзтæдтæн – 10 000 ларийы бæрц;

в) Муниципалитеты цæрæнуаты – поселокы кæнæ хъæуы:

в.а) I къласы (æхсæнадон/æхсæнадон нысаны) бæстыхæйттæн æмæ арæзтæдтæн – 200 ларийы бæрц;

в.б) II къласы бæстыхæйттæн æмæ арæзтæдтæн – 500 ларийы бæрц;

в.в) III къласы бæстыхæйттæн æмæ арæзтæдтæн – 1 000 ларийы бæрц;

в.г) IV къласы бæстыхæйттæн æмæ арæзтæдтæн – 3 000 ларийы бæрц.

2. Арæзтадон архайдыл паддзахадон цæстдарæг орган, ацы статьяйы фыццаг хайы нысан​гонд арæзтадон фæткхалды тыххæй ивар æвæрыны тыххæй уынаффæйы райстимæ иумæ, арæзтады фæткхалæджы фыстæй бафæдзæхсдзæн йе нæниздзинад хъыгдард кæ​мæн у, уыцы гоймæгтæн бынат æрцæттæ кæныны æмæ арæзтады архитектурон æмæ пъланкæныны элементтæ æххæст кæныны тыххæй, æмæ арæзтадæн дæтты иуылкъаддæр 30 боны æмгъуыдмæ фæткхалæн хъуыддаг сраст кæнын.

3. Ацы статьяйы 2-аг хайæ æвдыст домæнты нæсæххæст кæнын расайдзæн фæивар кæныны ацы статьяйы фыццаг хайæ бæрæггонд иварыдывæр бæрцæй.   
4. Ацы статьяйы 2-аг æмæ 3-аг хайы уагæвæрдтæ хауынц арæзтады цыбыр фадæтты уæвæг гоймæгтæн тыгъдады срæвдз кæнын æмæ архитектурон æмæ пъланкæныны элемент​ты æмбæлонады ифтонг кæнынмæ.

Гуырдзыстоны 2020 азы 5 февралы закъон №5706 – веб-фарс, 10.02.2020аз.
Статья 133. (Ист у)
Гуырдзыстоны 2019 азы 20 декабры закъон №5693 – веб-фарс, 26.12.2019аз.
Статья 134. Объектыл информацион фæйнæг нæ сæвæрын кæнæ информацион фæйнæгыл æнæххæст информаци æвæрын
1. Объектыл информацион фæйнæг куы нæ сæвæрай, кæнæ информацион фæйнæгыл æнæххæст информаци куы нæ сæвæрай, уæд расайдзæн ивар кæнын:

а) Гуырдзыстоны хъæды Кодексæй æмæ «Доны тыххæй» Гуырдзыстоны закъонæй сны​сан​гонд территоритыл, сæрмагонд регулирады территорийыл кæнæ зонæйы, культурон бынтæ хъахъхъæнæг зонæйы кæнæ/та горæт Тбилисы муниципалитеты администра​ти​вон арæнты мидæг – 2 000 ларийы бæрцæй;

 [а) Гуырдзыстоны хъæды Кодексæй æмæ «Доны ресурстæй пайда кæныны тыххæй» Гуырдзыстоны закъонæй снысангонд территоритыл, сæрмагонд регулирады террито​рийыл кæнæ зонæйы, культурон бынтæ хъахъхъæнæг зонæйы кæнæ/та горæт Тбилисы муниципалитеты административон арæнты мидæг – 2 000 ларийы бæрц; (Архайын райдайæд 2026 азы 1-аг сентябрæй)] 
б) горæты – 400 ларийы;

в) поселокы кæнæ хъæуы – 50 ларийы бæрцæй.

2. (Ист у – 20.12.2019, No 5693).

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2020 азы 22 майы закъон №5967 – веб-фарс, 28.05.2020аз.
Гуырдзыстоны 2023 азы 30 июны закъон №3436 – веб-фарс, 20.07.2023аз.
Статья 135. Аразинаг объекты ныууадзын консервацийы фæткхалæнæй 
1. Арæзтады 6 мæйæ фылдæр æмгъуыдæй, консервацийы фæткы халынæй æруромын расайдзæн ивар кæнын:

а) Гуырдзыстоны хъæды Кодексæй æмæ «Доны тыххæй» Гуырдзыстоны закъонæй сны​сан​гонд территоритыл, сæрмагонд регулирады территорийыл кæнæ зонæйы, культурон бынтæ хъахъхъæнæг зонæйы кæнæ горæт Тбилисы муниципалитеты административон арæнты мидæг (ацы статьяйы 11 æмæ 12 хайы нысангонд цауты йеддæмæ):

а.а) I кæнæ II къласы бæстыхайы арæзтады рæстæджы – 5 000 ларийы бæрц;

а.б) III кæнæ IV къласы бæстыхайы арæзты рæстæджы – 20 000 ларийы бæрц.

[а) Гуырдзыстоны хъæды Кодексæй æмæ «Доны ресурсты пайда кæныны тыххæй» Гуырдзыстоны закъонæй снысангонд территоритыл, сæрмагонд регулирады террито​рийыл кæнæ зонæйы, культурон бынтæ хъахъхъæнæг зонæйы кæнæ горæт Тбилисы муниципалитеты административон арæнты мидæг (ацы статьяйы 11 æмæ 12 хайы нысан​гонд цауты йеддæмæ):

а.а) I кæнæ II къласы бæстыхайы арæзтады рæстæджы – 5 000 ларийы бæрц;

а.б) III кæнæ IV къласы бæстыхайы арæзтады рæстæджы – 20 000 ларийы бæрц; (Архайын райдайæд 2026 азы 1-аг сентябрæй)] 

б) горæты:

б.а) I кæнæ II къласы бæстыхайы арæзтады рæстæджы – 1 000 ларийы бæрц;

б.б) III кæнæ IV къласы бæстыхайы арæзтады рæстæджы – 2 000 ларийы бæрц;

в) поселокы кæнæ хъæуы:

в.а) I кæнæ II къласы бæстыхай аразыны рæстæджы – 200 ларийы бæрц;

в.б) III кæнæ IV къласы бæстыхай аразыны рæстæджы – 1 000 ларийы бæрц.

11. Горæт Тбилисы муниципалитеты административон арæнты уæвæг культурон бынты хъахъхъæнæг зонæйы консервацийы фæткы хæлдæй 6 мæйæ фылдæр æмгъуыдæй арæз​та​ды æрурæд (ацы статьяйы 12 хайы нысангонд цауты йеддæмæ) расайдзæн ивар кæнын:

а) I кæнæ II къласы бæстыхайы арæзтады рæстæджы – 5 000 ларийы бæрц;

б) III кæнæ IV къласы бæстыхай аразыны рæстæджы – 150 000 ларийы бæрц.

12. Кæд культурон бынты æнæзмæлгæ цыртдзæвæныл реабилитацион куыстыты барлæ​вæрд раттыны барлæвæрд Гуырдзыстоны закъондæттынадæй бæрæггонд органæй горæт Тбилисы муниципалитетæн ис делегиргонд, горæт Тбилисы муниципалитеты админист​ра​тивон арæнты мидæг культурон бынты æнæзмæлгæ цыртдзæвæны арæзтад 6 мæйæ фылдæр рæстæгмæ, консервацийы фæткы халынæй æрлæууын кæнын расайдзæн фæивар кæныны:

а) культурон бынты æнæзмæлгæ цыртдзæвæныл чысыл реабилитацион куыстытæ æххæст кæныны цауы – 25 000 ларийы бæрц;

б) культурон бынты æнæзмæлгæ цыртдзæвæныл реабилитацион куыстытæ æххæст кæныны цауы – 200 000 ларийы бæрц.

Фиппаинаг:
1. Ацы хайы нысæнттæн культурон бынты æнæ​змæлгæ цыртдзæвæныл чысыл реабили​тацион куыстытыл æмæ реабилитацион куыстытæ нымад цæуынц æмбæлон куысты​тыл, кæцытæ «Культурон бынты тыххæй» Гуырдзыстоны закъонæй снысангонд сты.

2. Ацы хайæ нысангонд цауы арæзтады æхсæнадон цæстдард æххæст кæны ацы Коде​к​сы 118-æм статьяйы 2-аг хаймæ гæсгæ снысангонд гоймаг.

2. (Ист у – 20.12.2019, №5693).

3. Ацы статьяйы фыццаг хайы «б» æмæ «в» дæлпунктæй снысангонд ивар æххæстгонд цæ​уы, кæд æмæ ацы дæлпунктты нысангонд территори нæ хауы уыцы хайы «а» дæл​пунктæй снысангонд территоримæ.

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2020 азы 22 майы закъон №5967 – веб-фарс, 28.05.2020аз.
Гуырдзыстоны 2023 азы 30 июны закъон №3436 – веб-фарс, 20.07.2023аз.
Гуырдзыстоны 2023 азы 13 декабры закъон №3898 – веб-фарс, 28.12.2023аз.
Гуырдзыстоны 2023 азы 13 декабры закъон №3897 – веб-фарс, 28.12.2023аз.
Статья 136. Арæзтад æрлæууын кæныны тыххæй арæзтадмæ æхсæнадон цæстдарæг органы уынаффæйы нæ сæххæст кæнын

1. Арæзтады æрлæууын кæныны тыххæй арæзтады æхсæнадон цæстдарды органы уы​наф​фæйы нæсæххæсткæнынад расайдзæн фæивар кæнын:

а) Гуырдзыстоны хъæды Кодексæй æмæ «Доны тыххæй» Гуырдзыстоны закъонæй сны​сан​гонд территоритыл, сæрмагонд регулирады территорийыл кæнæ зонæйы, культурон бынты хъахъхъæнæг зонæйы кæнæ/та горæт Тбилисы муниципалитеты администрати​вон арæнты – 50 000 ларийы бæрц;

 [а) Гуырдзыстоны хъæды Кодексæй æмæ «Доны ресурсты пайда кæныны тыххæй» Гуырдзыстоны закъонæй снысангонд территоритыл, сæрмагонд регулирады террито​ри​йыл кæнæ зонæйы, культурон бынты хъахъхъæнæг зонæйы кæнæ/та горæт Тбилисы муниципалитеты административон арæнты – 50 000 ларийы бæрц; (Архайын райдайæд 2026 азы 1-аг сентябрæй)]
б) горæты:

б.а) I кæнæ II къласы бæстыхайы арæзтады рæстæджы – 5 000 ларийы бæрц;

б.б) III кæнæ IV къласы бæстыхай аразыны рæстæджы – 25 000 ларийы бæрц;

в) поселокы кæнæ хъæуы:

в.а) I кæнæ II къласы бæстыхайы арæзтады рæстæджы – 1 000 ларийы бæрц;

в.б) III кæнæ IV къласы бæстыхай аразыны рæстæджы – 10 000 ларийы бæрц.

2. (Ист у – 20.12.2019, №5693).

3. Ацы статьяйы фыццаг хайы «б» æмæ «в» дæлпунктты нысангонд ивар æххæстгонд цæуы, кæд æмбæлон территори нæ хауы уыцы хайы «а» дæлпункты нысангонд терри​торимæ.

4. Арæзтад æрлæууын кæныны фæдыл уынаффæ райсыны фæстæ арæзтады æхсæнадон цæстдарæг орган хæсджын у æппынкъаддæр мæй иу хатт, муниципалитеты сакребулойы рдыгæй снысангонд фæткмæ гæсгæ æмбæлон арæзтад сбæрæг кæнын, цæмæй ацы уынаффæйы æххæст кæныныл контроль цæуа.

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2020 азы 22 майы закъон №5967 – веб-фарс, 28.05.2020аз.
Гуырдзыстоны 2022 азы 22 декабры закъон №2484 – веб-фарс, 29.12.2022аз.
Гуырдзыстоны 2023 азы 30 июны закъон №3436 – веб-фарс, 20.07.2023аз.
Статья 137. Тæссаг бæстыхай кæнæ арæзтады æнæмæнгхъæуæг реконструкци кæнæ демонтажы нæсæххæсткæнынад  
1. Кæд æмæ кæлæддзаг бæстыхайы хицау базыдта, йæ исбон тæссаг кæй у æртыккаг гоймæгты цардæн кæнæ/та æнæниздзинадæн, уæд исбоны хицау хъуамæ фехъусын кæна æмбæлон муниципалитеты органæн æмæ ахæм информаци райсыны фæстæ иуылæрæгмæ 10 кусгæ бонмæ хъуамæ райса ахæм мадзæлттæй сæ иу:

а) Гуырдзыстоны хицауады барадон актæй снысангонд æмгъуыдмæ, арæзтады барлæ​вæр​дтæ дæттæг административон органмæ бавдиса кæлæддзаг бæстыхайы кæнæ конст​рук​цийы рацарæзты кæнæ ныппырх кæныны тыххæй барлæвæрды курдиаты æмæ уыцы барлæвæрды райсты цауы сæххæст кæна, реконструкци кæнæ демонтаж;
б) сæххæст кæна æмбæлон органы амынддзинæдтæ, афтæ-ма йæхи гæнæндзинады фæлгæтты æдасдзинады мадзæлттæ тæссагдзинады аиуварс кæнынæн.  
2. Ацы статьяйы фыццаг хайы «а» кæнæ «б» дæлпунктæй нысангонд архайды нæсæх​хæс​ткæнынад расайдзæн  ивар 5 000 ларийы бæрцæй.

3. Ацы статьяйы банысангонд фарстатæ бæрæггонд цæуынц «Арæзтады барлæвæрды дæттыны æмæ бæстыхæйттæ эксплуатацимæ райсыны фæткты æмæ уавæрты тыххæй» Гуырдзыстоны хицауады уынаффæйæ.
Гуырдзыстоны 2020 азы 15 июлы закъон №7011 – веб-фарс, 28.07.2020аз.
Статья 1371. Уыцы бæстыхайы цалцæг (ремонт), реконструкци, реставраци кæнæ/та демонтаж нæсæххæсткæнынад, кæцы муниципалитеты æддаг бакасты халы   

Уыцы бæстыхайы цалцæг кæныны (ремонты), реконструкцийы, сног кæныны кæнæ/​та демонтажы нæсæххæсткæнынад, кæцы муниципалитеты æддаг бакасты фыдуынд кæны æмæ уæвы  æхсæнадон тыгъдадæй визуалон цæстуынгæ æнкъарæны зонæйы:  
а) сæрмагонд арæзтадон режимы зонæйы, кæцыйы сфидар кодтой сæрмагонд арæзта​дон режим, хъæды фонды кæнæ «доны тыххæй» Гуырдзыстоны закъонæй нысангонд территорийыл, культурон бынтæ хъахъхъæнæг зонæйы, курортон-рекреацион зонæйы кæнæ горæт Тбилисы территорийыл – расайдзæн фæивар кæнын 5 000 ларийы бæрцæй;

 [а) сæрмагонд арæзтадон режимы зонæйы, кæцыйы сфидар кодтой сæрмагонд арæзт​адон режим, хъæды фонды кæнæ «доны тыххæй» Гуырдзыстоны закъонæй нысангонд территорийыл, культурон бынтæ хъахъхъæнæг зонæйы, курортон-рекреацион зонæйы кæнæ горæт Тбилисы территорийыл – расайдзæн фæивар кæнын 5 000 ларийы бæрцæй; (Архайын райдайæд 2026 азы 1-аг сентябрæй)] 
б) хæдбар горæты, ацы статьяйы «а» дæлпункты нысангонд территорийæ дарддæр, – расайдзæн фæивар кæнын 1 000 ларийы бæрцæй;

в) муниципалитеты цæрæнуаты – горæты, ацы статьяйы «а» дæлпункты нысангонд территорийæ дарддæр, – расайдзæн фæивар кæнын 500 ларийы бæрцæй;

г) муниципалитеты цæрæнбынаты – поселокы кæнæ хъæуы, ацы статьяйы «а» дæл​пун​кты нысангонд территорийæ дарддæр, – расайдзæн фæивар кæнын 200 ларийы бæрцæй.  
Фиппаинаг:
1. Ацы статьяйы нысæнттæн нымад цæуы, цæмæй бæстыхай кæнæ арæзтад муниципали​теты æддаг бакасты фыдуынд кæны, кæд уымæн æмбонд кæнæ æддаг æмбæрзæн арæз​тæдтæ хъыгдард сты.

2. Ацы статьяйы нысангонд закъон халыны цауы арæзтадон архайды æхсæнадон цæстдарæг орган дæтты хæслæвæрд бæстыхайы кæнæ конструкцийы хицауæн, æмбæлон æмгъуыд снысан кæнгæйæ, бæстыхайы кæнæ конструкцийы уавæр хынцгæйæ, цæмæй хæлд сраст кæна (бæстыхай кæнæ конструкци хъахъхъæнæн хызæй тыхт кæнын хæлд сраст кæныныл нымад нæ цæуы). Ацы амындæй нысангонд æмгъуыд куы фæуа, уæд арæз​тадон мадзæлтты тыххæй æхсæнадон цæстдарæг орган сараздзæн бæрæггæнæн хыгъд. Кæд æмæ хæлд бæрæггонд æмгъуыдмæ нæ сраст кæной, уæд бæстыхайы кæнæ арæзтады хицау хъуамæ æрцæуа ивар, ацы статьяйы куыд нысангонд у, афтæ, ацы Кодексы нысангонд фæткмæ гæсгæ.

3. Ацы статьяйы нысангонд закъон халыны цауы, арæзтадон мадзæлтты тыххæй æхсæнадон цæстдарæг органæн ис бар раттын бæстыхайы кæнæ конструкцийы хицауæн йæ демонтаж кæныны тыххæй амынд, æрмæстдæр уыцы цауты, кæцыты ацы бæстыхай кæнæ конструкцийы цалцæг (ног кæнын), рацарæзт кæнæ реставраци нæй гæнæн.

4. Ацы статьяйы уагæвæрдтæ нæ хауынц цæрæн бынаты зæххы хайыл арæзт хæдзармæ, культурон бынты цыртдзæвæнмæ æмæ цæрыны нысанæн спайдагонд бæстыхаймæ кæнæ арæзтадмæ.

Гуырдзыстоны 2020 азы 17 мартъийы закъон №5779 – веб-фарс, 23.03.2020аз.
Гуырдзыстоны 2023 азы 30 июны закъон №3436 – веб-фарс, 20.07.2023аз.
Статья 138. Арæзтады æдасдзинады фæткты халын  
1. Арæзтады æдасдзинады фæткты халын расайдзæн ивар 30 000 ларийы бæрц.

2. (Ист у – 20.12.2019, No 5693).

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Сæр XVI
Бæстыхайы эксплуатацимæ райсын
Статья 139. Бæстыхайы эксплуатацимæ райсын 
1. I къласы бæстыхæйттæ æмæ арæзтæдтæ нымад нæ цæуынц эксплуатацимæ райсынæн бæзгæйыл.

2. II, III æмæ IV кълæсты бæстыхæйттæ æмæ арæзтæдтæ эксплуатацимæ райсыны фæтктæ Гуырдзыстоны хицауады барадон актæй бæлвырд цæуы.

Статья 1391. Бæстыхайы функционирад эксплуатацимæ æнæ райстæй
1. Тобæгонд у бæстыхайы кæнæ конструкцийы функционирад, цалынмæ бæстыхайы кæнæ конструкцийы эксплуатацимæ райсыны фæдыл æмбæлон акт Гуырдзыстоны за​къон​дæттынадæй снысангонд процедурæмæ гæсгæ нæ уа лæвæрд.
2. Тобæгонд у эксплуатацимæ нæрайсгæ бæстыхæйтты æмæ арæзтæдты электроэнер​ги​йæ æмæ æрдзон газæй ифтонг кæнын.   
3. Ацы статьяйы 2-аг хайæ нысангонд арæнæвæрд нæ хауы эксплуатацимæ нæрайсгæ бæстыхæйтты æмæ арæзтæдты электроэнергийæ æмæ æрдзон газæй ифтонгадмæ, кæцы​тæ ма хъуамæ ахизой æмбæлон арæзтадон барлæвæрды æмгъуыдæй фылдæр.

4. Эксплуатацийæн райсгæ бæстыхæйтты æмæ конструкциты арæзтадон архайдтытæн электроэнергийы æмæ æрдзон газы ифтонгадимæ баст фарстатæ регуляцигонд цæуынц Гуырдзыстоны энергетикæйы æмæ донифтонгады регулиргæнæг национ къамисы норма​ти​вон актæй.

Гуырдзыстоны 2021 азы 12 июлы закъон №722 – веб-фарс, 14.07.2021аз.
Сæр XVII
Æнæмæнгхъæуæг сертификаци архитектурон архайды æмæ арæзтадон архайды æххæст кæнгæйæ

Статья 140. Æнæмæнгхъæуæг сертификаци архитектурон архайды æмæ арæзтадон архайды æххæст кæнгæйæ

1. Æнæмæнгхъæуæг сертификацийы дæлбариуæг сты: архитектор, кæцыйæн ис бар архитектурон проект бæлвырд кæнын, инженер-аразæг, кæцы дзуапп дæтты структурон проекты сертификаци æмæ арæзтадон куыстытæ æххæст кæнынæн æмæ архитектурон æмæ конструкцион проектты эксперт.

2. Арæзтады барлæвæрд дæттæг административон органы барлæвæрдон документацийы иртасæг специалисттæ дæлбариуæг кæнынц æнæмæнгхъæуæг сертифицирадæн.  
3. Ацы статьяйы фыццаг æмæ 2-аг хайæ нысангонд гоймæгты сертификацийы фæтк Гуырдзыстоны закъондæттынадмæ гæсгæ цæуы бæлвырдгонд.

Сæр XVIII
Ивгæ æмæ хатдзæгон уагæвæрдтæ 
Статья 141. Ивгæ уагæвæрдтæ
1. 2019 азы 3-аг июнмæ лæвæрд арæзтады барлæвæрд юридикон æгъдауæй баззайы йæ тыхы, æмæ уый бындурыл арæзт бæстыхай эксплуатацимæ раттыны тыххæй хауынц, ацы барлæвæрды рæстæджы йæ тыхы чи уыд, уыцы барадон акттæй цы домæнтæ æмæ фæтктæ снысан кодтой, уыдон.

2. Бæстыхæйттæ æмæ арæзтæдтæ, кæцытæ арæзт цæуынц æмæ арæзт æрцыдысты 2019 азы 3 июнмæ, кæцытæн нæ уыд хæс арæзтады барлæвæрд райсын кæнæ арæзтады тыххæй хъусынгæнинаг бавдисын 2019 азы 3 июны онг, нæ домынц уæлдæр ранымад барлæвæрд кæнæ хъусынгæнинаг 2019 азы 3 июны фæстæ.

3. Агентадæн 2028 азы 1-аг январы онг барлæвæрд цæуы муниципалитеты инициативæй æмæ Гуырдзыстоны хицауады хæслæвæрдæй сифтонг кæна æмбæлон муниципалитеты тыгъдады спъланкæныны проекты кæнæ/та горæты рæзынады пъланы проекты æрцæттæ кæнын. Банысангонд пъланы проект хъуамæ фидаргонд æрцæуа агентады администр​а​тивон-барадон актæй, уый фæстæ та муниципалитеты тыгъдады пъланы кæнæ/та горæты рæзты пъланы проекты сфидар кæны æмбæлон муниципалитеты сакребуло.  
4. Алы муниципалитет дæр хъуамæ ифтонг кæна 2028 азы 1-аг январмæ æмбæлон муни​ци​па​литеты тыгъдады пъланы райрæзт.

5. (Ист у – 20.12.2019, No 5693).

6. 2019 азы 3-аг июнмæ райст арæзтады интенсивондзинады максималон коэффициенты фæбæрзонддæр кæныны фæдыл уынаффæ, кæцыйы бындурыл дæр 2020 азы 1-аг январ​мæ нæ уыд бадзырдгонд проект кæнæ/та нæ уыд лæвæрд арæзтады барлæвæрд, йæ тых сафы 2020 азы 1-аг январæй.  
7. Ацы статьяйы 6-æм хайы æндæвдад нæ хауы арæзтады регулирады пъланæй снысан​гонд арæзтады интенсивондзинады максималон коэффициент фæфылдæр кæныны уы​наф​фæмæ.

8. 2019 азы 3-аг июнмæ арæзт бæстыхайы кæнæ арæзтады реконструкци, кæцы фактон уавæрæй æнæмбæлон у зæххы хайы кæнæ/та зæххы хайы арæзтады интенсивондзинады максималон коэффициентæй фæфылдæры тыххæй, уагъд цæуы нысангонд æнæмбæлон​а​ды фæфылдæр кæныны æдде кæнæ аиуварс кæныны кæнæ фæкъаддæр кæныны уавæ​рæй.  
9. 2025 азы 1-аг декабрмæ ацы Кодексæй снысангонд барлæвæрды документацийы экс​пертон аргълæвæрды æмæ техникон цæстдарды, аккредитацигонд инспектирады орган​ты æмæ сертифициргонд эксперттимæ иумæ, æххæст кæнынц барлæвæрды докумен​тацийы æмæ техникон цæстдарды экспертон аргълæвæрды рæстæгмæйы процедурæйы нысангонд гоймæгтæ.

10. 2019 азы 3-аг июны онг сфидаргонд тыгъдадон рæзты пълантæ/уыдон пъланкæныны хæслæвæрдтæ бахъахъхъæндзысты сæ юридикон тыхы. Ахæм пъланы пълангæнæн хæслæвæрдыл бындуриуæггæнгæйæ, æмбæлон пъланы райрæзт гæнæн ис æххæстгонд æрцæуа, нысангонд пъланы хæслæвæрд сфидар кæныны рæстæджы йæ тыхы цы закъон​дæттынад уыд, уымæ гæсгæ.

11. Зæххæй пайда кæныны иумæйаг пълантæ, кæцытæ фидаргонд æрцыдысты закъон​дæт​тынады бындурыл 2019 азы 3-аг июны онг æмæ рæзты регуляцийы пълантæ, кæцы​тæм хауынц æрдзæй пайда кæныны иумæйаг пъланæй регуляцигонд фарстатæ, баззай​дзысты сæ юридикон тыхы æмбæлон ног пълан сфидар кæныны онг, фæлæ иуылæрæгмæ 2029 азы 3-аг июнмæ.
12. Закъондæттынадмæ гæсгæ 2019 азы 3-аг июны онг сфидаргонд иумæйаг зæххы пай​да​гæнæны пъланты генералон пъланкæныны хæслæвæрды бындурыл, афтæ ма арæзтады регулирады пъланты генералон пъланкæныны хæслæвæрды бындурыл, кæцытæ æххæст кæнынц иумæйаг зæххы пайдагæнæны пъланы регуляцигонд фарстатæ, æмбæлон пъла​ны райрæзт гæнæн ис æххæстгонд æрцæуа, куыд æххæстгонд пълан сфидар кæныны рæстæджы йæ тыхы цы закъондæттынад ис, уымæ гæсгæ. Ацы хаймæ гæсгæ сфидаргонд пълан йæ тыхы баззайдзæн, цалынмæ ног пълан нæ сфидар кæной, уæдмæ, фæлæ иуылæрæгмæ 2029 азы 3-аг июнмæ.
13. Уыцы территоритыл, кæцытыл хæлиу кæны ацы статьяйы 11-æм æмæ 12-æм хæйт​тæй ны​сангонд, 2019 азы 3-аг июны онг æххæстгæнæг закъондæттынады бындурыл сфидар​гонд зæххыпайдагæнæны генералон пълæнттæ æмæ уыцы арæзтады  регулирады пълæнттæ, кæцытæы хауы зæххыпайдагæнæны генералон пъланæй регулиргонд фарста​тæ, иерархи​онæй дæлбар горæтты рæзынады документацийы сфидар кæнын,  афтæ ма цæрæнбынæтты территориты спайда кæнын æмæ арæзтады регулирад æмæ уыдонмæ ивæндзинæдтæ бахæссын æххæстгонд цæуы 2019 азы 3-аг июны онг архайгæ æмбæлон барадон акттæй сфидаргонд фæткæй. Ацы уагæвæрд нæ хауы горæты рæзты мадзæлтты реализациимæ баст фарстатæм. Ацы цауы æххæстгонд цæуынц ацы Кодексы (ацы Кодексы 61-аг-63-аг статьятæй дарддæр) æмæ æмбæлон закъоныдæлбар нормативон актты домæнтæ.

14. 2019 азы 3-аг июны онг архайгæ æмбæлон закъондæттынады бындурыл 2029 азы 3-аг июнмæ сфидаргонд арæзтады регулирады пълæнттæ æмбæлгæ сты ацы Кодексæй бæрæггонд арæзтады деталон пълæнттæн æмæ хъахъхъæны йæ юридикон тыхы. Баны​сангонд пълæнт​тæм ивындзинæдты бахæссыны бахъуыды цауы гæнæн ис ифтонггонд æрцæуа уы​до​ны ацы Кодексы æмæ æмбæлон закъоныдæлбар нормативон актты домæнтимæ æмбæ​лонад. 
15. (Ист у – 20.12.2019, No. 5693).

16. Арæзтады регулирады пълангæнæн пъланон хæстæ, кæцытæ фидаргонд æрцыдысты 2019 азы 3-аг июны онг, баззайынц юридикон тыхы 2021 азы 3 июны онг. Ахæм пъланы пълангæнæн хæстæм гæсгæ, гæнæн ис æмæ æххæстгонд æрцæуа æмбæлон пъланы рай​рæзт, нысангонд пъланы хæслæвæрдтæ сфидар кæныны рæстæджы цы закъон​дæттынад уыд, уымæ гæсгæ. Бахъуыды цауы, ахæм пъланмæ гæнæн ис бахæссын ивд​дзи​нæдтæ, цæмæй æххæстгонд цæуой ацы Кодексы домæнтæ æмæ æмбæлон уагæвæрдтæ.

16​1. Æнæ концепцийæ сфидаргонд горæты арæзтады пъланмæ ивæндзинæдтæ бахæс​сыны фæдыл административон мадзæлттæ гæнæн ис æххæстгонд æрцæуой 2029 азы 3-аг июнмæ, нысангонд пъланмæ ивæндзинæдты проектмæ æркæсгæйæ æмæ уый сфидар кæнгæйæ.

17. Кæд æмæ зæххы хайæ арæзтадæн спайда кæныны уавæртæ лæвæрд æрцыдысты 2019 азы 3-аг декабры онг, уæд сæ сфидар кæныны рæстæджы цы закъондæттынад æмæ горæты арæзтады пълантæ архайдтой, уыдонæй спайда кæндзысты бардæттæг гæххæтт дæттыны нысанæн ацы уавæрты æххæстгæнæн æмгъуыдмæ.

18. Арæзтады техникон цæстдарды æххæсткæныны цауы архайы бадзырды сарæзты моментæн архайгæ закъондæттынад.

19. (Ист у – 20.12.2019, No. 5693).

20. Ацы статьяйы 13-æм хайæ нысангонд барадон акттæ æмæ уыдон бындурыл райсгæ æмбæлон барадон акттæ бахъахъхъæнынц сæ юридикон тых. Ацы барадон акттæм ивддзинæдтæ бахæссын кæнæ сæ аивын/тыхсæфтыл расидын гæнæн ис æххæстгонд æрцæуа уыцы фæткæй, кæцы уыдон райсынæн кæнæ аивынæн/тыхсæфтыл расидынæн уыд сфидаргонд.

21. Муниципалитеттæ, кæцытæ сфидар кодтой ацы статьяйы 11-æм хайæ нысангонд пълантæ, 2021 азы 31-аг декабрмæ хъуамæ саразой архайды пълан, цæмæй æххæстгонд æрцæуой ацы Кодексы иумæйаг зæххы пайдагæнæны пълантæ кæнæ/та арæзтады регулирады пълантæ, кæцытæм хауынц зæххæй пайда кæныны иумæйаг пъланы регулиргонд фарстатæ.

22. Бахъуыды цауы, муниципалитеты минæварадон орган сифтонг кæны уæлдæр административон органы уынаффæимæ базонгæ кæныны фæтк æмæ уавæртæ сфидар кæнын, ацы Кодексы 128-æм статьямæ гæсгæ уынаффæйы ныхмæ арæзтады фæткха​лæгмæ бавдыст административон хъаст æркæсыны бындурыл.

23. Горæт Батумы рæзты генералон пъланы сфидар кæныны размæ, фæлæ иуылæрæгмæ 2027 азы 1-аг январмæ, уынаффæгæнæн советы позитивон рекомендацийы цауы, горæт Батумы муниципалитеты мэры фæндонмæ гæсгæ, горæт Батумы муниципалитеты советы уынаффæмæ гæсгæ, куыд рæстæгмæ, гæнæн ис арæзтады интенсивондзинады максималон æххуыс фæбæрзонддæр кæнынæн горæт Батумы муниципалитеты админ​и​ст​ративон арæнты мидæг æнæ деталон рæзынады пъланæй. Афтæ-ма бар ис горæты рæзты документаци æмæ арæзтады документаци сбæлвырд кæнын кæнæ ивын, Гуырдзыстоны закъондæттынадæй снысангонд домæнтæй (бæстыхайы максималон бæрзæнд, функцион зонæ æмæ йæ регламенттæ (бæстыхайы максималон бæрзæнд, функцион зонæ æмæ йæ регламенттæ (арæзтады максималон рæзты коэффициент æмæ цъæх зайæгойты коэффициенты йеддæмæ)) æндæр уавæрты сфидар кæнын кæнæ ивын. Ацы хайы нысангонд уынаффæ у барлæвæрд, кæд компенсацигонд æрцæуа æмбæлон мадзалæй, уыцы-иу рæстæг ныхмæ нæ лæууы культурон бынты, æхсæнадон интерестæ хъахъхъæныны тыххæй закъондæттынады нысангонд уагæвæрдтæн, стæй адæмы цæрæн æмæ кусæн уавæрты санитарон-гигиенон уавæр фæфыддæр кæнынмæ нæ расайдзæн. Уымæй уæлдай ма, рæстæгмæ æххуысы мадзал хъуамæ ма ныхмæлæууа горæты арæз​тады эстетикон параметртæн æмæ хъуамæ нымайа уæвæг инженерон, транспортон æмæ цъæх талаты инфраструктурæйы эффектон хъахъхъæныны/фæхуыздæр кæныны уа​вæр​тæ. Ацы хайы нысангонд рæстæгмæ æххуысы мадзалæй пайда кæнæн ис æрмæстдæр:

а) кооперативон цæрæнуæтты арæзтадæй зианбаййафæг адæмы райгонды нысанæй рахицæнгонд/алæвæрд зæххы хайыл;

б) сæрмагонд паддзахадон кæнæ/та муниципалон нысаниуæг кæмæн ис, ахæм проект æххæст кæнгæйæ, æмбæлон бæлвырдгæнæны цауы;

в) кæлæддзаг бæстыхай баивыны нысанæй (бирæфатерон цæрæн хæдзар кæнæ цæрæн функциимæ бирæфатерон бæстыхай);

г) уыцы объекты кæронмæ фæуыны нысанæй, кæцы Гуырдзыстоны закъондæттынадæй сфидаргонд фæткæй нымад цæуы æнæарæзт арæзтадыл.  
24. Горæт Батумы муниципалитеты мэр Батумы муниципалитеты сакребуломæ курдиат бадæтдзæн ацы статьяйы 23-аг хайæ снысангонд рæстæгмæ æххуысы мадзалæй спайда кæныны тыххæй æрмæстдæр уынаффæгæнæг советы æвæрццаг рекомендацийы цауы. Уынаффæгæнæн советы регламент Батумы муниципалитеты сакребуло сфидар кæны, фæлæ уынаффæгæнæн советы сконды та Батумы муниципалитеты мэр бæлвырд кæны.

25. Кæд горæт Батумы муниципалитеты сакребуло рахаста уынаффæ ацы статьяйы 23-аг хайæ нысангонд рæстæгмæ æххуысы мадзалæй спайда кæнын, уæд ацы мадзалы фæс​тиу​æгæн бæстыхайы кæнæ арæзтады фæфылдæр фæзуаты 10%-æй къаддæр нæ уыдзæн регистрацигонд куыд пайдагæнæн фæзуат Батумы муниципалитеты хицаудзинады æмæ спайда кæндзысты социалон нысанæн, уыцы нымæцы æдзæллаг уавæры цæрæн бæстыхайы раивынæн. Ацы фæзуат регистрацигонд цæуы куыд Батумы муниципали​теты исбонады хицауы кæнæ/та арæзтады барлæвæрды хицауы разыдзина​ды æдде.

Гуырдзыстоны 2019 азы 30 майы закъон №4748 – веб-фарс, 30.05.2019аз.
Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2022 азы 26 апрелы закъон №1520 – веб-фарс, 06.05.2022аз.
Гуырдзыстоны 2022 азы 26 апрелы закъон №1516 – веб-фарс, 13.05.2022аз.
Гуырдзыстоны 2022 азы 23 июны закъон №1712 – веб-фарс, 05.07.2022аз.
Гуырдзыстоны 2022 азы 7 октябры закъон №1896 – веб-фарс, 10.10.2022аз.
Гуырдзыстоны 2022 азы 16 ноябры закъон№2032 – веб-фарс, 25.11.2022аз.
Гуырдзыстоны 2024 азы 7 мартъийы закъон №4080 – веб-фарс, 14.03.2024аз.
Гуырдзыстоны 2024 азы 13 декабры закъон №159 - веб-фарс, 30.12.2024аз.
Статья 1411.  Æнæ барлæвæрдæй кæнæ/та проекты хæлдæй арæзт объекты кæнæ йæ хайы легализацийы тыххæй уынаффæйы райсын  
1. Арæзтады барлæвæрд дæттæг органæн ис бар 2007 азы 1-аг январы онг æнæ бар​лæвæрдæй кæнæ/та проекты хæлдæй арæзт объект кæнæ йæ хай легализаци кæнын, афтæ ма 2007 азы 1-аг январы онг райдыдта æнæарæзт объекты арæзтады æмгъуыд снысан кæнын æмæ йæ фæдылдзог легализаци æххæст кæнын дæр.

2. Гуырдзыстоны хицауад сфидар кæны æнæ барлæвæрдæй кæнæ/та проекты хæлдæй арæзт объекты кæнæ уый хайы легализацийы фæткы æмæ уавæртæ, афтæ дæр 2007 азы 1-аг январы онг райдайгæ æмæ æнæарæзт объекты арæзтады æмгъуыд æмæ уый легали​за​цийы фæткы æмæ уавæртæ.

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Статья 1412. Арæзтадон закъонхæлды æхсæнадон территорийыл кæнæ/та йæ арæнон территорийыл рæстæгмæ агъуыст-бæстыхайы-киоскы арæзтады хъусынгæнинаг кæнæ арæзтады барлæвæрды æдде æвæрынæн бахæсгонд бæрндзинадæй ссæрибар кæнын  
1. Кæд арæзтады фæткхалæгæн 2021 азы 1-аг январы онг бахæсгонд æрцыд бæрндзинад ацы Кодексы 130-æм-132-аг статьяты æмæ продукты æдасдзинады æмæ сæрибар змæлды Кодексы 43-аг æмæ 44-æм статьяты нысангонд арæзтадон фæткхалды тыххæй, кæцы æвдыст æрцыд рæстæгмæ бæстыхай кæнæ конструкцийы æвæрдæй – йæ фарсмæ æхсæнадон фæзуаты æмæ æнæ арæзтадон фæзуатæй хъусынгæнинаг кæнæ арæзтады барлæвæрд, фæлæ 2021 азы 1 январмæ ивары/фиддон суммæйы нæ бафыста кæнæ йæ хайгай фиды, уæд уый ссæрибар уыдзæн иварæй/фиддон суммæйæ кæнæ/та уый æнæбафидгæ хайы бафидыны хæсæй, фæлæ кæд арæзтадоны фæткхалæг сарæзта арæз​тадон фæткхалæн 2021 азы 1-аг январмæ, фæлæ уый тыххæй арæзтадон фæтк​халæгæн йæ ныхмæ райдыдта кæнæ йæ ныхмæ арæзтадон фæткхалды хъуыддаг нæ райдыдта кæнæ арæзтадон фæткхалды хъуыддаджы процесс райдыдта, фæлæ уынаффæ ист нæма у, уæд уый ссæрибар уыдзæн ацы Кодексы 130-æм-132-аг статьяты æмæ продукты æдасдзинады æмæ сæрибар змæлды Кодексы 43-аг æмæ 44-æм статьятæй нысангонд ивары/фиддон суммæйы бафидыны хæсæй.

2. Арæзтады æхсæнадон цæстдарæг орган:

а) уыцы арæзтадон фæткхалæджы тыххæй, кæцыйæн 2021 азы 1-аг январмæ бахæсгонд уыд бæрндзинад арæзтадон архайды сферæйы ацы статьяйы фыццаг хайæ снысангонд арæзтадон фæткхалды сарæзты тыххæй æмæ йын 2021 азы 1-аг январæн ивары/фиддоны суммæ фыст нæу кæнæ йæ хайгай фиды, уæд тыхсæфтыл расиды уынаффæйы арæзтадон фæткхалæджы фæивары кæнæ/та фæткхалæгæн фиддоны бафидын кæнын; 
б) уыцы арæзтадон фæткхалæджы тыххæй, кæцыйæн 2021 азы 1-аг январмæ арæзт ис арæзтадон фæткхалæн, кæцы нысангонд у ацы статьяйы фыццаг хайæ æмæ кæцыйы ныхмæ арæзтады фæткхалæн процесс нæ райдыдта, фæлæ кæд арæзтады фæткхалды процесс райдыдта æмæ уынаффæ ист нæма æрцыд, уæд райсы уынаффæ арæзтадон фæткхæлды хъуыддаг æрурæды тыххæй.
Гуырдзыстоны 2021 азы 5 январы закъон №81 – веб-фарс, 06.01.2021аз.
Гуырдзыстоны 2021 азы 2 ноябры закъон №964 – веб-фарс, 05.11.2021аз.
Статья 1413. Горæт Тбилисы муниципалитеты административон арæнты мидæг барлæвæрды уавæрты хæлгæйæ уагъд арæзтады эксплуатацимæ раттыны рæстæгмæ уагæвæрд

1. Арæзтады хсæнадон цæстдарæг органæн бар ис эксплуатацимæ раттын бæстыхай кæнæ конструкци, кæцы арæзт æрцыд горæт Тбилисы муниципалитеты админист​ративон арæнты, уыцы нымæцы хæдбарæй кусæг арæзт объект бæстыхайы кæнæ арæзтадон комплексы (дарддæр – объект), кæцыйæн лæвæрд æрцыд арæзтады бар​лæвæрд æмæ кæцыйы арæзтад æххæстгонд æрцыд бадзырдгонд архитектурон проектты хæлдæй (се хсæн, арæзтадон ивддзинæдты рæзты регуляцийы параметртæ, функцион зонæйы хæлдæй) кæнæ æнæмбæлон зæххы хайыл. Ацы хай хауы ахæм объектмæ дæр, кæцыйæн арæзтады барлæвæрд лæвæрд нæ уыд, кæд æмæ йæ арæзтад æххæстгонд цæуы фидар​гонд рæзты регуляцийы пълан/арæзтады деталон пъланы фæзуаты.

2. Эксплуатацийы райсынмæ хауы уыцы объект, кæцыйæн лæвæрд æрцыд арæзтады барлæвæрд горæт Тбилисы муниципалитеты административон арæнты мидæг æмæ кæцыйы арæзтад фæцис 2020 азы 18 августмæ, афтæ ма уыцы объектæн дæр, кæцыйæн арæзтады барлæвæрд нæма æрцыд лæвæрд, фæлæ уый сфидаргонд арæзтады регулирады пъланы/пъланкæныны деталон пъланы фæзуаты уæвы æмæ уый арæзтад 2020 азы 18-æм августмæ кæронмæ арæзт у.   
3. Ацы статьяйы нысанæн арæзт объект нымад цæуы ахæм объектыл, кæцыйы сæйраг структурон системæ æмæ экстериеры арæзтадон куыстытæ, кæронбæттæн æмæ хæрз​арæз​тады​ куыстытæй дарддæр, кæронмæ арæзт сты.

4. Цымыдисгæнæг гоймаг объекты эксплуатацимæ райсыны тыххæй арæзтады æхсæн​ад​он цæстдарæг органæн хъуамæ фехъусын кæна ацы статьяйы архайын райдыдæй  2 азы æмгъуыдмæ.

5. Цымыдисгæнæг гоймаг арæзтады æхсæнадон цæстдарæг органмæ курдиат бадæтты объект эксплуатацимæ райсыны тыххæй. Ацы курдиатимæ хъуамæ уа ахæм докумен​таци:

а) объекты ныртæккæйы уавæр æвдисæг топографион пълан;

б) æхсæнадон реестрæй скъуыддзаг æмæ æмбæлон зæххы хайы бæрæггæнæн ныв, кæцы​йыл æвдыст цæуы эксплуатацион объект;

в) объекты архитектурон проект æмæ объекты уæвæг уавæры æвдисæг барæн хахныв; 
г) объекты къамтæ;

д) аккредитацигонд инспектирады органы лæвæрд, объекты уæзласæн конструкциты стабилондзинады æмæ сейсмиконы бæлвырдгæнæн экспертон хатдзæг;

е) бахъуыды цауы, аккредитацигонд инспекцион органы рауагъд проекты тыххæй экспертон хатдзæг;

ж) объекты мидæгон пълан кæнæ кæронбæттæн-хæрзарæзтадон куыстытæ æххæст кæ​ныны фæткхалæн цауы – æмбæлон гоймæгты разыдзинад;

з) бадзырдгонд архитектурон проектмæ гæсгæ домгæ лæууæн бынæтты нымæц (кæд æмæ ахæм хæс ис бадзырдгонд архитектурон проекты), æмæ уæлдæр ранымадгонд проект куы нæ уа, уæд та – ацы объектæн Гуырдзыстоны закъондæттынадæй нысан​гонд лæууæн бынæтты нымæц куы нæ уа, уæд – æмбæлон гоймæгты разыдзинад;

и) объекты æвæрд технологон кусæнгæрзты (лифты, эскалаторы æмæ æнд.) фæлва​рæ​ны акттæ.

6. Ацы статьяйы 5-æм хайы «ж» æмæ «з» дæлпунктты нысæнттæн æмбæлон гоймæгты æмæ уыцы гоймæгты къорды разыдзинады æнæмæнгдзинады бæрæг кæны арæзтады æхсæ​н​а​дон цæстдарæг орган.

7. Цымыдисгæнæг гоймагæн бар ис ацы статьяйы 5-æм хайы «г» дæлпункты банысан​гонд æфсæнвæндаджы æмæ хæрзарæзтады куыстытæ, горæт Тбилисы муниципа​лите​тимæ бадзырдмæ гæсгæ, ацы статьяйы йæ тыхы бацæуынæй 2 азы æмгъуыдмæ хъуамæ сæххæст кæна, кæцыйæн нæ хъæуы уæлæмхас арæзтадон барлæвæрд. Ацы хайы нысангонд куыстытæ хъуамæ æххæст кæной бадзырдгонд архитектурон проекты принциптæ æмæ арæзтады барлæвæрд куы нæ уа, уæд æндæр бадзырдгонд архитектурон проекты принциптæ фидаргонд рæзты регуляцийы пъланы/деталон рæзты пъланы (кæд ахæм проект ис, уæд) фæлгæтты.

8. Цыбыр фадæтты уæвæг гоймæгты æмæ æндæр адæймæгты хсæн æмхуызондзинад æмæ дискриминацийы аиуварс кæныны тыххæй объект (индивидуалон цæрæн бæсты​хайæ дарддæр) эксплуатацимæ дæттыны процессы нымад цæуы æмбæлон æмбæлон уавæрты принцип.

9. Арæзтады æхсæнадон цæстдарæг органмæ ацы статьяйы 5-æм хайы нысангонд доку​мен​таци бадæттыны фæстæ, уый сбæлвырд кæндзæн закъонхалæнæй конд арæзтад, цы арæзтадон куыстытæ æрцыд, уыдон хынцгæйæ. Уый хæсджын у ацы статьяйы домæн​тæм гæсгæ объект эксплуатацимæ раттыны тыххæй кæнæ объект эксплуатацимæ рат​тыныл нæйы зæгъыны тыххæй уынаффæ рахæссын. Арæзтады æхсæнадон цæстдарæг орган ацы хайы нысангонд уынаффæ рахæссы 6 мæйы æмгъуыдмæ, æмбæлон куырдиат йæм куы бадæттой, уымæй фæстæ. Кæд æмæ æмбæлон уынаффæ нæ рахæсса, уæд уыцы æмгъуыд адарддæр вæййы 6 мæймæ. Арæзтады æхсæнадон цæстдарды органы рдыгæй снысангонд æмгъуыды хæлд нымад цæуы Гуырдзыстоны генералон административон Кодексы 177-æм статьяйы 2-аг хаймæ гæсгæ, объекты эксплуатацимæ раттыны фæдыл административон-барадон акт раттыныл нæ разы кæныныл. Ацы æмгъуыдмæ уæлдæр ранымад уынаффæ куы нæ райсой, уæд гоймагæн нæ арæн кæны уыцы бар, цæмæй объект эксплуатацимæ раттыны тыххæй арæзтады æхсæнадон цæстдарæг органмæ курдиат ногæй бадæтта.

10. Ацы статьямæ гæсгæ объекты эксплуатацимæ райсын нæ нысан кæны:

а) æввахс зонæйы хæлдæй æххæстгонд куыстыты закъондзинад;

б) зæххы хайы арæзтады интенсивондзинады коэффициенты (к-2) фæфылдæр кæныны тыххæй нысангонд суммæйы бафидынæй ссæрибар кæнын.

11. Объект эксплуатацимæ райсыны размæ, уый æдасдзинад сифтонг кæныны тыххæй кæнæ сæрмагонд æмæ æхсæнадон интерестæм гæсгæ, арæзтады æхсæнадон цæстдарæг органæн бар ис, цæмæй æрдома цымыдисгæнæг фарсæй бавдисын уæлæмхас докумен​таци кæнæ сæххæст кæна æмбæлон уавæртæ, кæцытæ комкоммæ баст сты ацы объекты эксплуатацимæ райсыны тыххæй. Ацы хаймæ гæсгæ æнæмæнгхъæуæг документаци куы нæ бавдиса кæнæ æмбæлон уавæртæ куы нæ сæххæст кæна, уæд уый гæнæн ис æмæ уа бындур объекты эксплуатацимæ райсыныл нæйы зæгъынæн.   
 12. Арæзтады фæткхалæг, кæцы ацы статьяйы йæ тыхы бацæуыны размæ нымад æрцыд арæзтады фæткхалды тыххæй горæт Тбилисы административон арæнты ацы Кодексы 131-аг æмæ 132-аг статьятæм гæсгæ æмæ продукты æдасдзинады æмæ сæрибар змæлды Кодексы 44-æм æмæ 45-æм статьятæм гæсгæ (сфидаргонд суммæйы æнæрайсгæйæ зæххы хайы рæзты интенсивондзинады коэффициент фæфылдæр кæнын (К-2) йеддæмæ) æмæ чи нæ бафыста ивар/фиддоны суммæ кæнæ йæ хайгай бафыста ацы статьяйы йæ тыхы бацæуыны рæстæджы, ссæрибар уыдзæн ивары/фиддоны суммæ кæнæ/та уый æнæбафидгæ хай бафидыны хæсæй, арæзтады фæткхалæг та, кæцы ацы статьямæ гæсгæ, сарæзта фыдракæнд горæт Тбилисы муниципалитеты административон арæнты ацы Коде​ксы 131-аг æмæ 132-аг статьятæм гæсгæ ссæрибар сты ивары/фиддоны суммæйы бæрц кæнæ/та уый æнæбафидгæ хай бафидыны хæсæй. Арæзтады фæткхалæн, кæцы æвдыст цæуы продукты æдасдзинады æмæ сæрибар змæлды Кодексы 132-аг статьяйы æмæ 44-æм æмæ 45-æм статьяты (зæххы хайы рæзты интенсивондзинады коэффициент (к-2) фæфылдæр кæныны тыххæй нысангонд суммæ бафидыны йеддæмæ) æмæ кæцыйы тыххæй арæзтады фæткхалды фæдыл процесс нæ райдыдта кæнæ нæма ист æрцыд скъуыддзаг ссæрибар уыдзæн ацы Кодексы 131-аг æмæ 132-аг статьяты æмæ продукты æдасдзинады æмæ сæрибар змæлды Кодексы 44-æм æмæ 45-æм статьяты нысангонд бæрндзинадæй.

13. Арæзтады фæткхалæг, кæцыйæн, ацы статья йæ тыхы бацæуыны размæ, ацы Кодексы 126-æм статьяйы 3-аг хайы æмæ продукты æдасдзинады æмæ сæрибар змæлды Кодексы 26-æм статьяйы 4-æм хаймæ гæсгæ, горæт Тбилисы муниципалитеты админис​тративон арæнты арæзтадон фæткхалды тыххæй æртæ хатты иваргонд æрцыд æмæ йæ нæ бафыста кæнæ йæ нæ хайгай фиды, афтæ ма арæзтады фæткхалæг дæр, кæцыйæн æвæрд æрцыд уæлдæр ранымад статьяты нысангонд æртæхаттон ивар æмæ кæцыйæн нæ уыд æвæрд ацы статья йæ тыхы бацæуыны рæстæджы, ссæрибар уыдзæн æртæхаттон ивар кæнæ уый æнæбафидгæ хай бафидыны хæсæй.

14. Арæзтады æхсæнадон цæстдарды орган:

а) уыцы арæзтадон фæткхалæджы тыххæй, кæцы ацы статьяйы архайын райдыдмæ иваргонд æрцыд горæт Тбилисы муниципалитеты административон арæнты ацы стать​яйы 12-æм æмæ 13-æм хæйттæй нысангонд, арæзтадон архайды сферæйы арæз​тадон фæтк​халды сарæзты тыххæй æмæ кæцыйæн ацы хайы архайын райдыды момен​тæн ивары/​фиддоны суммæ фыст нæу кæнæ йæ хайгай фиды, тыхсæфтыл расиды уынаффæйы арæзта​дон фæткхæлды фæивар кæныны тыххæй кæнæ/та арæзтадон фæхк​халынæн фиддоны бафидын кæныны тыххæй;  

б) уыцы арæзтадон фæткхалæджы тыххæй, кæцы ацы статьяйы архайын райдыды мо​мен​тæн сарæзта арæзтадон фæткхалæн арæзтадон архайды фадыджы, кæцы нысангонд у ацы статьяйы 12-æм æмæ 13-æм хайы æмæ кæцыйы ныхмæ арæзтады фæткхалæн процесс нæ райдыдта, кæнæ кæд æмæ арæзтады фæткхалæн процесс райдыдта, фæлæ уынаффæ райст нæма æрцыд, уæд райсдзæн уынаффæ, цæмæй урæд æрцæуа арæзтады фæткхалды процесс.

15. Ацы статьяйы 12-æм-14-æм хæйттæ хауынц æрмæстдæр уыцы гоймагмæ, кæцы закъ​оны ныхмæ арæзтадон куыстытæ сарæзта, ацы статьямæ гæсгæ эксплуатацимæ лæвæрд чи æрцæудзæн, ахæм объектыл.

16. Ацы статьяйы архайд нæ хæлиу кæны:

а) V къласы бæстыхайыл;

б) «Культурон бынты тыххæй» Гуырдзыстоны закъонæй бæрæггонд æнæзмæлгæ цырт​дзæвæнтыл;
в) уыцы субъектыл, кæцыйы архайд, æрдзхъахъхъæды аргълæвæрды Кодексмæ гæсгæ, дæлбариуæг кæны æрдзыл æндæвдады аргълæвæрды ауадзын;

г) уыцы субъектыл, кæцы æххæст кæны «Экологион техникон регламентты сбæлвырд кæныны фæдыл» Гуырдзыстоны хицауады уынаффæйæ нысангонд архайдтытæ.
17. Ацы статьяйы нысанæн, цымыдисгæнæг гоймаг гæнæн ис уа фыццаг хицау/​заказ​гæнæг, афтæ ма кæцыфæнды æндæр цымыдисгæнæг гоймаг, кæцыйы закъонон  интерес бæлвырдгонд цæуы куыд индивидуалонæй, афтæ иумæйаг/æмхуызон бары/интересы хуызæй.

Гуырдзыстоны 2021 азы 12 июлы закъон №722 – веб-фарс, 14.07.2021аз.
Статья 1414. Индивидуалон цæрæн хæдзары арæзтады рæстæджы этапон протоколы сфидаргонд фæткæй нæ бавдисынæн бахæсгонд бæрндзинадæй ссæрибар кæнын
1. Уыцы арæзтадон закъонхалæг, кæцыйæн ацы статьяйы тыхы бацæуыны размæ бахæсгонд æрцыд бæрндзинад индивидуалон цæрæн хæдзары арæзтады рæстæджы арæзта​ды æхсæнадон цæстдарды æмбæлон органæн этапон протоколы нæ бавдыстæн æмæ ацы статьяйы архайын райдыды моментæн ивары/фиддоны суммæ фыст нæу кæнæ йæ фиды хайгай, срибаргонд цæуы ивары/фиддоны суммæйы кæнæ/та уый нæ бафи​дыны хайы бафидыны хæсæй. Бæрндзинадæй ссæрибар вæййы афтæ-ма уыцы арæзтадон закъонхалæг дæр, кæцы индивидуалон цæрæн хæдзары арæзтады рæстæджы арæзтады æхсæнадон цæстдарды æмбæлон органæн этапон протокол нæ бавдыста æмæ кæцыйы тыххæй арæзта​дон закъонхалæджы хъуыддагы процесс нæ райдыдта, фæлæ уынаффæ райст нæу. 
2. Арæзтады æхсæнадон цæстдарды орган:

а) уыцы арæзтады фæткхалæджы тыххæй, кæцыйæн ацы статьяйы архайын райдыдмæ арæзтадон архайды сферæйы ацы статьяйы фыццаг хайæ снысангонд арæзтадон закъон​хæлды сарæзтæн æмæ ацы хайы архайынады моментæн ивары/фиддоны суммæ фыст нæу кæнæ йæ хайгай фиды, тыхсæфтыл расиды уынаффæйы арæзтадон закъон​хæлды фæивар кæныны тыххæй кæнæ/та халæгæн фиддоны бафидын кæныны тыххæй;  
б) уыцы арæзтадон фæткхалæджы тыххæй, кæцыйæн ацы статьяйы архайын райдыды моментæн арæзт ис ацы статьяйы фыццаг хайæ снысангонд арæзтадон закъон​хæлд æмæ кæцыйы тыххæй арæзтадон закъонхæлды хъуыддагы процесс нæма райдыдта æмæ нæ рай​дайдзæн æмбæлон хъуыддаджы процессы, фæлæ кæд арæзтадон закъонхæлды хъуыддагы процесс райдыдта, фæлæ уынаффæ райст нæма ис, уæд райсы уынаффæйы райдайгæ арæзтадон закъонхæлды хъуыддагы процессы æрурæды тыххæй.  

  Гуырдзыстоны 2021 азы 2 ноябры закъон №964 – веб-фарс, 05.11.2021аз.
Статья 141​5. Бæстыхайы арæзтады рæстæджы этапон протоколы сфидаргонд фæткæй нæ бавдисынæн бæрæггонд бæрндзинадæй ссæрибары рæстæгмæ фæтк
1. Бæстыхайы кæнæ конструкцийы арæзтады рæстæджы, арæзтадон закъонхалæг нæ райсдзæн бæрндзинад ацы Кодексы 132-аг статьямæ гæсгæ, 2025 азы 31-æм декабрмæ æмбæлон арæзтады æхсæнадон цæстдарæг органмæ нысангонд фæткмæ гæсгæ æвдисæн протокол кæй нæ бавдыста, уый тыххæй.

2. Арæзтады закъонхалæг, кæцы 2024 азы 1-аг январы онг, бæстыхайы кæнæ конструк​ци​йы арæзтады рæстæджы нысангонд фæткмæ гæсгæ æмбæлон арæзтады æх​сæн​адон цæстдарæг органмæ нæбавдисыны тыххæй æмæ кæцы нæ бафыста ивар/фиддоны суммæ кæнæ йæ хайгай фиды 2024 азы 1-аг январмæ, ссæрибар уыдзæн ивар/фиддоны суммæ кæнæ/та йæ æнæбафидгæ хай бафидыны хæсæй. Арæзтадон закъонхалæг, кæцы бæсты​ха​йы кæнæ конструкцийы арæзтады рæстæджы æмбæлон арæзтады æхсæнадон цæстдарæг органмæ нæ бавдыста ахсджиаг протокол æмæ кæцыйы ныхмæ арæзтадон закъон​ха​лы​ны процесс нæ райдыдта кæнæ арæзтадон закъонхалыны процесс нæ райдай​дзæн, фæлæ уынаффæ райст нæма æрцыд, уæд уый дæр ссæрибар уыдзæн бæрн​дзинадæй.

3. Арæзтады æхсæнадон цæстдарды орган:

а) уыцы арæзтады фæткхалæджы тыххæй, кæцыйæн 2024 азы 1-аг январы онг бахæсгонд уыд бæрндзинад арæзтадон хъуыддаджы сферæйы ацы статьяйы фыццаг хайæ снысан​гонд арæзтадон закъон​хæлды сарæзтæн æмæ 2024 азы 1-аг январмæ  ивары/фид​доны суммæ нæ бафыста кæнæ йæ хайгай фиды, тыхсæфтыл расиды уынаффæйы арæзтадон закъон​хæлды фæивар кæныны тыххæй кæнæ/та халæгæн фиддоны бафидын кæныны тыххæй;  

б) уыцы арæзтадон фæткхалæджы тыххæй, кæцы 2024 азы 1-аг январмæ сарæзта ацы статьяйы фыццаг хайæ снысан​гонд арæзтадон закъон​халынад æмæ кæцыйы тыххæй арæзтадон закъонхæлды хъуыддагы процесс нæма райдыдта æмæ нæ рай​дайдзæн æмбæ​лон хъуыддаджы процесс, фæлæ кæд арæзтадон закъонхæлды хъуыддагы процесс райдыдта, фæлæ уынаффæ райст нæма ис, уæд райсы уынаффæйы райдайгæ арæзтадон закъонхæлды хъуыддагы процессы æрурæды тыххæй.  

Гуырдзыстоны 2021 азы 2 ноябры закъон №964 – веб-фарс, 05.11.2021аз.
Гуырдзыстоны 2022 азы 12 апрелы закъон №1486 – веб-фарс, 19.04.2022аз.
Гуырдзыстоны 2023 азы 13 декабры закъон №3899 – веб-фарс, 25.12.2023аз.
Статья 1416. 2027 азы 1 январмæ паддзахадон/муниципалон нысанон программæйы фæлгæтты горæт Батумы муниципалитеты административон арæнты бирæфатер​он кæнæ/та бирæфункцион аварион бæстыхæйтты демонтаж æмæ уыдон бæсты  ног, бирæфатерон цæрæнуæтты кæнæ/та бирæфункцион хæдзæртты арæзтады ахъазгæнæг рæстæгмæ мадзæлттæ  
1. Кæд æмæ бирæфатерон кæнæ/та бирæфункцион цæрæн хæдзæрттæ, кæцытæ сты горæт Батумы муниципалитеты административон арæнты, сты æдзæллаг уавæры æмæ сæ нæ хъæуы фидар кæнын, кæцы бæлвырдгонд цæуы æмбæлон экспертон хатдзæгæй, кæцымæ гæсгæ ацы хæдзæртты уæвынад æвзæрын кæны тæссагдзинад адæймаджы æнæниздзинадæн кæнæ/та цардæн, уæд ахæм хæдзæрттæ хъуамæ ныппырх кæной æмæ сæ фæлгæтты паддзахадон/муниципалон нысанон программæ, уынаффæгæнæн советы позитивон рекомендацийы цауы, горæт Батумы муниципалитеты мэры уынаффæйæ, куыд рæстæгмæ мадзæлттæ ног, бирæфатерон цæрæн кæнæ/та бирæфункцион хæдзæрт​ты арæзтады æнцондæр кæныны тыххæй, гæнæн ис фæфылдæр уа максималон зæххы хайы рæзты коэффициент æмæ интенсивондзинады максималон коэффициентæй æнæ деталон æмвæзадæй рæзты пълан, афтæ-ма Гуырдзыстоны закъондæттынадæй снысан​гонд домæнтæ (бæстыхайы максималон бæрзæнд, функцион зонæ æмæ йæ уагæвæрдтæ, сфидаргонд арæзтады документаци фидаргонд æрцæудзæн кæнæ йæм бахæсдзысты ивд​дзинæдтæ рæзты регуляцийы пъланы хæслæвæрдæй æндæр уавæрты/рæзты регуля​цийы пъланы, зæххы хайы уавæрты нысангонд домæнтæ, арæзтады домæнтæ архитектурон æмæ арæзтадон проекты транспортон æмæ алфæмблайы хæрзарæзтады уагæвæрдтæ, æв​вахс зонæтæ æмæ бæстыхæйттæ æмæ арæзтæдтæ æвæрыны уагæвæрдтæ, лæууæн бы​нæт​​ты нымæц æмæ æндæр домæнтæн, культурон бынтæ хъахъхъæныны тыххæй за​къон​дæттынады нысангонд уагæвæрдтæй дарддæр). Уымæй уæлдай ма, гæнæн ис спайда кæной æндæр мадзæлттæй дæр, цæмæй бафидой рæстæгмæ æнцонвадат мадзæлттæ.

2. Ацы статьяйы фыццаг хайы нысангонд рæстæгмæ æххуысгæнæг мадзæлттæй спайда кæнæн ис, кæд æмæ уый æхсæнадон интересты ныхмæ нæ цæуы æмæ адæмы цæрæн æмæ куысты уавæрты санитарон-гигиенон уавæр фæфыддæр кæнынмæ нæ расайдзæн. Уымæй уæлдай ма, хъуамæ нымад æрцæуой горæты пъланкæныны эстетикон параметр​тæ æмæ уавæртæ уæвæг инженерон, транспортон æмæ цъæх талаты инфраструктурæйы эффективон хъахъхъæнынад/фæхуыздæр кæнынæн.

3. Горæт Батумы муниципалитеты мэр ацы статьяйы фыццаг хайы снысангонд рæстæг​мæ æххуысы мадзалы спайда кæныны фæдыл уынаффæ райсдзæн æрмæстдæр уынаф​фæгæн советы позитивон рекомендацийы фæдыл. Уынаффæгæн советы регламент горæт Батумы муниципалитеты сакребуло сбæлвырд кæны, уынаффæгæн советы сконды та горæт Батумы муниципалитеты мэр бæлвырд кæны.

Гуырдзыстоны 2022 азы 23 июны закъон №1712 – веб-фарс, 05.07.2022аз.
Статья 1417. Горæт Батумы муниципалитеты административон арæнты мидæг барлæвæрды уавæртæ хæлгæйæ уагъд арæзтады эксплуатацимæ раттыны рæстæгмæ фæтк

1. Арæзтады æхсæнадон цæстдарæг органæн бар ис эксплуатацимæ раттын бæстыхай кæнæ арæзтад, кæцы арæзт æрцыд горæт Батумы муниципалитеты административон арæн​ты, уыцы нымæцы хæдбарæй кусæг арæзт объект бæстыхайы кæнæ арæзтады комп​лексы (дарддæр – объекты), кæцыйæн лæвæрд æрцыд арæзтады барлæвæрд æмæ кæцыйы арæзтад æххæстгонд æрцыд бадзырдгонд архитектурон проектты хæлдæй (се хсæн, арæзтадон рæзты регуляцийы параметртæ, функционалон зонæйы хæлд) кæнæ æнæмбæлон зæххы хайыл. Ацы хай хауы ахæм объектмæ дæр, кæцыйæн арæзтады барлæвæрд лæвæрд нæ æрцыд, кæд æмæ йæ арæзтад цæуы фидаргонд рæзты регуляцийы пъланы/деталон рæзты пъланы фæлгæтты, афтæ ма индивидуалон цæрæн хæдзармæ, кæцы ис сæрмагонд зæххы хайыл (коммерцион объект æмæ объектæй дарддæр, кæцытæ арæзт æрцыдысты муниципалитеты сакребулойы рдыгæй, уый фæстæ ацы статьяйы йæ тыхы бацыды), кæцыйы миниуджытæ нæ ахизынц II къласы бæстыхайы миниуджытæй æмæ кæцыты арæзтад цæуы æнæ арæзтады барлæвæрдæй кæнæ арæзтады тыххæй хъусынгæнинагæй.

2. Эксплуатацимæ раттын амоны ахæм объектмæ, кæцыйæн лæвæрд æрцыд арæзтады барлæвæрд горæт Батумы муниципалитеты административон арæнты æмæ кæцыйы арæзтад фæцис 2022 азы 26-æм сентябрмæ, афтæ ма ахæм объектмæ, кæцыйæн арæзтады барлæвæрд лæвæрд нæ æрцыд, кæд æмæ уый ис фидаргонд рæзты тыгъдады æмæ йæ арæзтады пълан арæзт æрцыд 2022 азы 26-æм сентябрмæ. Эксплуатацимæ райсын хауы индивидуалон цæрæн бæстыхаймæ дæр, кæцы ис сæрмагонд зæххы хайыл (коммерцион объект æмæ ацы статья йæ тыхы бацæуыны фæстæ горæт Батумы муниципалитеты сакребулойы рдыгæй снысангонд фæзуаты арæзт объектæй дарддæр), кæцыйы миниуæг​тæ нæ ахызтысты II къласы бæстыхайы миниуджытæй, кæцыйæн лæвæрд нæ æрцыд барлæвæрд арæзтадæн æмæ кæцыйы арæзтад фæцис 2022 азы 26-æм сентябрмæ.

3. Ацы статьяйы нысанæн арæзт объект нымад цæуы ахæм объектыл, кæцыйы сæйраг структурон системæ æмæ æддагон арæзтадон куыстытæ, кæронбæттæн æмæ хæрзæфснайд куыстытæй дарддæр, кæронмæ æххæстгонд сты.

4. Цымыдисгæнæг гоймаг хъуамæ бадæтта арæзтады æхсæнадон цæстдарæг органмæ объекты эксплуатацимæ райсыны тыххæй ацы статья йæ тыхы бацæуынæй 2 азы æмгъ​уыд​мæ.

5. Цымыдисгæнæг гоймаг арæзтады æхсæнадон цæстдарæг органмæ курдиат бадæтты объект эксплуатацимæ раттыны тыххæй. Ацы курдиатимæ хъуамæ уа ахæм докумен​таци:

а) объекты ныртæккæйы уавæр æвдисæг топографион пълан;

б) æхсæнадон реестрæй скъуыддзаг æмæ æмбæлон зæххы хайы барæн хахныв, кæцыйыл æвдыст цæуы эксплуатацион объект;

в) объекты архитектурон проект æмæ барæн хахныв, кæцы æвдисы объекты ныртæк​кæйы уавæр;

г) объекты къамтæ;

д) аккредитацигонд инспектирады органы рдыгæй лæвæрдгонд, объекты уæзласæн конструкциты уавæры æмæ сейсмикон ныхмæлæуды былвырдгæнæн экспертон хатдзæг;

е) бахъуыды цауы – аккредитацигонд инспектирады органы рдыгæй лæвæрдгонд прое​кты тыххæй экспертон хатдзæг;

ж) объекты мидæгон пълан кæнæ кæронбæттæн-хæрзарæзтадон куыстытæ æххæст кæныны фæткхалæн цауы – æмбæлон гоймæгты разыдзинад;

з) автолæууæны æнæмæнгдзинад, бадзырдгонд архитектурон проектæй снысангонд бынæт​ты нымæцы (ахæм хæсы бадзырдгонд архитектурон проектæй уæвыны цауы), фæлæ банысангонд проекты нæуæвынады цауы – ацы объектæн Гуырдзыстоны закъондæттынадæй нысангонд автолæууæн бынæтты нымæц куы нæ уа, уæд та – æмбæлон гоймæгты разыдзинад;

и) объекты мидæг арæзт технологон ифтонгадты (лифты, эскалаторы æмæ æнд.) фæл​варæнты акттæ;

к) уыцы коммерцион объекты цауы, кæцыйы миниуджытæ сты дыккаг къласы бæсты​хайы миниуджытæй фылдæр, − хатдзæг æмбæлон арæзтады барлæвæрды дæттыны рæстæджы архайгæ зынгсирвæзты æдасдзинады домæнты æмбæлонады тыххæй.   
6. Ацы статьяйы 5-æм хайы «ж» æмæ «з» дæлпунктты нысæнттæн æмбæлон гоймæгты разыдзинады æнæмæнгхъæуыны бæрæг кæны арæзтады æхсæнадон цæстдарæг орган.

7. Цымыдисгæнæг гоймагæн бар ис, ацы статьяйы 5-æм хайы «ж» дæлпунктæй нысан​гонд аразинаг æмæ хæрзарæзтады куыстытæ сæххæст кæна, горæт Батумы муници​палитетимæ бадзырдæй, ацы статьяйы йæ тыхы бацæуынæй 2 азы æмгъуыдмæ, кæцыйæн нæ хъæуы уæлæмхас арæзтадон барлæвæрд. Ацы хайы нысангонд куыстытæ хъуамæ æххæст кæной бадзырдгонд архитектурон проекты принциптæ, фæлæ арæзтады барлæвæрд куы нæ уа, уæд æндæр бадзырдгонд архитектурон проекты принциптæ сфидаргонд рæзты регулирады пъланы/арæзтады деталон пъланы ареалы (ахæм проекты уæвыны цауы). 

8. Цыбыр фадæтты уæвæг гоймæгты æмæ æндæр гоймæгты хсæн æмхуызондзинад æмæ дискриминацийы аиуварс кæныны тыххæй объекты (индивидуалон цæрæн хæдзары йеддæмæ) эксплуатацимæ дæттыны процессы нымад цæуы æмбæлон уавæрты принцип.

9. Арæзтады æхсæнадон цæстдарæг органмæ ацы статьяйы 5-æм хайы нысангонд документаци бадæттыны фæстæ, уый сбæлвырд кæндзæн закъонхалæнæй конд арæзта​дон куыстытæ. Уый хæсджын у ацы статьяйы домæнтæм гæсгæ объекты экспл​у​ата​цимæ раттыны тыххæй кæнæ объекты эксплуатацимæ раттыныл нæйы зæгъыны тыххæй уынаффæ рахæссын. Арæзтады æхсæнадон цæстдарæг орган ацы хайы нысангонд уынаффæ рахæссы 6 мæйы æмгъуыдмæ, æмбæлон куырдиат бадæттыны фæстæ. Кæд æмбæлон уынаффæ нæ рахæсса, уæд уыцы æмгъуыд адарддæр вæййы 6 мæймæ. Арæзтады æхсæнадон цæстдарæг органæн бар ис, цæмæй ацы хайы нысангонд 6 мæйы æмгъуыдмæ иуылфылдæр дыууæ хатты сбæрæг кæна æмбæлон хъæндзинад, æмæ уый тыххæй фехъусын кæна курдиатдæттæгæн æмæ æмгъуыд снысан кæна курдиатдæттæ​гæн хъæндзинады аиуварс кæнынæн. Арæзтады æхсæнадон цæстдарды органы рдыгæй снысангонд æмгъуыды халын нымад цæуы Гуырдзыстоны иумæйаг административон Кодексы 177-æм статьяйы 2-аг хаймæ гæсгæ, объекты эксплуатацимæ раттыны фæдыл административон-барадон акт раттыныл нæйы зæгъыныл. Ацы æмгъуыдмæ уæлдæр ранымад уынаффæ куы нæ райсой, уæд гоймагæн арæнгонд нæ цæуы йæ бар, цæмæй объект эксплуатацимæ раттыны тыххæй арæзтады æхсæнадон цæстдарæг органмæ курдиат ногæй бадæтта.

10. Ацы статьямæ гæсгæ объекты эксплуатацимæ райсын нæ нысан кæны:

а) æввахс зонæйы хæлдæй конд куыстыты закъондзинад;

б) зæххы хайы рæзты интенсивондзинады коэффициенты (к-2) фæфылдæр кæныны тыххæй нысангонд суммæ фидынæй ссæрибар кæнын.
11. Объекты эксплуатацимæ раттыны размæ, уый æдасдзинад сифтонг кæныны тыххæй кæнæ сæрмагонд æмæ æхсæнадон интерестæм гæсгæ, арæзтады æхсæнадон цæстдарæг органæн бар ис, цæмæй æрдома цымыдисгæнæг гоймагæй бавдисын уæлæмхас доку​мента​ци кæнæ æххæст кæна æмбæлон уавæртæ, кæцытæ комкоммæ баст сты ацы объек​ты эксплуатацимæ раттыны тыххæй. Ацы хаймæ гæсгæ æнæмæнгхъæуæг документаци куы нæ бавдисай кæнæ æмбæлон уавæртæ куы нæ æххæст кæнай, уæд уый гæнæн ис æмæ уа бындур объект эксплуатацимæ раттыныл нæйы зæгъыны.

12. Уыцы арæзтадон фæткхалæг, кæцы ацы статья йæ тыхы бацæуыны агъоммæ нымад æрцыд арæзтады фæткхалды тыххæй горæт Батумы муниципалитеты административон арæнты ацы Кодексы 130-æм-132-аг статьятæм æмæ продукты æдасдзинад æмæ сæрибар змæлды Кодексы 43-аг-45-æм статьятæм гæсгæ (зæххы хайы рæзты интенсивондзинады коэффици​енты (к-2) фæфылдæры æнæбафысты йеддæмæ) æмæ кæцы нæ бафыста ивар/​фид​дон суммæ кæнæ йæ хайгай фиды ацы статьяйы йæ тыхы бацæуыны моментæн, ссæрибар уыдзæн иварæй/фиддон суммæйæ кæнæ/та йæ æнæбафидгæ хай бафидыны хæсæй, арæзтадон фæткхалæг та, кæцы ацы статья йæ тыхы бацæуыны агъоммæ сарæзта арæзтады административон фæткхалæн горæт Батумы муниципалитеты арæнты ацы Кодексы 130-æм-132-аг статьятæм гæсгæ æмæ продукты æдасдзинад æмæ сæрибар змæлды Кодексы 43-аг-45-æм статьятæм гæсгæ горæт Батумы муниципалитеты административон арæнты мидæг сæрибаргонд цæуы ивары/фиддон суммæйы кæнæ/та йæ æнæбафидгæ хайы фидыны хæсæй ацы статьяйы йæ тыхы бацæуыны моментæн. Арæзтадон фæткхалæн, кæцы нысангонд у продукты æдасдзинад æмæ сæрибар змæлды Кодексы 130-æм-132-аг æмæ 43-аг-45-æм статьяты (зæххы хайы рæзты интенсивон​дзинады коэффициенты (к-2) фæфылдæр кæныны тыххæй нысангонд суммæ бафидыны йеддæмæ) æмæ кæцыйы фæдыл арæзтадон фæткхалæн процесстæ нæ райдыдтой кæнæ нæма æрцыд уынаффæ райст, ссæрибар уыдзæн бæрндзинадæй, кæцы нысангонд у ацы Кодексы 130-æм-132-аг статьяты æмæ продукты æдасдзинад æмæ сæрибар змæлды Кодексы 43-аг-45-æм статьяты.

13. Уыцы арæзтадон фæткхалæг, кæцы ацы статья йæ тыхы бацæуыны агъоммæ, æртæ хатты ивар æрцыд арæзтады фæткхалды тыххæй горæт Батумы муниципалитеты административон арæнты мидæг ацы Кодексы 126-æм статьяйы 3-аг хай æмæ продукты æдасдзинады æмæ сæрибардзинады Кодексы 26-æм статьяйы 4-æм хаймæ гæсгæ, нæ бафыста æмæ йæ хайгай фиды, афтæ ма уыцы арæзтады фæткхалæг, кæцыйæн æвæрд æрцыд уæлдæр ранымад статьяты нысангонд æртæхаттон ивар æмæ кæцыйæн нæ уыд æвæрд ацы статья йæ тыхы бацæуыны рæстæджы, ссæрибар уыдзæн æртæхаттон ивар кæнæ йæ æнæфидгæ хай бафидыны хæсæй.

14. Арæзтады æхсæнадон цæстдарды орган:

а) уыцы арæзтадон фæткхалæджы ныхмæ, кæцыйæн ацы статьяйы архайынадмæ бахæс​гонд æрцыд бæрндзинад горæт Батумы муниципалитеты административон арæнты ацы стать​яйы 12-æм æмæ 13 хæйттæй нысангонд, арæзтадон архайды сферæйы арæзта​дон фæткха​лæны сарæзтæн æмæ кæцыйæн ацы хайы йæ тыхы бацæуыны момен​тæн ивары/​фиддоны суммæ фыст нæу кæнæ йæ фиды хайгай, тыхсæфтыл банымайы уынаффæйы арæзтадон фæткхалæны фæивар кæныны тыххæй кæнæ/та арæзтадон фæткхалынæн фиддоны бафидыны тыххæй;   
б) уыцы арæзтадон фæткхалæджы ныхмæ, кæцы ацы статьяйы йæ тыхы бацæуыны момен​тæн сарæзта ацы статьяйы 12-æм æмæ 13 хæйттæй нысангонд, арæзтадон фæтк​халæн арæзтадон архайды сферæйы æмæ кæцыйы ныхмæ арæзтадон фæткхалæн хъуыддаджы процесс нæ райдыдта æмæ нæ райдайдзæн æмбæлон хъуыддаджы процесс, фæлæ кæд арæзтадон фæткхалæны процесс райдайгæ у, æмæ уынаффæ райст нæма у, уæд райсы уынаффæйы райдайгæ арæзтадон фæткхалæны процессы æрурæды тыххæй.  
15. Ацы статьяйы 12-æм-14-æм хæйттæ хауынц æрмæстдæр уыцы гоймагмæ, кæцы за​къоны ныхмæ арæзтадон куыстытæ сарæзта, ацы статьямæ гæсгæ эксплуатацимæ лæвæрд чи æрцæудзæн, уыцы объектыл.

16. Ацы статьяйы архайд нæ хæлиу кæны:

а) V къласы бæстыхайыл;

б) «Культурон бынты тыххæй» Гуырдзыстоны закъонæй бæрæггонд æнæзмæлгæ цырт​дзæ​вæныл;  
в) уыцы организаци, кæцыйы архайд, экологион аргълæвæрды Кодексмæ гæсгæ, дæл​бариуæг кæны  экологион æндæвдады аргълæвæрды ауагъды;

г) Гуырдзыстоны хицауады «Экологион техникон регламент сбæлвырд кæныны фæдыл» уынаффæйы нысангонд архайдтытæ чи æххæст кæны, уыцы субъект.

17. Ацы статьяйы нысæнттæн, цымыдисгæнæг гоймаг гæнæн ис уа фыццаг хицау/заказ​гæнæг, афтæ ма æндæр цымыдисгæнæг гоймаг дæр, кæцыйы закъонон интерес бæлвырдгонд у куыд индивидуалонæй, афтæ иумæйаг/æмхуызон бары/интересы хуызы.

Гуырдзыстоны 2023 азы 31 майы закъон №2990 – веб-фарс, 16.06.2023аз.
Статья 1418. Æнæ барлæвæрдæй кæнæ/та проекты хæлдæй арæзт индивидуалон цæрæн хæдзары æмæ æххуысгæнæг бæстыхæйтты арæзтады закъондзинад

1. Индивидуалон цæрæн хæдзар æххуысгæнæг бæстыхæйттæй (уæвыны цауы), кæцы арæзт æрцыд физикон гоймаджы зæххы хайыл æмæ кæцы 2023 азы 1-аг декабрмæ у æнæ барлæвæрдæй кæнæ/та проекты хæлдæй, æрмæст уыцы объекттæй дарддæр, кæцытæ сты ацы статьяйы нысæнттæн Гуырдзыстоны хицауады рдыгæй снысангонд географион зо​нæ​ты æмæ горæт Тбилисы муниципалитеты административон арæнты уæвæг объектты, легализаци нæ хъæуы æмæ нымад цæуы закъонмæ гæсгæ.

2. Ацы статьяйы фыццаг хай хауы индивидуалон цæрæн хæдзармæ æххуысгæнæг бæс​ты​хаймæ (уæвыны цауы), зæххы хайыл уæвæг, арæзт æнæ барлæвæрдæй кæнæ/та проек​ты хæлдæй 2023 азы 1-аг декабрмæ, кæцыйыл регистрацигонд æрцæудзæн физи​кон гоймаджы хицаудзинады бар Гуырдзыстоны закъонмæ гæсгæ системон регистра​цийы процедурæ æмæ системон регистрацийы тыххæй зæххы хæйтты бартæ æмæ кадастрон бæрæггæнæнты фæхуыздæр кæнын.

3. Ацы статьяйы фыццаг хайы нысангонд цауы, объекты арæзтады факт 2023 азы 1-аг декабрмæ бæлвырдгонд цæуы 2 æввахс кæнæ 3 æнæввахс зæххы хайы хицауы/хицæутты разыдзинадæй, кæцытæ сты уыцы иу регистрацион блокы, кæнæ та муниципалитеты рдыгæй лæвæрд æмбæлон информацийæ, кæд æмæ ныхмæвæрд факт нæу сбæлвырдгонд национ агентады бæрæггæнæнты æхсæнадон реестр кæнæ ортофотойы æххуысæй (уæлдæфон къамтæ ист).

4. Арæзтады фæткхалды хъуыддаджы фæдыл административон процессы рæстæджы арæзтады æхсæнадон цæстдарæг орган рахæссы уынаффæ арæзтады фæткхалды хъуыддаг æруромыны тыххæй, кæд æмæ объекты арæзтад ацы статьямæ гæсгæ закъононыл нымад æрцæуа, уæд.

5. Ацы статьяйы нысæнттæн индивидуалон цæрæн бæстыхай нымад у хицæнæй лæууæг, индивидуалон исбоныл, кæцыйы уæлæ 3 уæладзыгæй фылдæр нæу (уæлхæдзарæй дард​дæр) - бæстыхай цæрæн функциимæ, кæцы гæнæн ис уа æввахс бæстыхæйтты æмбырд​гонд, кæцытæ сты иугонд (кæрæдзийыл баст) иу структурон системæйы, кæцы аразы æмбæрзт бынат æмæ æмбæрзт у къултæй æмæ æндæр конструкцитæй. Хицæн цæрæн хæдзарыл нымад цæуы ахæм хæдзар, кæцыйы сконды ис иуылфылдæр 2 хицæн исбон. 
6. Ацы статьяйы архайд нæ хауы ахæм бæстыхаймæ кæнæ арæзтадмæ, кæцыйы зианы æмвæзад тæссаг у адæймаджы цардæн кæнæ/та æнæниздзинадæн, кæцыйы бындурыл барлæвæрд орган райста уынаффæ, цæмæй бæстыхай кæнæ арæзтад æххæст кæна арæзт​а​дон стандарттæ, кæнæ йæ ныппырх кæна.

7. Ацы статьяйы æндæвдад хауы ивартæ æмæ æмбырдгонд ивартæм, кæцытæ æвæрд сты ацы Кодексы XV сæргондмæ гæсгæ æмбæлон арæзтадон фæткхалды тыххæй, кæцытæ нæ бафыстой ацы статья йæ тыхы бацæуыны рæстæджы.

8. Ацы статьяйы архайд нæ ахады цæугæ æмбæстагон кæнæ/та тугтæрхонон (уголовон) процессыл æнæ барлæвæрдæй кæнæ/та проекты хæлдæй арæзт объекты фæдыл.

9. Ацы статьяйы фыццаг хайы банысангонд географион зонæты уæвæг индивидуалон цæрæн хæдзæртты закъононæй банымайыны уæлæмхас критеритæ Гуырдзыстоны хицауады уынаффæйæ фидаргонд цæуынц.

Гуырдзыстоны 2023 азы 15 декабры закъон №4017 – веб-фарс, 28.12.2023аз.
Статья 141​​9. Ацы Кодексы 131-аг æмæ 132-аг статьяты нысангонд бæрндзинадæй ссæрибар кæнын бæрæг арæзтадон фæткхалæнты тыххæй

1. Уыцы арæзтадон фæткхалæг, кæцыйæн 2024 азы 11-æм январæй ацы статьяйы архайын райдыдмæ бахæсгонд æрцыд бæрндзинад ацы Кодексы 131-аг статьяйы 11, 12, 21 æмæ 31 хæйттæй æмæ 132-аг статьяйы 11 хайы «в» æмæ «г» дæлпункттæй æмæ 12 хайæ нысангонд арæзтадон фæткхалыны сарæзтæн æмæ кæцы ацы статьяйы архайын райдыдмæ нæ бафыста ивар/фиддоны суммæ кæнæ йæ иу хай бафыста ацы статья йæ тыхы бацæуыны размæ, ссæрибар уыдзæн иварæй/фиддоны суммæйæ кæнæ/та йæ æнæбафидгæ хай бафидыны хæсæй. Æмбæлон бæрндзинадæй ссæрибар уыдзæн афтæ-ма уыцы арæзтадон фæткхалæг дæр, кæцыйы ныхмæ 2024 азы 11-æм январæй ацы статьяйы архайды райдыдмæ райдыдта арæзтады фæткхалæны процесс ацы Кодексы 131-аг статьяйы 11, 12, 21 æмæ 31 хæйттæй æмæ 132-аг статьяйы 11 хайы «в» æмæ «г» дæлпункттæй æмæ 12 хайæ нысангонд арæзта​дон фæткхалды тыххæй, фæлæ уынаффæ райст нæма у.  
2. Арæзтады æхсæнадон цæстдарды орган:

а) уыцы арæзтадон фæткхалæджы тыххæй, кæцыйæн 2024 азы 1-аг июлмæ бахæсгонд æрцыд бæрндзинад 2024 азы 11-æм январæй 2024 азы 1-аг июлмæ ацы Кодексы 131-аг ста​ть​яйы 11, 12, 21 æмæ 31 хæйттæй æмæ 132-аг статьяйы 11 хайы «в» æмæ «г» дæлп​ункттæй æмæ 12 хайæ нысангонд арæзтадон фæткхалыны сарæзтæн æмæ кæцы 2024 азы 1-аг июлмæ нæ бафыста ивар/фиддоны суммæ кæнæ йæ иу хай бафыста, тыхсæфтыл нымад цæуы уынаффæ арæзтадон фæткхалыны тыххæй кæнæ/та арæзтадон фæткхалы​нæн фиддоны бафи​дын кæныны тыххæй;   
б) уыцы арæзтадон фæткхалæджы тыххæй, кæцыйы ныхмæ 2024 азы 11-æм январæй 2024 азы 1-аг июлмæ райдыдта арæзтадон фæткхалыны процесс ацы Кодексы 131-аг ста​ть​яйы 11, 12, 21 æмæ 31 хæйттæй æмæ 132-аг статьяйы 11 хайы «в» æмæ «г» дæлпункттæй æмæ 12 хайæ нысангонд арæзтадон фæткхалыны тыххæй, фæлæ уынаффæ ист нæма у, райсы уынаффæ райдайгæ арæзтадон фæткхалæны хъуыддаджы процессы æрурæды тыххæй.   
3. Арæзтады æхсæнадон цæстдарды орган уыцы гоймаджы тыххæй, кæцы арæзтадон фæткхалæн сарæзта æмæ кæцыйы тыххæй ацы статьямæ гæсгæ тыхсæфтыл нымад æр​цыд уынаффæ арæзтадон фæткхалыны фæивары тыххæй кæнæ/та арæзтадон фæтк​халынæн фиддоны бафидыны тыххæй кæнæ райст æрцыд уынаффæ райдайгæ арæзтадон фæткхалды хъуыддаджы процессы æрурæды тыххæй, сæххæст кæндзæн ацы Кодексы 112-æм статьяйы фиппаинагæй снысангонд мадзæлтты.  
Гуырдзыстоны 2024 азы 13 июны закъон №4279 – веб-фарс, 27.06.2024аз.
Статья 142. Райсинаг закъоныдæлбар нормативон акттæ  
1. Ацы Кодексы архайынады тыххæй Гуырдзыстоны хицауад райсдзæн ахæм уынаф​фæтæ:

а) «Тыгъдады спъланкæнынад æмæ горæты арæзтады пълантæ бакусыны фæткы тых​хæй»;

б) «Территориты пайда кæнын æмæ сæ райрæзын кæныны регуляцийы сæйраг уагæвæрд​ты тыххæй»;

в) «Арæзтады барлæвæрды дæттыны æмæ бæстыхæйтты эксплуатацимæ раттыны фæтк æмæ уавæрты тыххæй»;

г) «Тыгъдады пъланкæныны информацион системæйы тыххæй»;

д) «Арæзтады организаци кæныны æмæ арæзтады æдасдзинады тыххæй»;

е) «Гуырдзыстоны тыгъдады пъланкæнынадыл æндæвдады уæвæг инфраструктурон кæнæ/та æндæр, æнгæс арæзтадон проектты концептуалон æмбæлондзинады сбæлвырд кæныны фæтк æмæ уавæрты сбæрæг кæныны тыххæй»;

ж) «Арæзтадон продукцийы тыххæй техникон регламент сфидар кæныны тыххæй»;

з) (Ист у - 20.12.2019, № 5693);

и) «Арæзтады æххæстгæнæг гоймаджы рдыгæй арæзтады процессы æвдисæг документа​цийы æххæст кæныны фæткы тыххæй»;

к) «Бæстыхæйттæ æмæ арæзтæдтæн инсоляцийы минималон домæнты тыххæй»;

л) «Арæзтады техникон цæстдард æххæстгæнæг архитекторты, арæзтадон инженерты æмæ экспертты сертификацийы фæткы тыххæй»;

м) «Арæзтадон объекты аккредитацигонд инспектирады орган æмæ сертифициргонд эксперты басгæрсты фæткы æмæ бæрндзинады фæдзæхстады тыххæй»;

н) (Ист у – 20.12.2019, № 5693);

о) «Барлæвæрдон документацийы экспертон аргълæвæрды æмæ техникон цæстдарды реализацийы рæстæгмæйы фæткæвæрды тыххæй».

2. Ацы статьяйы фыццаг хайы «а»-«в», «ж» æмæ «о» дæлпункттæй нысангонд закъоныдæлбар нормативон акттæ ист æрцæудзысты 2019 азы 3-аг июнмæ.

3. Ацы статьяйы фыццаг хайы «к» дæлпункты нысангонд закъоныдæлбар нормативон акт ист æрцæудзæн 2021 азы 30-æм декабрмæ.

4. Ацы статьяйы фыццаг хайы «л» дæлпункты нысангонд закъоныдæлбар нормативон акт ист æрцæудзæн 2022 азы 1-аг мартъимæ.

5. Ацы статьяйы фыццаг хайы «и» дæлпункты нысангонд закъоныдæлбар нормативон акт ист æрцæудзæн 2020 азы 1-аг апрелмæ.

6. Ацы статьяйы фыццаг хайы «е» æмæ «ф» дæлпунктты нысангонд закъоныдæлбар нормативон акттæ ист цæуынц 2020 азы 1-аг маймæ.

7. Ацы статьяйы фыццаг хайы «м» дæлпункты нысангонд закъоныдæлбар нормативон акт райст æрцæудзæн 2022 азы 1-аг мартъимæ.

8. Ацы статьяйы фыццаг хайы «г» дæлпункты нысангонд закъоныдæлбар нормативон акт ист æрцæудзæн 2022 азы 1-аг январмæ.

9. Ацы статьяйы фыццаг хайы «д» дæлпункты нысангонд закъоныдæлбар нормативон акт саразыны рæстæджы нымадмæ ист цæуынц Евроцæдисы 92/57/EEC директивæйы домæнтæ.

10. Ацы статьяйы фыццаг хайы «ж» дæлпункты нысангонд закъоныдæлбар нормативон акт саразыны рæстæджы нымадмæ ист цæуынц Евроцæдисы 305/2011 регуляцийæ ны​сан​гонд домæнтæ.

11. Гуырдзыстоны хицауад 2019 азы 3-аг июнмæ сифтонг кæндзæн æмбæлон нормати​вон актты ацы Кодексимæ æмбæлонад.

12. Гуырдзыстоны хицауад сифтонг кæндзæн Гуырдзыстоны Парламентмæ бавдисынæн 2019 азы 1-аг июнмæ Гуырдзыстоны закъоны проекты бæстыхæйтты энергоэф​фек​ти​вондзинады тыххæй.

Гуырдзыстоны 2019 азы 30 майы закъон №4748 – веб-фарс, 30.05.2019аз.
Статья 143. Тыхсæфт нормативон акт  
2019 азы 3-аг июнæй тыхсæфтыл нымад цæуы «Тыгъдадон пъланкæнынад æмæ горæты арæзтады бындурты тыххæй» Гуырдзыстоны 2005 азы 2-аг июны закъон (Гуырдзыс​тоны Закъондæттæн Мацне, № 30, 24.06.2005, ст.186).

Статья 144. Кодексы архайынад   
1. Ацы Кодекс, ацы Кодексы фыццаг−141-аг статьяты йеддæмæ, архайын райдайæд мыхуыры рацыдæй уайтагъд.

2. Ацы Кодексы фыццаг−13-æм, 15-æм−21-аг, 23-аг−139-æм æмæ 141-аг статьятæ архайын райдайæд 2019 азы 3-аг июнæй.

3. Ацы Кодексы 22-аг статья архайын райдайæд 2020 азы 1-аг майæ.

4. Ацы Кодексы 140-æм статья архайын райдайæд 2022 азы 1-аг октябрæй.

5. Ацы Кодексы 14-æм статья архайын райдайæд 2022 азы 1-аг январæй.

6. Ацы Кодексы 88-æм статьяйы фыццаг хайы архайынад урæд æрцæуæд 2024 азы 31-аг декабрмæ.

7. Ацы Кодексы 140-æм статьяйы архайынад урæд æрцæуæд 2025 азы 1-аг декабрмæ.

Гуырдзыстоны 2019 азы 20 декабры закъон №5693 – веб-фарс, 26.12.2019аз.
Гуырдзыстоны 2022 азы 7 октябры закъон №1896 – веб-фарс, 10.10.2022аз.
Гуырдзыстоны 2024 азы 7 мартъийы закъон №4080 – веб-фарс, 14.03.2024аз.
Гуырдзыстоны президент 

Маргвелашвили Гиорги 

Кутаис,

20 июль 2018 аз.

N3213-რს
 PAGE 
1

